
OLELO HOAKAKA.

Ma ke Kau Ahaolelo o 1878 ua hookaawaleia
he umikumamalima haneri dala no ka hoomakau-
kau ana a e hoolaha aku he mau Olelo Ao no na
Kanaka Hawaii; a ua kohoia o na Hon. Kipi-
kona, J. M. Kapena a me Kakela Opio, he mau
hoa iloko o ka Hale Ahaolelo, i Komite Wae, na
lakou keia hana e hooko, mahope o ka pau ana o
ia Kau Ahaolelo.

I ka wa i noonoo ia’i keia haawina iloko o ka
Hale, ua hoomaopopo ia ka manao e hoiliili i na
buke ao kaulana o na aina e, e pili ana i ka oihana
lapaau a me ka hoola kino, a noloko ae o ia mau
buke i wae ia’i i mau olelo ao i kupono no ke ano
a me ka noho ana o na Kanaka Hawaii, a e unuhi
ia iloko o ka lakou olelo kamaaina.

Ua hapai ia ka hana o ka heluhelu ana i na
buke a me ka wae ana o na olelo ao, e ka Luna
Hoomalu o ke Komite. Ua lawe mai oia he nui
na buke kaulana e pili ana i ka oihana lapaau a
me ka hoola kino i pai ia ma Beritania, ma Farani
a me Amerika ; aka, mahope o kona huli ana iloko
o ia mau buke noiau, i kupono loa no na lahui o
na aina kahi i hoopuka ia’1, aole nae i loaa i ke-
kahi mokuna i hiki ke lawe okoa ia a e kau ai i
rula hoomaopopo no ke ano o ka noho ana o na

Kanaka Hawaii. Pela no kona noonoo akahele
ana. A nolaila, mahope o ka huli nui ana a me
ka hoomanao loihi ana, ua hooholo ka manao iaia
iho, i mea e hooko ai i ka mea a ka Ahaolelo 1
kauoha ai no na olelo ao, a i mea hoi e loaa ai ka
pono i ka lahui, ¢ aho no e hoomakaukau, noloko
ae o ia mau buke, i mau olelo a me na Rula Ao i
kupono i ke ano o ka noho ana o na Kanaka
Hawaii ma ko lakou aina iho.

Ua akaka no i ka mea e kakau nei, ua loaa ia ia
kau wahi ike a me ka maa ma keia mea, e hiki ai
ke hapai i ka hana. He kamaaina no keia aupuni,
iloko o na makahiki he umikumamawalu i hala.
Aia no kona home ma ka mokupuni iki o Lanai,
kahi ia i noho launa loa me na Kanaka Hawaii, a
o ka nui o lakou he poe hoaaina a me hoolima-
lima maluna o kona mau aina, a oia hookahi ka
mea nana i lapaau a ao aku ia lakou no na mea e
pili ana i ke ola kino iloko o ia mau makahiki.
Oia wale no kai haawi i na laau lapaau ma ia
mokupuni ; a nana no i ao pinepine i na kanaka
ma na mea e pili ana i ko lakou mau hale noho,
na lole aahu, a me na mea ai, oiai ua nana mai
lakou iaia e alakai ai, e laa me he poe keiki la
pana. Ua kiai a malama oia ia lakou iloko o na
pilikia, a he mea mau ia lakou ka hoopii ia ia ke
loaa i ka mai.

Ua hapai ia nae keia mau hana e ia mamuli
wale no o ke aloha, no ka mea, ua kokua nui ia
oia e na Kanaka Hawaii iloko o kekahi mau wa
pilikia ; a nolaila na hoomanao mau ia ia mea, i

kumu e hoeueu a e hooikaika ai i na mea a pau e
pomaikai ai ka lahui Hawaii.

O ka hapa nui o keia mau Olelo Ao, ua pai ia
iloko o ka M. H. 1879 ma ka Nupepa Kuokoa a
me Ko Hawaii Pae Aina, me ka ae o ka Luna
Hoomalu o ke Komite Wae. -

He mau hopuna olelo mawaena o kanaka, ¢ Ko-
kua ke Akua i ka poe kokua ia lakou iho,” he
mau hopuna olelo i hookahua ia maluna o ka hoo-
maopopo ana 6 ka poe i hoao ole e hoomaikai ae
i ko lakou kulana, aole loa e kokua ia e kekahi
haawina pomaikai no ko lakou pono iho; a he
mau olelo kupono loa keia na ka Liahui Hawaii e
1n00n00 pono ai.

Ua oleloia e kekahi poe noonoo ma keia pae
moku, ke emi nei ka heluna lahui o keia pae moku,
a ke nalo aku nei ma ke ano he aupuni, mai ka

" papalina o ka honua, ne ko lakou kokua ole ia la-
kou iho ma kekahi mau kumu. Aka, he makee
no nae ka lahui Hawaii i ke ola e like me ka ma-
kee o na lahui e ae, a ina ke make nei a ke emi
nei lakou mamua o kekahi mau lahui kanaka e
ae, me he mea la no ke ano naaupo no paha ke
kumu, mamua o ka manao nui ole ana i ko lakou
hopena. Aole no ko lakou makemake ole, aka,
no ka ike ole. A mamuli no hoi o keia manao
ma na mea pili i ka emi o ka lahui Hawaii i hoo-
kumu ia’i keia mau kumu ao a e hoolaha ia aku
mei hoi; a na haku ia kona mau manao me ka

manaolana ia, e loaa aku anaikekahi mau Hawaii
ponoi, ina no he kakaikahi, na manao noonoo e
alakai ia’i ma na ano o ka malama ana i ka noho’na
o keia ola kino ; e hoopaa ia ke kaikoo o ka make ;
a nolaila ua hoopuka ia keia leo aloha ia oukou ; 1
na kanaka Hawaii, a i ike iho ai hoi ia oukou iho
ma ke ano he lahui, na kumu i hoopokole ia mai
ai ke ola maikai ; ka uhauha wale 1 na kanawai o
ke ola, a hookumu i ke emi o ko lakou heluna.

Ke kaumaha kekahi kanaka waiwai no ka nui o
ka aie, a ike ia ke ano ku i ka pilikia e aneane
aku ai ma kahi o ka poino, alaila, ina he kanaka ia
me ka noonoo maikai, e hoomaka oia i ka helu
ana i ka nui o kona waiwai a me ka hoomaopopo
ana i ka huina pau, a e noonoo no kana hana e
hana aku ai no ka hoopakele ana, ka hooikaika
ana a me ka noonoo akahele ana i wahi e hoihoi
hou ia mai ai kona waiwai. Pela iho lai keia
au, ko ka lahui Hawaii kulana, pela kona mau
ano a pau, ua kau loa i ke kulana popopo a hele-
lei wale e hiki ole ai ke hoohakalia ka awiwi ana
o ka lahui Hawaii e helui ka nui o ko lakou
heluna lahui, a e hoomaopopo i ke ano a me ke
kulana o ko lakou ola ana, a ma ia ike kumaka
ana i ka poino e kau mai ana maluna o ka lahui,
e ike aia hoomaopopo 1ikahie pale ae aiika
poino.

O kekahi o na mea nuii kupono i ke Kanaka
Hawaii ke hoomaopopo pono a hoopaanaau i keia
au, oia no ka Hoike Helu Kanaka hope loa iho
nei o ke Aupuni Hawaii. Ua hoike pili aupuni

ia mahope o ka helu akahele ia ana, he kanaha-
kumamaha tausani wale no Kanaka Hawaii maoli
maloko o keia mau pae moku.

Auhea la na heluna laupai o na mamo a Umi
a me Keawe ona la kahiko ; a o Kameeiaumoku
ma hoi a me na koa e ae i kokua i ke kamoe o ka
papahele o ke aupuni o Kamehameha? Ia ma-
nawa he hapaha miliona, oia hoi, he elua haneri
me kanalima tausani Kanaka Hawaii maloko o
keia pae moku, ika wa aka Nai Aupunii hoo-
moe aii ka papahele o ke Aupuni Hawaii; ai
keia manawa hoi, ia Kalakaua, ka hiku o na Moi,
i kona noho ana ma ka Noho Alii he kanaha-
kumamaha tausani wale no ka heluna o na maka-
ainana, oia hoi ka hapa-hiku o ka heluna o ka la-
hui i ke kukulu mua ia ana o ke Aupuni Hawaii.

Tna mamuli o ka nui o ka heluna lahui Hawaii
ke kahua, aole loa e loaa iki i ke Aupuni Hawaii
ka ae ia mai o ke kuokoa mai na Aupuni e. Ina
he mea hiki ia manawa ka hoike ana aku i na au-
puni o Enelani me Farani a me Amerika, i ka
manawa a na Komisina Hawaii Rikeke a me Haa-
lilio i holo ai e hooko i1 ka ae ia ana mai o ke
kuokoa, ka uuku o ka heluna o ka lahui Hawaii
malalo iho o ka nui o na kanaka o kekahi kaona
uuku o Europa a o Amerika paha, a ua like ka nui
o na kanaka kino kanakamakua o na aina e mai
me ka noi o na kino kanakamakua o ka aina nei,
ina la aole e ae ia mai i ke Alii Hawaii ka hooia
ia ma ke ano he Moi kuokoa.

O ia mau Aupuni o Europa me Amerika, a o
1*



X HE MAU OLELO.

kekahi paha o lakou, e ao mai ana paha e noho me
ka malama i ka maluhia a ano hope Aupuni Alii
paha, e like la me ka mea i ae ia a i kau ia ma-
luna o Tahiti, Samoa a me Fiji ; aka, aole loa la-
kou e ae i kekahi heluna kanaka uuku e like la me
ka lahui Hawaii o keia au e komo iloko o ke ana-
puni 0 na ohana aupuni kuokoa, i ae ia a i ho-
oiaio ia.

He mea nui keia no ka noonoo kuhohonu ana o
kela a me keia Hawaii oiaio i hookahua ia ka
makee a me ke aloha aina iloko o kona puuwai.
No ka mea, e hoomanaoia keia mea, o ka mana
nui i haawi ia mai i keia wahi aupuni uuku, he
mea hiki wale no ke lawe ia aku, ke ulu ae kekahi
kumu e pau ai ka nohona he Aupuni Hawaii
maoli, a e noho ana ma o ka huina kanaka o na
lahui lehulehu o na wahi a pau o ka honua nei.

A e uwe ae aunanei paha kekahi Hawaii i nele i
na manaolana, aiaela, ‘““Ua kue mai ka lima o
ke Akua ia makou. Ua oi aku ka make mawaena
o makou mamua o ke ola. Ke make nei makou
me ka makou mau pulapula me he mau hipa la
ma kekahi kula oneanea. A ina e ku ana ka aina
o Kamehameha ma keia hope aku, e lilo ana aua-
nei i kaupaku malumalu no na malihini e komo
mai nei, oia ka Pake, Iapana, na kanaka o na
Pae moku o ka Hema, Hinedu, Negero, a me ke-
kahi mau lahui e ae, aole hoi ma ka ulu hou ana a
laupai hou o ka Lahui Hawaii !”

Aka, e ku, e ka Hawaii manaolana ole, a mai
haawi pio wale i ke aho o koulahui ! Mai manao

oe ua kau ia ka ulia nalowale o kou lahui a lahui
e ae paha mai ka ilihonua aku nei. He poe ika-
ika oukou na Kanaka Hawaii. Ua mahalo ka
poe o ko na aina e i hoomaopopo i ka maloeloe
maikai o ko oukou mau kino. Ua oi aku ko ou-
kou ikaika mamua o ka Pake a Iapana paha. He
oi ka eleu mamua o ka Negero. A ua oi aku ou-
kou ma ka hana ma keia mau wahi mamua o na
haole keokeo a poe e ae paha. Nolaila, o ka mea
maopopo, acle no ka nawaliwali a mai paha ke
kumu e emi nei a e nalo nei ka lahui Hawaii ;
aole pela, aka, no ka hoolu ole ia 0 na puao o na
wahine a kakaikahi na keiki e loaa mai, a oia mau
keiki kakaikahi aole i malama kupono ia.

E MALAMA I NA KEIKI!

Aia ka manaolana o ka lahui ma o na keiki. O
keia ka mea pono ikela a me keia makua Hawaii
e noonoo nui me ka manao makee ; aole hoi o ke
aloha makua wale iho no, aka, o ke aloha kekahi
i ka inoa Hawaii a me ke Aupuni. O ka malama
loa i ka oukou mau pulapula a oi ae mamua o ke
dala, ke kulana, a me na makana a lealea o keia
honua.

Ae ! E malamaika oukou mau pulapula ! E ma-
lama i na kaikamahine ! E malama i na wahine !
A ma ia hana ana, e laupai hou ai ka lahui, e hoo-
mau ia’i ka inoa mai kahiko mai, a e onipaa ai ke
kuokoa o ka aina.

Aka, e pane hou mai no auanei paha ke Kanaka

Hawaii manaolana ole, ¢ Pechea la e hiki ai ia
1*

makou ke malama i ka makou mau wahine a lilo
ai i mau makuahine ohaha, a e malama aiina
keiki, oiai ma hoopuni ia a paapu lakou me na
kane i pakolu aku ka oi 0 ka heluna mai na aina
e mai a me ko ka aina nei; a ke hoomau ia mai
nei no ke komo ana mai o na kane wahine ole, ¢
pakui hou mai ana i ka poino hooneoneo maluna
o ko makou mau pae moku.”

He oiaio, he Liona pilikia io no keia o ko ou-
kou lahui, a he mea hiki no paha ke olelo ia ua
lawe ia mai mamuli o ke ake nui i ka waiwai, ka
mea i oleloia he kumu hoala i ka pomaikai o ke
Kanaka Hawaii. :

He mea pomaikai nui ka waiwai. A o ka ma-
huahua o ka uku hana a me na pono no ke ola
ana, e like me na mea i ike ia mawaena o kanaka,
he mea hoomaikai i ke kulana a he kumu e boo-
mahuahua aku ai i ka lahui. Aka, o na mea e
pili ana i ko kakou kumu waiwai nui, oia hoi ka
mahi ko, ma ka hoopae ana mai i na heluna lehu-
lehu o na kane me na wahine ole, he mea hoo-
poino ia i ka lahui Hawaii.

No ka oi aku o na kane mamua ae o na wahine
maloko o keia pae aina, nolaila, ua ike pinepine ia

NA WAHINE LEHULEHU O NA KANE.

He mea keia e inoino loa ai ka noho ana o na
kanaka, e poi ana hoi ka malamalama o ka lahui
kahi i maa i na kane he lehulehu ¢ noho pu ana
ma ke ano he kane a wahine, me ka wahine hoo-
kahi. Aole no e hiki elua makuakane no ke keiki

hookahi ; nolaila, ina o ka wahine mare ¢ moe
aku ana me ka lua o ke kane, he mea ia e hua ole
ai kona puao. Ina paha elua a ekolu kane a ka
wahine hookahi, o ka pau no ia o na manaolana
e loaa ai ke keiki a oukou ; e na Hawaii, ke make-
make oukou ¢ hooulu i ka lahui, alaila, e kapae
ae i ka huaolelo punalua, oia ka inoa i kapaia ai
ka lua o ke kane a ka wahine hookahi. E hoo-
manao a e malama oukou, ma ka helu akahi, i

KA OHANA,

No ka mea, he mea ia e ola ai na kino o oukou a
e hooulu ai ika lahui. O ke kane me kana wa-
hine mare me ka laua mau keiki, i hui pu iloko
o ka home oluolu, ua like ia me ke aupuni liilii,
he pomaikai, he kuokoa, a he omipaa. Ina e
hoonoho ia’ku he kane hou ma ia hale, ma ke
ano hoi he punalua na ke kane mua, alaila, na
uhaki ia na kanawai o ke ola kino, ua hoopau ia
ke kabua o ka ohana a me ka noho ana malama-
lama.

Nolaila, e hoomanao na Kanaka Hawaii aloha
aina a aloha lahui, o ka malama ana i ka ohana—
hockahi kane a hookahi wahine i mare—a me ka
malama ana ika maemae o na wahine, he mau
mea keia ioi aku ka waiwal mamua o ke dala,
na hale a me na aina ; ioiaku ike ano nui ma-
mua o ke aupuni a me na oihana kuloko e ae a
pau o ka aina.

O ka lahui kanaka i minamina ole no ka hoo-
haumia ia o na wahine, mai hoomanao ia lahui i

ke kuokoa a me ka hoomau ia’ku o ke ola lahui.
A oiai he kumu nui paha ia e olelo ae ai na Kanaka
Hawaii, he pakele ka maemae ole o na wahine
no ka puni o lakou i na kane he pakolu ; aka hoi,
mai haalele lakou i ka manao makee lahui. E
kupaa nae, a hoopii ikaika imua o ke aupuni i
ala ae, e hoomakaukau a e hooholo i na kanawai
e pono ai ke ola a me ka hooulu ana i ka lahui.
I mea e hoomaopopo ia ai e na poo Aupuni, o ka
hana pookela o ka maikai iili maluna o lakou,
oia ka imi ika pomaikai o ka lahui Hawaii, ke
kahua hoi o ke Aupuni ; e makaala i ole e loohia
ke kuee ia mai ma ka hoopae nui ana i na eemoku
mai na aina e mai, na kane wale no hoi, aole me
na wahine kekahi, a me na kumu e ae e kue ana i
ka holo mua o keia lahui.

A oiai, me keia mau pilikia no, oia hoi ka like
ole o0 na heluna mawaena o na kane a me na wa-
hine a me kekahi mau pilikia e ae, ua kau mai ka
hana nui o ka hoao ana e hoopakele i ke aupuni a
me ka lahui Hawaii maluna o oukou—e na makua-
kane a me makuahine Hawaii.

Aole na ka Moi, na Kuhina, ka Ahaolelo ka
malama ana i na keiki liilii—oia ka lahui o ke au
e hiki mai ana—aka, na oukou iho e malama aku
ia poe keiki.

A mai manao oukou e ka lahui Hawaii, e pakele
oukou i na kauka a me na laau, ina aole oukou e
kokua ana ia oukou iho !

He kokua nui na kauka maikai. Ua loaa ia
lukou ke akamai nui mamuli o ke 20 ana a me ka

lawelawe ana no ka manawa loihi, o ka oi nae
ma ka hanau keiki ana, a hoopakele mau lakou i
ke ola o kahi poe. A ua paanaau loa ia lakou ke
ano o ke kino o ke kanaka ; ka io, ka ili, na olo-
na a me ka loko, na iwi a me ke koko, a he hiki
ke lapaau ina poino o ke kino me ke akamai.
Aka, me keia mau mea a pau, e hoomanao, o na
ano mai o ke kino he lehulehu wale, he mea hiki
wale no ke pale aku, ma ka noho ana maloko o
na home i ea kupono ia, ma ka aahu ana i na kapa
pumehana kupono, ma ka ai ana i na mea ai hoo-
ikaika a hooluolu kino, a ma ka malama ana i
kekahi mau mea e aei hoike ia maloko nei, e
pale ia aku ai ka mai, hoomauis ka oluolu a
hooloihi ia ke ola ana, me ka loaa ole o ke kauka
a me na laau lapaau.

Aole keia he mau ao ana i na Kanaka Hawaii no
ka lapaau ana i na mai; aka, he ao ana i ke ano o
ka malama ana i ko lakou mau kino, i pale ia aku
ai ka mai; a ua hoomakaukau ia hoi keia mau ao
ola kino, a ua manaoia, e waiho ia aku imua o ka
poe ilihune a me ka poe hupo o na kanaka maoli,
a maluna ae o na mea a pau, no ka malama ana i
ka lakou mau keiki.

E noonoo nui oukou i na kanawai o ke ola kino.
Ke koe nei no he kokua o ka lahui, he poe
opiopio, ikaika, kino ola. Ua hiki aku paha ko
lakou nui i ka iwakaluakumamalima tausani wale
no o na kane me na wahine opiopio a me na keiki
liilii iloko o keia pae moku. Aka, ina e malama
keia 25,000 i na kanawai o ke ola kino, alaila, he

kahua maikai no ia e kukulu ia’i ka lahui a me ke
aupuni ; oiai, o kekahi mau lahui kaulana o ke ao
nei ua like me keia ka liilii o ka hoomaka ana o
ka ulu o ka lahui. .

Nolaila, e ala, e ku iluna, e hoolohe i na olelo
20, 4 e noonoo, e na Kanaka Hawaii, no ka mea,
aole no i pio loa ka aoao o ko oukou lahui. Aia
no iwaena o oukou he lehulehu na kanaka kino
opiopio, ola maikai. Ua mahuahua na pua mae
ole, na kaikamahine iloko o na kula, a ua nui na
wahine opiopio i hoohaumia ole ia e na kanaka o
na aina e. Nolaila e kupaa ma ke kahua o ke ola
kino, ka hoomaemae a me ka hooulu.

O keia mau mea a pau e hooko oukou, oiai he
hiki no ke hooko ia, a pela e hoopakele ia ai ko
oukou lahui, e na mamo Hawaii, me ka nana ole
1 na mea e¢ kau mai ana !

E ae aku no i ka malihini keokeo o kipa mai a
hele aku me kona mau moku a me kona mau pono
hana, a e hoakoakoa i kona mau waiwai nui.

E hookuu akuno ika Pake e elia e ohi, ae
hoomoamoa, a e noho mamuli o na nohona o
kona home, ina o kona makemake ia.

A e ae aku no i na ano lahui e ae a pau maloko
o keia pae moku e hana e like me ko lakou ma-
nao, a e noho malalo o ka maluhia maluna o keia
aina kamahao.

E hookipa mai noi ke au holomua me na moku-
ahi, kaamahu, a me ka uwea uwila malalo o ke
kai.

Na ka naauao a me ke akamai no e hooulu a e
hoano e ae i na hiohiona o keia Pae Aina.

Aka,—ina oukou e na Hawaii,—ina oukou e na
kanaka,—ka lahui akamai hoi o na pae moku
o ke kukulu akau o ka Moana Pakifika, i ike
mua ia ¢ Kapena Kuke, ai hookaulana ia e Ka-
mehameha,—e maliu mai i na kuhikuhi a me na
a0 maikai ana no ko oukou ola, a malama i ko ou-
kou mau kina ; a ina maluna ae o na mea a pau,
mai keia manawa aku, e malama oukou i ka ou-
kou mau keiki i oi aku mamua o na waiwai gula ;
a e maliu mai no ke Akua ko oukou Makua ma ka
Tiani i ka oukou mau noi ame ko oukou kokua
ia oukou iho ; alaila, e ulu hou auanei a laupai
ma ko oukou mau mokupuni neii aloha nuiia;
a e hauoli ananei na kanaka naauao o ka honua
nei a puni ke hoomaopopo iho, aole i huli ke au o
ka lahui Hawaii, aka, ua pohala, ua ola, e ulu
hou ana, e mahuahua ana, e like me ka mea ku-
pono i ke Aupuni Hawaii i hookumuia e Kameha-
meha Nui.

WALTER M. GIBSON, (KIPIKONA.)
LaNIkKEHA, LAHAINA, Dekemaba, 1879.






HYGEIA.

Ua hoomanao ka poe Helene o ka wa kahiko i
na akua he nui wale, na akua kane a me na akua
wahine ; a o kekahi o na akua wahine, o Hygeia
ka inoa, nana i malama i ke ola o kanaka, wahi a
ia poe kahiko. He manao maikai ko ia akua,
me ka hanohano hoi, oiai, o ka nui o ko lakou
mau akua, ua oleloia he poe kolohe a hana ino i
kanaka. Pela na akua o Hawaii nei, e laa me
Pele, he oi aku ka huhu, he ahi wela oia, a ua
lealea i ka pepehi i kanaka, ke ole lakou e hoo-
haahaa a e haawi aku i ka mohai iaia.

Aohe akua lokomaikai iwaena o na akua o Ha-
“wail nei, pela no me na lahui pegana e ae a pau,
koe wale no kela lahui naauao a hanohano hoi,
oia ka lahni Helene. Aole nae lakou i waiho aku
i ke akua lokomaikai ma ka heluna mua, aia ma-
laila o Tupetero, Nepetuna a me Mara, oia na akua,
o ka hekili, ka makani ino, a o ka pepehi kanaka
paha. Aka i keia wa, aia 0 Hygeia ma ke kulana
mua i ka manao o ka poe maikai a me ka poe
noonoo a pau. O Mara ame Maloka, o Pelea
me na akua kane, a me na akua wahine na lakou
ke kolohe a me ka hana ino, ua pau ka hoomanao
ana ia lakou ; a o Hygeia nae, ua oi aku ka ma-
haloia, a o na mea aloha kanaka a pau, ke hooika-
ika nei lakou e kukulu i mau heiau a me na kia

hoomanao e hoohanohano ai ia Hygeia, a ua kapa
ia ka oihana hoola kino, he Hygeine.

O keia buke, oia ke kia hoomanao makamua i
kukuluia ma Hawaii nei, ma ka inoa o Hygeia.*
Ano, e hilinai oukou ia Hygeia, nana e haawi ia
oukou i ke ola kino a me ka oluolu o ka noho’na,
ame ka mahuahua o ko oukou lahui. Aolei
makemake ia e mohai. Mai ohi i ka ohelo, a
lawe paha i na aahu makamae a waiwai e ae paha,
a keiki paha i alohaia, i mea e hoolei ai iloko o
ka lua ahi, eia wale no, e hoolohe i na olelo ao,
alaila e ola auanei ke kino.

Ke kahea nei ka leo o Hygeia me ka hoopapau
o ka manao a me ke aloha nui, mawaena o keia
Pae Aina, e i mai ana, E na Hawaii, I malama i
ke ola kino, E pakiko a e noonoo pono i ka oukou

* MaNao Prur—Ua ike ia a ke ae ia aku nei me ka oluolu ua
loaa no i ka lahui Hawaii, iloko o ka manawa e ao ia ana lakou
ma na mea e pili ana i ka uhane i olelo mua ia, he mau ao ia ana
mai na kahunapule mai e pili ana i ke ola o ke kino i hui pu ia
me na ao ana no ke ola mahope. Aka, oiai aole i paiia keia man
mea iaoiai mea e nana mau ia ai, nolaila, ua hikii keia wahi
buke ke ao ana i na mea e pili ana i ke ola kino ke olelo ia oia ke
kia hoomanao mua ma ka inoa o Hygeia ma Hawaii nei. Ua
hoopuka o Kauka Judd i kekahi buke uuku i piha i na ao maikai
ana ma ka Anatomia no ke Kula Nui o Lahainaluna wale no.
Aole i manaoia ua buke la i mea a0 ma na mea e pili ana i ke ola
kino ; a mahope o ka lawelaweia ana e na haumana ma Lahaina-
luna, no kekahi manawa aole i waihoia ma ka lima o ka lahui
Hawaii. Ua nui na olelo ao e pili ana i ke ola kino i paiia i kela
ame keia manawa maloko o na nupepa Hawaii; a he mea
hauoli i ka mea kakau ka hoike ana aku i na hana maikai a na
wahine a na misionari maloko o ka lakou mau halawai a na
wahine makuahine, ma ke ao ana i na wahine Hawaii ma na mea
e pili ana i ke ola kino no lakou me ko lakou ohana.

mau mea ai, na mea inu me na mea aahu, E mala-
ma i ke ano o ko oukou nohona, E hoomanao,
E mikiala 1 ka hana, E malama mau i na keiki, e
hanai me ke aloha, E hooko pololei ina kanawai
o ke ola kino.

O keia buke, oia ka leo o Hygeia.






MOKUNA 1.

——

KE KINO O KE KANAKA.

O keia buke, ua pili i na kanawai o ke ola kino.
Ina e manaoia ana e hoomaopopo pono ia na
kanawai o kekahi aupuni, alaila, e noonoo kakou
i ke kumukanawai o ua aupunila, a pela no ke
kino o ke kanaka, a inma kakou i makemake i ke
ola o ko kakou mau kino, alaila, e pono e nana
pono ia.

O ke ao ana i na mea pili 1 ke kino o ke kanaka,
ua pili kekahi i ka mea i kapaia he anakomia.

Aole iloko o keia buke na wehewehe pau loa
ana o ka huaolelo anakomia, aka, ua lawe hapa ia
mai no e like me ka hiki ia kakou ke hoomaopopo
ma na mea ano nui e pili ana i ke kino.

1.—NO KA TILL

O ka poe naaupo, ua manao lakou ua like ka ili
me he wa-hi la. Aka, o ka ili, oia kekahi mea
nui e pili ana i ke ola kino o ke kanaka, no ka
mea, he maa kini, lehu, a mano, na pukapuka ma
naili la. E hamama mau ana a e poi mau ana i

na sekona a pau o ke ola ana o ke kanaka. Oiaio
no keia mau pukapuka a pau, me he mau wahala,
a ihu paha, oia na wahi e puka mai ai ka hanu o
ke kanaka. O keia pukapuka, aole kakou e ike
ke nana iho me na maka, aka, ina e nanaia me
kekahi ohe hoonui ike, alaila, hikike hoomaopopo
lea ia a hiki ke heluia ko lakou nui. Ma kahi o
ekolu tausani mau pukapuka maluna o ka ili nona
ka palena ina i kauia he hapalua dala maluna iho.
A ma ka peahi o ka- lima, he kanalima tausani
pukapuka, a he elima miliona hoi na pukapuka a
pau ma ke kino o ke kanaka. A o keia mau waha
liilii o ka ili e hana mau ana lakou, e like me ka
waha nui o ka papalina. Ina e hoopaaia keia mau
pukapuka a pau me kekahi vaniki a pena paha,
alaila, e make ana ke kanaka, e like me ka make
ana ina ua hoopaaia ka hanu ma ka ihu a me ka
waha. :

Ina ua nui loa ka lepo ma ka ili, kawau me ke
ano pelapela, noloko mai no ia o ka paa ana o na
pukapuka, a o ka hope o ia he mai. E ikeia aua-
nei keia ano pono ole o ka ili ke auau pinepine
iloko o ke kai, aole hoi he holoi me ka wai maoli
mahope ; ua komo ka paakai iloko o na pukapuka,
a nolaila mai ka puupuu o ka ili. Nolaila, e hoo-
maemae mau i ke kino, e like me ka auau ana, oia
ka mea kupono. Aia a pau ka auau ana iloko o
ka wai maikai, e hoomaloo pono ike kino me ke
kawele maemae.

Mai hoopalaleha i ka hoohamama mau ana i
keia mau pukapuka ma ka malama mau ana i ka

mamae o ke kino, ma ka hoomaemae akahele ana
me ka wai maoli, a me ke kuwai hoomaloo ana me
ke kawele maemae.

2.—NA IWI.

Oia na mea e hoopaa ai i ke kino, e like me na
laau o ka hale. He elua haneri a me kumama-
walu mau iwi iloko o ke kino o ke kanaka, me
ka hLelu ole i na niho. O na iwi o ka poe ola
maikai, ua like me ka palaca lei o nalii o ka wa
kahiko; a o na iwi hoi o ka poe mai, he palu-
palu loa. Ina e kukulu ke kanakai ka hale me
ka manao he hale paa, alaila, e kii aku no ia i na
laau paa. A mamuli o ka ai a na kanaka, a me
ka ea e hanu ai, o kekahi poe, ua ai lakou i na
mea al maikai me ke kupono, no lakou na iwi
maikai, a o kekahi poe hoi, ua ai lakou i na mea
al inoino me ke kupeno ole, no lakou na iwi palu-
palu.

O ka ai kahiko o Hawaii nei, oia ka poi, he ai
kupono loa keia e loaa ai ka poe iwi maikai. Pela
no ka palaca a me na mea ano like o na aina e
mai. :

O ka walu o na bipi wahine a me na holoholo-
na e ae, he ai kupono loa ia na na keiki, a e loaa
ai na iwi maikai.

Aka, aole e loaa ke ola maikai a me ka iwi
maikai i kekahi keiki opiopio ina e hanai ia ana
me ka wai ko, me ka wai niu, me ke kopaa, a me
ka wai, e mau ana no ke omaimai o ua keiki la ke
hiki aku i kona wa e nui ai.

2



26 KE KINO O KE KANAKA.

A pela no hoi na kanaka, ke hooman i ka inu
ana i na wai ikaika, me ka ai nui ole i na ai ku-
pono, alaila, oia kekahi kumu bpui e palupalu ai
na iwi, a e lilo aiimea ole iloko o ka manawa
pokole, o ka poe nona na iwi o ia ano.

3.—NO KA NAATU.

I ka wa kahiko o Hawaii nei, o ka naan iloko
o ke kanaka, oia ka puuhonua o ka ike ma ka
naauao. Pela no ka manao o kekahi poe naaupo
ma na aina e. Aka, mahope iho o ka imi pone
ia ana, alaila, ua maopopo io, o ka lclo iloko o ke
poo o ke kanaka, oia ka puuhonna oiaio o ka ike
me ka naauao.

Eia nae, o na naau la, ua ike ia, o kekahi mea
no ia e kokua ai ike ola kino ma kana oihana.
Ina i nele kekahi hapa o ka lolo ma o kekahi pili-
kia ulia wale, aole paha e make ana ke kanaka,
aka hoi, ina 1iloohia ka naaw ike kuia i kekahi
mea a puka, ina no he puka uuku loa a hemo mai
ka mea maloko o ka naau, alaila, e make ana kela
kanaka.

He elua mau rula nui e pili anaika malama

ana o ka naau.
Rura 1.

Mai hoonele i ko oukou mau opu i ka malama
ana i mea e mau ai ka oluolu.

Ina ua paa ka lepo, e loaa koke no ka fiva ma-
hope, ua like no hoi ia me ka paa ana o na puka-
puka ma ka ili, e loaa koke ana ka pehu, a i ole,
he fiva mahope.

Ina e mau ole ana ka paa o ka opu, he kumu
nui ia e hoomau ai i ke ola a me ka hooloihi ana i
na makahiki o ke kanaka.

O kekahi kanaka kaulana ma Amerika, ninau
ia aku la oia e kekahi poe, heaha la ka mea o
maikai mau ai o kou ola? Hai mai la kela, no ka
mau ole o ka paa o ka opu, a me ka uhane mae-
mae.

O ke ano maikai o ka opu a me ka naau, e hoo-
ponopono ia ma o na mea ai a me na hana hoo-
ikaika kino, aole ma ka inu ana ina laau. E
malama no nae na Hawaii, a e akahele i1ka ai
ana 1 na mea ai haole, a e kial no na ano i loaa ia
lakou, mahope o ka ai ana i na mea ai a lakou i
maa ole ai. _

Aole he lehulehu na ano o na mea ai a na kana-
ka Hawaii o ka wa kahiko, ua nul nae na hana
a lakou mawaho i ka la, a ua aneane maikai ko
lakou ola kino me ka malama ole i na rula no na
mea ai ; aka, o na kanaka Hawaii o keia wa, oiai
ua lehulehu na mea ai, a ua nui ko lakou manawa
iloko o ka hale, nolaila, e kau i rula no na mea a
lakou e ai ai. .

O ka helu akahi o na mea ai Hawaii, oia ke
kalo, a1 hanaia he poi, aole ona lua ma ke kula-
na o na mea e hooulu a e hooikaika ai i ke kino o
ke kanaka, a e maikai ai ka opua me ka naau.

O na mea ai haole, e like me na berena a me
ka raiki, oiai, he mea ia e kokua ai i ke ola kino,
aka, ina e hoonuiia ka ai ana a na kanaka Hawaii

i maa ole inamea aio iaano, e paa auanei ka
hope.

A ina he paa io, alaila, mai ai koke oe i ka hua-
ale a paakai paha, alaau e ae e hemo ai ka paa.
E ai nae i kekahi hua o ka aina e naha ai.

O ka ohia, ka maia pala, ke poha, ka ohelo, he
mau mea maikai keia e naha oluolu ai. Pela no
me ka uwala maoli, ka ohia haole a me ka aweo-
weo, a ua loaa ia mau .mea e ulu wale ana ma ka
nahelehele o Hawaii nei. He mea maikai loa ka
aweoweo ke hoomoaia, i mea e hemo maikai ai ka
paa o ka opu a me ka naau.

Ina nae ua paa loa a hemo ole mamuli o ia mau
mea, alaila, e inu i hookahi a elua paha puna nui
o ka aila koli, (e hoomanao nae i ka nui o na ma-
kahiki.) A ina i pilikia no ka hemo ole, alaila e
halalo.

Rura e2,

E makaala i loaa olei ke anu maloko o ka
naau, no na aahu i pulu, a no ka makani huihui
paha. No ka mea, mamuli o ke anu e loaa’i ka
hi a me na mai pilikia. Loaa pinepine na mai
ma ka opu o ka poe lawaia, e laa me na wahine e
ohi anai na papai a me ka lima, a mea e ae o ia
ano, me ka pulu mau o na lole i ke kai ; pela no
hoi me ka poe i hana loihi iloko o na loi kalo.
Ina o keia poe, ika wa e pau ai ka hana, e hoo-
maloo i ko lakou kino me ke kawele, a e hookomo
koke i na lole maloo, alaila, e pakele auanei i na,
mai e ukali ana i ke koekoe a me ka pulu.

Ina iloaa ke nahu ma ka opu a me ka hi ma-
hope o ke anu a me ka pulu, e hana i ki, penei :
E ho-o 1 hookahi nioi ulaula iloko o ke kiaha wai
wela, aia a hehee iki, e inu iho, oiai ua wela.
Aia hoi, o ka nioi ulaula ka mea nui i hana ia’i
kela laau kaulana o ka ¢“ Peni Kila,” e aho nae ka
nioi maoli, no ka hi me ke anu o na ano a pau ma
ke kino, aole no hoi he lilo no ia mea. He mai-
kai no hoi ka inu ana i ke ki i hanaia mai ka nehe
mai ma na mai a pau o ia ano ma ka opu ; alaila
e hoopumehana me ke kapa a moe malie.

4.—0 KE KOKO.

Oia ke ola. Ina ua maikai ke koko, alaila, ua
maikai na mea a. pau, aole eha, aole hui ma ke
kino—koe wale no na mea i ulia wale mai. No-
laila, o ke kanaka naauao, e makemake ana e mai-
kai kona ola kino, a e nui na makahiki, e imi nui
oia me ka noonoo nui, no ke ano o ke koko a me
na mea e hoomau ai i ka maikai o ke koko.

O keia koko ula iloko o ke kino o kanaka, ua
loaa ia no loko mai o ka ai a me ka i-a, a no ke ea
kekahi i hanuia ¢ kanaka. A ina ua lawa pono
ka ai i na manawa a pau, a heai kupono, a ina
hoi ua maemae ka ea i hanuia, a ina e hana ke .
kanaka i kela la keia la i kahi hana kupono i ka
ikaika o kona kino, alaila, e kakaikahi ana ka loaa
ika mai. A oiai he oiaio keia, me he mea la, ua
hiki i na kanaka a pau e hoomau loa aku i ke ola
maikai o ke kino.

Aka nae, ua paakiki a ua naaupo loa ka hapa
nui o kanaka, a nolaila, ua loaa pinepine ka mai
no ka malama ole i na rula pohihihi ole e pili ana
i ke koko. I kekahi manawa, ua hoonuu loa i ka
ai me ka ia ; a i kekahi manawa hoi, ua ai hapa,
maona ole ; aioleia, ua aii ka mea inoino, wa-
ele pono ole ia o loko, a ua inu paha i ka mea e
ano e ai ka noonoo a e pono ole ai ke kino. A o
kekahi poe he nui, us noho wale lakou, aohe
hana, e moe ana hoi ma kahi o ka ea inoino, kahi
e pono ole ai ke koko.

Eia malalo iho kekahi mau rula i manao nui ia
e malama mau ke kanaka, i mea ¢ mau ai ka mai-
kai o kona koko a e ola pono ai kona kino :

RurA 1.—F ai © na mea kupono © ke Ola Kino.

O ka ai kahiko o Hawaii nei, oia ke kalo, i hoo-
moaia a i kuiia a lilo i poi, ka uwala maoli, ka
uhi, ka ulei, ka maia, ke ko, ka niu, ka pala me
ka hoio (amaumau), ke ki, ka ohia, ka ohelo, ka
papapa Hawaii, ka io puaa, ka ilio, a me na ano
i-a he lehulehu ; he mau mea maikai keia ke ai, a
he maikai ke koko ke loaamai. A uanuino hoina
mea ai ano hou i laweia mai mai na aina e mai, a
i hookamaaina ia ma Hawaii nei, e¢ laa me ka
_ palaoa, raiki, berena, bipi, hipa, na ia i kopi ia,
ua kupono ia mau mea ai, e like me na mea ai
kahiko.

A nolaila, ua nui na ano o na mea ai ma Hawaii
nei, e maona ai ke kanaka, ke ole oia e molowa i
ka imi ana. Ua hoopomaikaiia ke kanaka Hawaii,

olal, ua hiki iaia ke imi a loaa kona olu kino, aole
nae me ka luhi loa.

Aole pela na kanaka o kekahi mau aina e ae o
ka honua nei, kahi e loaa pakiko ai ke ola kino,
mahope o ka hana oolea wale no, aka, no ka nui
o na mea ai maikai ma keia Paeaina, nolaila, e
manaoia auanei e maemae ke koko, a e maikai ke
ola kino o na kanaka Hawaii.

Maanei nae, e nconco kakou ina hana apiki a
kanaka Hawaii, i ko lakeu hoano ¢ ana i kekahi
mau mea ai, e hoolilo 12’1 i mea ona, a ma ia mea
e inoino ai ke koko.

Ua hanaia ke kepaa 1 Rama, a o ke kulina, ki,
uwala a me ka ipu-haole, ua hanaia i Okolehao, a
wai ona e ae. O keia maun mea ona, cia ke kumu
nui o ke ino o ke koko o na kanaka Hawaii, a me
na lahui e ae 6 ka moana Pakipika.

Ua nui nae na Mokupuni a me na Paeaina ma
%eia moana akea, kahi i noho ai o ra kanaka ili
ulaula, e like me na kanaka Hawaii, aka, o kela
mau lahui, ke pii nei no ka mahuahua, aole e like
me ko Hawaii nei, e emi mau ana. Ua nui na’lii
a me na ohana 'lii malaila, a ua maopopo no, e
hoomau loa ia aku ana na ili ulaula malaila, nona
keneturia e hiki mai ana.

Ma ia mau aina, oia o Java, Sumatra, Celebes
a me na mokupuni e ae, ilehulehu na kanaka, ua
kakaikabi loa ka ikeia ana o na wai ona, no ka
mea, ua hookapu loa ia, mamuli o ko lakou oi-
hapa pule Mahometana.

A nolaila, ua hiki no ia kakou, oiai e noonoo
ana ina kamu i emi ai na lahui Karistiano ma
keia moana, a i mahuahua ai na Iahui Mahome-
tana ; oia no ka lawelawe ana o kekahi poe lahui
ina wai ona, a o ka hookapu loa i kekahi poe
lahui. O nallii o Hawaii nei, ua inu 1 na wai ona,
a o na Mahometana, aole o lakou hoopa ia mea.
O keia lahui, ua hana ino i kona koko iho, a ua
kuluma mau i na mai ; a o kela lahui, ua maikai a
loihi kona ola kino.

Eia nae keia ninau—Ua oi anei ka hemolele a
me ka mana o ka pule Mahometa mamua ae o ka
pule Karistiano? Aole—Mai hopu koke kakoun
ia mau kuhihewa. REia nae ka oiaio, i ka wa j
hele ai na kumu Mahometa e hoohuli i na kanaka
malaila mai ka hoomanakii ae, ua papa loa ia ka
inu ana i na wai ikaika, a pela wale no na kanawai
o ka oihana pule Mahometa, na papa loa ia ka inu
ana i na wal ona.

I ka wa i hoohuli ia’i ka lahui Hawali, mai ka
pouli pegana mai, oiai ua paipai ia lakou e ai pa-
kiko i na mea ai a pau, aole nae i hookapu loa ia
ka wai ona mawaena o na’lii o ka aina ; a nolaila,
aole no i hookomoia ia manao ma na kanawai o ka
Ekalesia, e like me na lahui o na mckupuni Maho-
metana.

Auwe ! e na Hawaii ! E nana ihope, he kanaono
makahiki wale no ka manawa i hoomaka ia’i ka
malamalama iwaena o keia lahui. E hoomanao i
na Moi o ke Aupuni a me na’lii 0 ka aina, i hala
e aku iloko oia mau makahiki; e ae lokahi ana

oukou i ka oiaio, ua make ka nui o lakou mamuli
o ka ona; a o kekahi poe o lakou, ua inoino ke
koko, a ua omaimai ke kino mamuli o ka inu ana i
na wai ona.

He oiaio ikela a me keia Kau Ahaolelo, ua
hookapuia na wai ona, aole e hoohainu ia na ka-
naka Hawaii ; a ua papa ia ka lawelawe ana ia
mea e na kumuno pule ; aka, ua inu na’lii me ka
lanakila, aole hoi 1 ao pono ia ; a nolaila, ua ma-
nao iho la na makaainana, he mea pomaikai ka
rama, e hiki ai 1 ka poe waiwai a hanohano hoi ke
lawelawe ia mea.

Aole i manao ia, aole hoi he pono, ma keia
buke ao i na mea pili i ke ola kino, e hoopaapaa
no kekahi ninau e pili ana i na mea haipule ; aka,
ke ike nei kakou i ke ano okoa o na kino o ka
lahui ulaula Karistiano e emi mau uei, a me ka
lahui ulaula Mahometa, me he mea la o ka ohana
hookahi, e hele mau nei i ka mahuahua o ia lahui ;
malaila ua maopopo, oiai, ua malamalama na
kanaka Hawaii i na kula a me na puke, ua lako i
ke Kumukanawai a me na kanawai, ua mahalo ia
hoi e na aupuni o ke ao nei, ona lahui ulaula
Mahometa o ia ohana kanaka hookahi, ua oi aku
ka maikai o ke ola kino, ua pii mau ka ulu o ka
lJahui ma ko lakou mau mokupuni. Aole no e
hiki ke wehewehe maanei i na kumu a pau no keia
like ole, aka, ua maopopo no ke kumu nui, oia ko
lakou hoopale loa i ka wai ona, he kanawai paa ia
no ka oihana pule a me ke aupuni Mahometa o
Malae. '

9

O na kanaka Malae, ua oi aku ka maikai o ko
lakou ola kino, ua nui na makahiki, ua mahuahua
na keiki hanau ; no ka mea, o ka hoohiki ana i ka
wai ona, he kanawai paa loa ia no ko lakou aupuni
a me ka oihana pule. '

Mai manao ke kanaka Hawaii, e piha pono ana
kona mau makahiki ina e hoonuu ana oia i na wai
ona, a ina hoi e inu liilii, ua like no, e hapa ana
nae kona manawa e ola ai. Ua inu kekahi poe
haole i ka rama, a hoohala i kahi wa, aka, ina he
kanaka Hawaii a me kekahi poe lahui e ae o Polu-
nesia, aole no e pakele ana, e ahuai wale ana la-
kou i ko lakou ola kino ma ka wai ona. He mea
ia e inoino ai ko lakou koko, e pehu ai ke kino, e
puupuu ai ka ili, e hoowelawela ai i ka naau, e
hoopaa ai i ka opu hanau keiki, a hikiwawe mai
ka make o ke kanaka Hawaii, ina he alii a ho
makaainana paha.

Ua nui na mea ai kupono no kanaka ma Hawaii
nei, heaha la ke kumu e uhaki ia nei na kanawai
o ka aina, 1 mea e loaa mai ai ka mea e make ai ?
E hoolawa i ka makemake o ka puu me ke ala o ke
ki, me ka ono o ka uwala maoli a me ka uhi, a me
ke kena o ka makemake i ka ipu ai maka, e like
me ka ke Akua i hana mai ai iloko o na mahinaai ;
pela e maemae ai ke koko, a e ola loihi ai oukou.

Aia hoi, ina i nui a maikai na mea ai, e hoo-
manao oukou i ka

RurA 2—Mai Hoonuy.

Mai hoomau aku ika ai ana i ka ai a me ka i-a,

a hiki i ka manawa e piha kaumaha ai ka opu.
Ina, e hoonuu oe pela, o ka oi aku rae mahope
iho o ka hana ikaika ana, a wa luhi paha ke kino,
no kekahi kumu e ae, alaila, he mea ia e pilikia ai
ka hooholoe ana o ke koko ma na aa-koko, ma kela
wahi keia wahi o ke kino, alaila, e lcaa ananei ka
opu i ka pehu, a nalulu mai ke poo, a he popili-
kia paha e maule ai. A ina e loaa koke ole i ka
mai, e manaoio no ce, ua inoino kou keko e ola
ai kou kino.

O kekaki ano i hoopukaia, oia ka puupuu o ka
ili, ka nawaliwali o na maka, e paa ana ka lepo,
e ano e ana ka puuwai me ke akepaa, a no ia mau
mea e inoino ana ke koko, ke kumu mai ¢ ka eha,
ka hui a me na pilikia e ae o ke kine.

Ma na manawa a pau € hoomaha a e hooluolu a
pau ka wela mahope iho o ka hana ikaika ana,
mamua o kou noho ana e ai.

A eia kekahi mau kumu e noonoo ai :

Ruora 3.—Mai hoopolols oe @ kou kino.

Mai umi wale oe i kou opu no ka hapa o ka ai.
O kekahi poe Hawaii, ua noho hookeai no na
hora he 24, a he 12 paha, mamuli o ka manao iho ;
mai hana pela,' no ka mea, he kakaikahi ka ma-
nawa e loaa ole ai ka ai iloko o ia maun hora o ka
la, aka, o ke kumu o ia hookeai o kekahi poe, no
ka palaka a no ka molowa paha i ka hoomakaukau
i ai, a nolaila, ua noho wale ia poe no ka pilikia i
ka pololi.

O ke nahu a me ka hoopailua mamuli o ka po-

loli o ka opu, oia kekahi kumu e inoino ai ke koko,
e laa me ka hoopiha pono ole ia o ka opu i ka ai.
A nolaila, mai hoonele i ka opu i ka ai kupono,
ka wa hoi e ono maikai ana ka ai. Ina nae ua
hoonui pono ole i ka ai ana i kekahi manawa,
alaila, ola ka wa e hooki ai i ka ai ana, i pau ke
ino o ka opu no ia hoonuu ana.

O ka poe lahui hupo, a o ka poe hapa malama-
lama paha, he mea mau no ia lakou ka hoonuu loa
i kekahi manawa, ma kahi manawa hoi, he hooki
loa i ka ai ana no ka manawa loihi ; a o ke anono
ia o na holoholona ahin. Aka, o oukou e na
kanaka Hawaii i hoomalamalama ia, e noho nei
malalo o ke Aupuni Kanawai, e hiki ai ia oukou
ke malama 1 na mea ai ma ko oukou hale iho, me
ka makau ole o bapuku ia- e kekahi alii, a powa
ia paha, e like me ka mea i ikeia i ka wa kahiko ; -
ua hiki no ia oukou ke hooponopono i ko oukou
noho ana, a me ka ai ana, e like ke ano me ko na
lahui malamalama loa. I ekolu paina ana i ka la
hookahi, mawaena o ka wa e ala ai mai ka moe ae,
a me ka wa e hoi ai e moe, i elima hora ke kowa
mawaena o kela a me keia paina ana. Ina pela e
hooponopono ai no na manawa paina, alaila, e
waele pono ia ana ka ai maloko o ka opu, e mae-
mae ana ke koko, a e hoopakele ia ana ke kino
mai na mai.

Rura 4—F hanu 7 ke Ea maikas.

Ua pili nui keia rula i ka noho ana iloko o ka
hale. O ke ea o na mauna, na kula a me na kaha-

kai o ko Hawaii nei Paeaina, he maemae a he ku
i ke ola kino maikai; aole he makani omaimai
maanei. Aka nae, he mea hiki no i kanaka ke
hoolilo ae i ke ea ma o ko lakou mau hale he ino,
a me he mea la, ua hoomanao ole na kanaka
Hawaii i ka maikai a me ka maikai ole o ke ea.
Ina i pouli ka hale, pani paaia na puka, i komo
ole na kukuna o ka la, alaila, he emoole kainoino
okeea. A o ka hale i komo oleia e ka makani,
ua kawau, a ano inoino ke ea. Ina i waihoia ka
lepo kanaka a mea pilau e ae paha ma kahi kokoke
i ka hale, he mea ia e inoino ai ke ea, a kupono
ole ke hanu ae.

E noonoo iho kakou i kekahi mau mea e pili
ana i

KE EA MAIKAI A ME KE EA INOINO.

O ke ea o ka mauna a me ke kula, nana i hoo-
lana i ka manu ma kona mau eheu,—nana i hanai
i ka lapalapa o ke ahi,—ka mea hoi e ulaula ai ke
koko, a i uhi ia ke kino o ke kanaka, me he moana
nui la e hoopuni ana ia ia, ke ole i piha i ka lele-
huna lepo, o ka mahu mai paha o na aina nenelu,
a o kekahi mea e ae paha, ua maemae noia ; aina
oia wale no ka kakou mea e hanu ai, alaila, e mai-
kai ana ke koko, a e loaa ole avanei ke ola kino 1
ka pilikia.

Aka nae, ke hai hou ia’ku nei, me he mea la,
hooikaika mau ana no na kanaka e hanu i ke ea
ino, i mea e hoopilikia ai i ko lakou ola kino iho.
Ua makaala loa kekahi poe e ake ana e pale aku i

ka malamalama o ka la, a me ka hooholo ana i ka
makani ma kahi a lakou e moe aku ai. Alaila, ua
pau ka naue ana o ke ea, me he mea la ua make.
No ka mea, e noonoo iho kakou, o ka hoonaue
mau ia o ke ea, ka mea e mau ai kona maemae
ana ; e like hoi me ia ka wai, oiai, o ka wai e lana
malie mau ana, aole e emo, e ikeia ka wale a me
ke ino.

Pela no me ke ea i hoonaue oleia, acle oe e ike
maka i ka wale a me ke ino iloko o ke ea naue ole,
aka nae, aia no malaila. Ua piha pono ke eaina
anoano makalii loa, ka mea i komo iloko o ka
hanu o kanaka a me na holoholona, a i hanai hoi
i na mea ulu a pau o ka honua nei. Noloko mai
o keia anoano makalii i ulu mai ai ka mea i kapaia
he ponalo (fungi), he mea liilii loa keia, i ike ole
ia me ka maka kanaka, aia wale no me ke aniani
hoonui ike.

O kekahi o ia ano ponalo, uaikeia he omaomao,
me he peelua la iloko o ke pili o na hale kahiko,
iloko o na bela moe kahiko, malalo o na moena
kawau, a maluna hoi o na kamaa a me na noho lio
paha i waiho wale ia no kekahi manawa loihi, e
like hoi me ke kakani i ikeia ma na lau o ka alani,
na laau a me na hua e ae.

Eia kekahi, o keia punahelu, he aai iloko o ka
ili o kanaka, pela i puupun ai a mai no hoi. Ina
e hoomaopopo ia e kakou na mea a pau e pili ana
1 keia ano punahelu makalii, e kau nei kona mau
anoano ma kela wahi keia wahi iloko o ke ea,
alaila, ke manao nei ka poe nui o ka naauao, e

ike ana no kakou i na ano a pau o ke kolera, ka
fiva lenalena a me na mai luku e ae; a pela no
hoi kakou e ike ai i na kumu a pau o ka mai
lepera.

Eia nae ka mea i hoomaopopo lea ia, o kekahi
mau mai ino i loaa i ke kanaka, aia no ia iloko o
ke ea ; aole iloko o ke ea e naue mau nei ma ke
akea, aka, iloko o ke ea pouliuli, kakawau, a naue
ole hoi. O ke ea ku malie, e like me ka wai e
lana malie ana, he mea ia e hooulu ai i na mea e
popilikia ai ke ola kino o ke kanaka.

Ina he punahele malalo o ka moena kahi au e
moe ai, a iloko paha o ke pili o kou hale, a iloko
paha o kekahi lumi pouli o ka hale, e loaa auanei
ia oe ke kunu a me ka hi, a mau ano mai e ae
paha. Ke hele nei ke koko i ke ino, o kela ano
punahelu i ulu ae mailoko o ke ea malie a ano
kawau, ke hoao iho la maluna o kou kino, a ina
aole oe e hoomaemae i kou hale, me ke kaulai ole
1 kou mau mea moe i ka la a maloo, e loaa auanei
1a oe kekahi ano mai pilikia.

A nolaila, e makaala oe, i ole e kawau kou wahi
moe a me kou mau kapa moe, a i kekahi mau hora
paha o ka la, e hookomoia na kukuna o ka la ma-
loko o kou rumi moe.

Ina he ekolu a oi aku na kanaka e moe ana ma-
loko 0 ka rumi hookahi, he mea pono ole no ia.
O ka rumi i paa na puka a pau i ke paniia, he
wahi pono ole no ia e moe ai o ke kanaka. O ke
ea 1 hanu ia a hoopuka hou ia noloko ae o ke

kanaka, he mea pono ole no ia ke hanu hou ia.
I ka wa i hoopuka ia’i ka hanu, ua pii aku ia ea
maluna, e like me ka mea a kakon i ike ai i kekahi
manawa, e pii ana ka hanu me he maku la, alaila,
ua hoomaemae ia, a ua hui me ke ea maikai.
ALka, ina e hanu kakou iloko o kekahi rumi paa,
alaila, ua hanu aku na hanu mai ma ia ea hookahi
no, he mea ia e pono ole ai ke ake-mama ; e like
hoi me ka pono ole o ke ale hou ia ana iloko o ka
opu i na mea ino i luai mua ia.

E hupna ia na mea ino iloko o ka lepo, i-mae-
mae ai ; pela no hoi ka hanu o ke kanaka, e hoo-
kuu loa ia iloko o ke ea holookoa, i hoomaemae
houia’i. A pela no hoi me ka hou o ka ili o ke
kanaka, e hoomaemae pinepine ia ke kino no na
hou ino e puka mau ana mai ka ili ae.

Maanei, ke ao ia’ku nei kela mea keia mea poo
ohana, e hoolako i kona hale noho me ka hale
liilii kupono. E malama mau ia ia hale, iole e
loaa ke ea ino, e pouno ole ai ka noho ana o ka
ohana, a o kekahi poe e ae paha nona ka hale
e noho kokoke ana, a e pilikia ole ai hoi ke ola.
ole ia, he kumu no ia ¢ ulu mai nei na mai fiva a
me na mai e ae.

O na punahelu i olelo mua ia, oia na kumu o
na mai, ua ulu ikaika ia mau mea iloko o na wa-
hi hooleina, ma kahi waiho wale o na hale liilii ;
he mea hiki no ke pale aku ia mau mea. O ko
kakou makuahine, oia hoi ka lepo o ka honua, oia
no ka oi o na mea i hoomaemae ia ; e pau ana ka

pelapela o0 na mea popopo a pau ke kanu ia iloko
o ka lepo.

Nolaila, o oe e ke kahu nana e malama i ke ola
o ka ohana, a he kanaka hoi i hoomalamalamaia,
e ake ana e hookoia kou pono a me ko ka hoala-
una, i kela a me keia manawa, e hoolei oe 1 kau-
wahi lepo hou iloko o ka lua o ka hale liilii, e uhi
ana i na mea o loko, alaila, o ka pau no ia o ka
pelapela a me ke ea ino, ka mea nana e hoinoino
i ke koko o ka ohana a me ko ka poe e noho ko-
koke mai ana.

I ka aneane ana e piha ka lua o ka hale liilii, e
eli hou i lua. Ma ia hana ana, e malama ia’i kou
ola kino, aole hoi e ili maluna o kou uhane ka
hewa nui, ipilii ke kanaka palaka, nana i hoo-
kuu wale maloko o kona pahale, ika mea e hoo-
ulu ai i na mai. Ua wehewehe nui ia no keia
mea ma ka mokuna e pili ana i ‘“ Ka Hoomaemae
mawaho o ka Hale.”

RurA 5—F hany maw © kekaht hana..

Aole no paha i pili keia rula i na kanaka Ha-
wail e noho kumakahiki ana ma na mahiko, a o
na kanaka paha e noho ana ma ko lakou kuleana
aina iho, aka, ua pili keia rulaika poe hoopau
manawa e kashele ana ma o a maanei, a e hilinai
ana paha maluna o na moena. E hoomanao iho
ka poe o ia ano.

E like me ka ulu ana o ka wale a me ke ino o
ka wai ke hoonaue ole ia, a me ka ulu ana o ka
ponalo o ke ea, ke ole he makani e naue ai, pela

no ka molowa a me ka noho wale o ke kino o ke
kanaka, he mea ia e apo ia mai ai e ka mai. Ua
olelo ia, ke hoopai maluna o ke kanaka ma kela
olelo, ‘“ Ma ke kahe ana o ka hou o ka lae e loaa’i
ka aii ke kanaka,” aka, he hoopomaikai maoli
no ia. Mamuli o ka hana, ua hoopakele ia kakou
i na hoowalewale he nui ; a mamuli no o ka hana
e hoemi ia’i na hewa ; ina e noho mau na wahine
Hawaii i ka hana, he mea ia e hoemi ai i ko lakou
moekolohe ana. O ka nui o na wahine ma Ame-
rika a me Europa, ua noho mau i ka hana, a no-
laila, ua noho pono lakou, a ua hoomahuahua ia
kela mau lahui.

Aka, o ka hapanui o na wahine Hawaii, ua
hoopau manawa ma ka noho wale ana, aole hana ;
ua hoowalewale koke ia, a haawii ko lakou mau
kino ia hai, i mea e hana ino ia mai ai, a loaa i
ka mai, hanau ole i ke keiki, a pau ka manaolana,
o ka Lahui Hawaii.

E hoomanao iho e na kanaka Hawaii ; ika wa
kahiko, ua kena ia lakou e hana mamuli o ke
kauoha a na'lii, oiai hoi, he lahui nui ko ia wa ;
a no ka mea, 1ikeia wa, ua lanakila malalo o na
kanawai, e makaala a e pale akui na mai a me
na kumu e hoemi ai ika lahui, i ulu mai noloko
ae o ka noho wale ana, me ka hana ole.



MOKUNA II.

NA HALE NOHO 0 NA KANAKA
HAWAIL

Mamuli o ke ano o ka hale noho o kanaka, e
hoomaopopo ia'i ke degere o kona malamalama.
O na kanaka hihiu loa o Sumatra a me na aina e
ae o ke kai o Inia, aole olakou hale ; aka, na noho
iloko o na laau hakahaka o ka ululaau, e like me
na keko. O na kanaka hupo o Amerika, ua oi iki
ae lakou mamua o ko Sumatra poe ma ka naauao ;
o ko lakou hale he ano lanai, i kukuluia me na
laau, a i uhiia me na ili 0 na holoholona hihiu; a
o na lahui i loaa ka malamalama iki, e like me ia
poe e noho la ma kau wahi o Asia a me Amerika-
Waena, o ko lakou mau hale, ua hana ia me ka
lepo i kawili ia me ka wai a hoomaloo ia i ka la ;
aka hoi, o na lahui naauao a malamalama maoli o
Europa, Amerika a me na aina e ae o ka honua
nei, ua hana lakou i na hale paa, i kapiliia me na
pohaku a i kukuluia me na laau.

O ke ano o na kanaka Hawaii i ka wa i hiki

mua mai ai o Kapena Kuke maanei, aole no he
ano hihiu loa e like me na kanaka o na mokupuni
o Inia, aole hoi he hupo a lokoino, e like me na
lahui kamaaina o Amerika a o Auseteralia paha,
aka, he ano hupo no, e laa me na lahui o Mesiko
a me Tataria o Asia.

Hookahi haneri makahiki mamua aku nei, ua
noho na kanaka Hawaii maloko o na hale pili wale
no, a ua kupono no ia ano hale o lakou no ia wa,
i mea ¢ malu ai i ka wa ua a me kawa anu. Aka,
o na hale haiki o ka wa kahiko, he mea ia e pono
ole ai ka launa maemae ana o na kanaka, a me ke
ola kino no hoi, i ka wa i hoomaka ai ka lahui e
noho naauao de.

I ka makahiki 1778 a mamua aku o ia manawa,
he hele wale iho no kanaka Hawaii iwaho, i ka la
a me ka makani, i ka hapanui o ka manawa, a e
lawelawe ana no hoi iloko o ke kai ; oiai ia wa,
he uuku na wahi aahu, ua malo maikai kona kino
olohelohe a konekonea no hoi, iloko o na pupupu
hale pili.

He okoa loanae ka noho ana o na kanaka na-
auao o ka makahiki 1878 ; ua aahuia na lole a pau
e aahu ia nei e na lahui malamalama ; ua nui na
ano mea ai a na haole e ai mau ia nei; ua liulin
iki ka noho ana iloko o na hale, o like me na haole,
a ua ano kakaikahi mai ka lawelawe ana iloko o ke
kai. Nolaila, he mea pono i na kanaka Hawaii o
keia wa, e hana i hale nui a akea, e pale loa aku i
ka makani a me ka ua, a i oi loa aku ka paa ma-
mua ae o ko na kupuna o 1778.

Ua hoomaopopo ia.e na kanaka Hawaii o keia
wa, ka pomaikai o ka loaa ana o na hale akea a
paa no hoi e noho ia nei. :

Ma na aina malamalama a Karistiano o Europa,
iloko o na makahiki he nui i kaahope ae, a hiki
wale 1 keia wa, ke mau ala no ka noho ana o ka
hapanui o ko laila poe mahiai iloko o na pupupu
hale i hanaia me ka lepo a me na pauku laau ; a
pela no me na negero he lehulehu e noho la ma
Amerika, i 20 ia ma ka aoao Karistiano, a hiki
wale i keia la, ua oluolu no ko lakou noho ana
iloko o na hale pauku laau, i paiia me-ka lepo, a o
ka papahele he lepo no, oiai, ua nui na papa laau
malaila, a he emi no hoi ke kumukuai, malalo o
ke keneta hookahi no ke kapuai.

Aka, o na kanaka Hawaii, elua a ekolu paha
hanauna mai ka wa pouli a hupo o na kupuna, ke
kukulu nei lakou ma kela a ma keia wahi o ka
pae aina, he mau hale laau maikai no lakou, me
na puka aniani, me na uhi pili laau, a me na papa-
hele laau; oiai, ua pa ekolu a elima paha ke
kiekie o ke kumukuai o ia mau lako hale maanei
mamua ae o ko na aina e. Ua kakaikahi loa na
wahi hale pili i koe i keia wa ; a o ka hapanui o
na kanaka Hawaii, ke noho nei iloko o na hale
laau i hoopaa pono ia oluna me na pili laau.

O ke kumumanao i kakau ia ai keia mokuna, oia
no ke kuhikuhi pono ana i kekahi mau mea hou e
hana aku ai maloko o na hale laau o na kanaka
Hawaii, i mea e loaa mai ai ke ola kino maikai a
me ke kulana kickie o ka noho’na malamalama.

Ina ua akea ka hale, ua nui kahi palahalaha o ka
papahele, a ua kulu ole ka hale, he mau pono nui
no ia, aole nae i lawa loa. E hana i maun keena
kupono maloko o ka hale, i kaawale loa ai na wahi
moe o na kane mai na wahine aku. Ina aole e
hookakaawale ia na keena o na hale ma ia ano,
alaila, ua hapa pu wale no ka nohona malama-
lama o ka lahui, a pela no hoi me ke ola hapa
maikai o ke kino.

A heaha ka oukou hana ikeia wa? Pechea la
ke ano e hooponopono ia nei ma ka hapanui o na
hale v na kanaka Hawaii? O kekahi hale, hoo-
kahi wale no rumi nui, me na paku lole paha, a
iloko o ia rumi hookahi i moe pu ai ka ohana a
pau. Aole nae pela i ka wa kahiko, oiai, o kela
kanaka keia kanaka mea ohana, ina aole ia he
kauwa, ua malama oia he mau hale pili, aole e
emi malalo o eono, i mea e pono ai kona poe
ohana a me na ohua, i kulike ai me ke ano o kona
hoomana a noho ana o keia lahuikanaka ia wa.
Ua malama ia he hale okoa kahi e hoomana ai,
oia hoi ka keiau ; a o kona hale ponoi, kahi hoi e
ai ai, ua kapaia ia he mua, a he kapu ia wahi i na
wahine ; o ko na wahine hale hoi ua kapaia he
nua, aole nae i kapu no na kane ; o ka hale hana,
he kua ia; a o ka hale kahi e hookaawaleia ai na
wahine i ka wa mai-wahine, he pea ia.

O keia mau hookaokoa ana i na hale, a me ka
hookakaawale ana i na kane mai na wahine i ka
wa kahiko, aole i manaoia lakou ma ke ano hoo-
pono Karistiano a me ka noho’na malamalama,

aka, mamuli wale no o ko lakou lili a me ka ma-
kee maoli i na wahine, e like me na lahui pegana
e aei hookapu ai a i bookakaawale aii na wa-
hire, a e lilo ai na lealea o ke kino no na kane
wale no, me he poe kauwa la ; eia nae, ua oi aku
ka maikai o ke ola kino o na kane a me na wahine
ia wa kahiko, mamua o ka mea i ikeia i keia wa,
mamuli o ke kau ia ana o ia mau rula no ka noho
ana.

O ka noho ana naaupo o keia wa, oia ka moe
ana o na kane me na wahine he lehulehu ma kahi
hookahi, e hocpan ia, i mea e pono a ¢ loaa ai ke
ola kino o ka lahui, a imea hoie kapa ia’ihe
lahui na hoomalamalama ia.

Aole no e holomuna ana ka pono a me ke ano
Karistiano io, ina e mau'ka noho ana e like me
ia i hai ia’e la maluna. He makehewa e na ma-
kua Hawaii, ke ao ia na kaikamahine a oukou e
na kahunapule a me na kumu wahine ma na kula,
iloko o ka noho ana maemae, a me na ano o ka
lede naauao, ina i ka hoi ana mai ma ka hale o
ka makua, aole rumi kaawale no ke kaikamahine
e moe ai, aka, uahoomoe ia ma ka rumi hoo-
kahi me ka makua, na kaikunane, a me kekahi
poe kane e ae paha o ka ohana a makamaka paha ;
a pehea la e nalo ai imua o ia poe na ano kanaka
o kakou, na mea hoia ka poe naauao a me ka
malamalama 1 hilahila ai ¢ hoike ia imua o hai? .

Ia oukou e na kanaka Hawaii, ina he kaikama-
hine puupaa kekahi, a he wahine pahai mare
ole i ke kane, e noho ana me ka ohana, e noonoo

oe a e hana i rumi kaawale nona. Aole no e no-
ho pono ana ka oukou poe wahine e like me na
wahine o na aina e mai, aole no hoi e hoomalama-
Jama maoli ia’na keia lahui, ke ole oukou e hoo-
makaukau ma keia mea. Ina e moe ana na
wahine haole ma ka rumi hookahi me na kane, o
ka hoohaahaa ia ana no ia o na wahine.

Eia kekahi, e hoolako ia ka rumi i hookaawale
ia no na wahine, me na kahiko hale e pono ai a e
oluolu ai i na maka o na wahine, e laa me ke pa-
kaukau waiho i na mea liilii, ke aniani, balaki a me
ke kahi lauoho, na omole aila a me na wai-ala, he
mau mea ia e oluolu a e lealea ai kau kaikama-
hine, 1 kona wa e hoonani ai ia ia iho ; no ka mea,
ma ia rumi malu, 1 ka ike ana’ku ia mau mea i
hoomakaukau ia nona, alaila, e hoomanao a e ma-
lama ana oia i kona kino iho, oia ka hoailona kie-
kie o ka malamalama, a he kumu paa no ke ola
maikai o ke kino, a oia no hoi ka mea ¢ hocomau
ia ai ka lahui.

He mea pono, a he mea e ola maikai ai ke kino,
ina e hookaawale ia kahi moe o pa kane a me na
wahine 1 mare ia, oiai, he aina wela ko kakou.
Ma na aina anu o Europa a me Amerika, ua pai-
pal nui ia ka moe kaawale ana o na mea a pau, a
nolaila, ua oi aku ka pono o ia mea ma keia aina
mehana o Hawaii nei.

I keia wa, ke ike nei kakou uwa holo mua ka
waiwail a me ke kuonoono o ka noho ana ma Ha-
waii nei, aole no paha e nele ke kanaka i hoihoi i
ka hana, e loaa ai ia ia na dala e kukulu ai i hale

faau nona, -a ma ia hope aku, e manao ia he
mea e hilahila ai, ke ole e hookaawale e iai
rumi ckoa no na wahine i mare ole iloko o kona
ohana. A ina paha he kanaka ane hanohano, oia
hoi he kahunapule, he lunakanawai, he kumuku-
la, he loio, a he kanaka waiwai nui paha, ka mea
nona ka hale i heonani ia mawaho, a e haanui ana
oia no kona hanohano a me kona waiwai, alaila e
manao ia o keia man mea he mea e hoohaahaaia’i
nona, ina e hiki ke clelo ia, o kana kaikamahine
a wahine mare ole e ae paha o kona ohana, ua
nele 1 ka rumi kaawale nona, a me na mea liilii e
pono ai ka ncho ana o ka wahine, aka, ua moe
aku ma kahi o na kane, e like me ka poe hupo o
ka wa kahiko o Hawaii nei.

E na kanaka Hawaii, ke kauoha ia’ku nei ou-
kou e malama i na kaikamahine, ina he make-
make ko oukou e ola hou ae ka lahui ! Aole nae e
malama ia ana lakou ke ole e hoomakaukau ia na
pono no ko lakou moe ana a me ka noko ana. Q
ka haiolelo ana 1 ka Euanelio o Kriste, a me ke
ao ana a na kumukula i oi aku ka naauao, he mau
mea maikai wale no ia ; aka hoi, aole no hoi ia
he mea e maemae ai a e hoomalamalama ia ai ka
oukou poe wahine, oiai lakou e heomau ana i ka
moe ma kahi hookahi me na kane. No ka mea,
heaha la ka pono o ka hoolohe wale no o ka pe-
peiae 1 na olelo ao o ka Baibala, aole nae he wahi
kaawale e noeonoo ai a e hooko ai ia mau olelo ao ?

Ina e kukulu ana ke kanaka Hawaii i hale no-
ho nona, e hoemanac eia i keia mau rula malalo
iho nei : 3

Rvra 1.

Mai lawe oe i na laaw hou, maloo ole, ina palia
e manao ana oe e noho koke aku iloko. I lanw
ua maloo peno, i ole e loaa ia oe a me kou ohana
ke kunu, a olka hui o naiwi paha. O ns®
laau i waiho loiki ia ileko o ke ea miehana &
maloo o keia pae aina e lilo ana iad1 mea maloo,
aka, i kekabi manawa ua kapa ia na laau i lawe
koke ia mai acle imaloo. auaikeia e ka poe e
moe ana ma na papahele i hana ia me na papa
maloo ole ua loaa ia lakou na mai nui (Lumatika)
2 me na mai e ae.

Ruia 2.

I kukulu ia ka hale ma ke kalma paa me ke
kiekie, aole ma kali kokoke i kekahi kio-wai ano
alialia a pilopilo palia. Ina he wailioma moka a
wahi kawau paha ma kahi e kokoke ana i ka hale,
he mea ia e hiki mai ai ka fiva 2 me na mai e ae.

RunA 3.

Mai malama oe i na laau ulu ke nui, e malu loa
ai kou bale.  No ka mea, ina aole e alo ana ka la
i kou hale, 1 kekahi mau hora o ke ao, he oiaio no,
e hiki ana ka mai malaila. A ina e hiki ole ka la
maloko o kekahi keena moe, alaila, aole e liuliu, e
haalele ana ke ola maikai o ke kino ia keena.

Rvra 4.
E hoomahuahua i na puka makani. O ka ma-

Tamalama nui, he pomaikai ia no ke ola, e laa me
ke ea maikai.

Ronax 5.

Mai hoemi i na paia o ka hale malalo iho ¢ 7
kapuai ke kiekie ; e aho ina 8, 9, a 110 pzha ka-
pual, i mea e loaa ‘ai ke ea maikad,

I papa hole no ka papahele o ka hale, i ole e
komo mai ka makani, ka mea hoi e loaa’i ke kunu,

Mai moe oe maluna pono iho o ka papahele, a
ina paha he moena, aole no he pono. Ina e loaa
ole ka bela moe laau, alaila; e hana 1 wahi hikiee,
i wahi e moe ai, 1 2 kapuai ke kiekie mai ka papa~
hele ae.

Ruia 6.

O kela a me keia kanaka Hawaii ina i make-
make e kapa ia oia he kanaka naauao, e kukulu i
hale liilii (privy) ma kahi e kokoke ana i kona
hale noho, a e eli i ka lua malaloi 6 a oi aku na
kapuai ka hohonu. E olelo hou ana makou no
keia mea ma ka Mokuna YV, ‘Ka hoomaemae
mawaho o ka Hale.”

Malia paha e manaocia ua pili wale no keia mau
olelo ao i ka poe i makaukau e kuai a e kukulu i
hale laau no lakou iho, aka nae, ua pili i na mea a
pau, ka poe nona na hale noho o kela ano keia ano.

O KA HALE PILI,

He malu maikai no ia no na Hawaii iloko o na
wa 1 hala, a ua pono no na hale o ia ano i keia wa
e hana ia nei me na lako a me na hoonani o keia
au. O ka hale pili nae i hana ia me ke akamai a
paa pono, a ua kiekie kaupaku, e paa loihi ana e

like paha me ka paa ana o ke pili laau. Tia ke-
kahi, ua holo maikai ke ea iloko o ka liale pili, a
ua oluolu i ka wa wela o kala. Inanae aolei
kiekie pono kaupaku o ka hale, i holo loa ai ka ua,
e koe ana he kawau ilcko o ke pili, he mea ia o
ulu mai ai ka mai a me ka make no hoi. O na
elelu kekahi e haiamu ana iloko o ke pili, a pela
no me na mea kolo liilii e ae, e mahuahua nei i
kein wa. A eia hoi kekahi, ua nui wale na ahi
koe i keia wa, iloko o na lima o na keiki, pela i
na kanaka makua, a nawai la e hoole mai, aole no
paha e pau pinepine ana kou hale pili i kela a me
keia manawa ; aka, i mea e hopohopo ole ai, me
ia maikai no o ke ola kino, e aho e haalele loa ia
no na hale pili o ka wa kahiko. Ua haalele hoi
oukou e na Hawaii i na kapa maoli i hanaia mai
ka wauke, oia ka lole aahu a me ke kapa moe o na
kupuna, ina o na hale pili wale no ko oukoun malu-
malu, pela no oukou e haalele loa aku ai i ke pili,
a e kukulu i ko oukou mau hale noho me ka papa,
ke akoakoa, ka uinihapa, a pohaku paha.

Aka, oiai e koho ana oukou i kela a i keia ano e
kukulu ai i na hale, e hoomanao, e hookaawale ia
i rumi okoa ko na wahine i mare ole ia o kela a
me keia ohana, alaila, e hoohanohanoia auanei ko
oukou inoa, e hoopomaikai ia na ohana, a e mau
auanel ke ola maikai o ko oukou lahui.



MOKUNA IIT.

NA LOLE AAHU.

O ke kanaka hupo, oia hoi ke kanaka i hooma-
lamalama ole ia, he uuku kona mau aahu, a nele
loa kekahi poe, ua ikaika nae a maikai kona ola

+«kino. O na kanaka Hawaii i ka wa kahiko, na
aneane nele loa i ka aahu ole, koe wale no ka
malo; a ke manao nei makou, me ia uuku o kona
aahu, aole oia i loaa pinepine i ke kunu. Iwaho i
ka la a me ka makani ka nui o kona manawa, e
hooikaika ana i ka hana no kona alii, a nona iho a
me ka ohana e ola ai ; a no keia noho hana mau
ana iwaho i ke akea, nolaila, ua maemae kona
koko, ua pumchana a ua ikaika kona kino.

Ina nae i hoolilo oia i ka nui o ka manawa ma
ka noho wale, a e moe kaa-pa ana paha maluna o
na moena, a ina paha i ai oia i na ano mea ai a me
ka i-a a nui wale, a inu paha ina wai ona e like
me kekahi poe Hawaii e noho nei, ina la paha e
loaa ananei ia ia ka mai a make koke iho, no ka
aahu ole.

He oiaio no hoi, ke loaa pinepine nei kanaka
Hawaii i ka mai i keia wa, a emoole no hoi ka

make, oiai, ua loaa hoi ia ia ka pomaikai o nalole
aahu o keia wa ; nolaila, e hoomaopopo i keia,
aole no ka lako a nele paha inalole aahu ke kumu
e make ai ke kanaka mai a kanaka mai ole paha.
Ina e malama ole kakou i na mea nui a liilii o ke
ola kino, a kuulala wale ia ko kakou mau kino, e
loaa auanei ia kakou ka nrai, a make, ina me na
lole aahu a lole aahu ole paha.

Aka, o na lole aahu o ke kanaka, oia kekahi
mea e pili ana 1 ka nohona malamalama. O na
kanaka o na lahui nui malamalama o ke ao nei, ua
lako pono ka nui o lakou i na lole aahu. Me he
mea la, aole he ano malamalama ke ole na lole
aahu. Ina e hoohele kohana ia na wahine a mes«
na kane, o ka pau no ia o ka noho pono a noho
maemae ana. Nolaila, e komo kakou i na lole
aahu, 1 kiekie a 1 mahalo nui ia ai ko kakou kulana
maluna ae o ko na holoholona, a e kokua aii ko
kakou hoonaauao ia ana a me ka noho’na malama-
lama ; alaila, me ka hoomanawanui i na hana lima,
a me ka malama pono 1ina rula o ke ola kino, e
hoomau ia auanei ka ikaika a me ka eleu o ke
kino, i oi aku i ko na kanaka hele kohana naaupo
o ka wa kahiko.

O ka hanauna mua o na kanaka Hawaii 1 hoo-
maka ai e aahu i na lole, ua aahu naaupo lakou i
na lole kupono ole, i ku ole i ke ola kino maikai.
O kekahi poe, he pili-lakeke maluna o ke kino, a o
lalo o ke kino a me na wawae aohe wahi aahu ; a
pela no i ano e ai ke komo ia ana o kela a me keia
lole aahu.

¥ia nae ka mea 1 oi aku o ka pono ole i ikeia
ma Hawaii nei, i ka wa e hoomaka ana kanaka e
lawelawe 1 na lole aahu; aia ma na la kulaia, a i
na wa paha e hele ai i ka pale, uakomo na kanaka
1 na lole he nni, na kuka a me na lole wawae ma-
noanoa ko na kane, a o na wahine hoi na holoku
kilika a me na ano lole e ae hoi ko lakou ; anoka
maa ole i keia mau ano aahu kanmaha a manoa-
noa hoi, nolaila, na kahe nui ka hou ma ke kino a
puni, a i ka hiki ana 1 kanhale me ia wela no, ua
wehe koke ia na aahu a pan, a noho aku la me na
kino wela ma kahi o ka m:kani a maluna paha o
na moena kawau; nolaila, e loaa ana ia lakou
ko kunu, ka mai ake-pau aku, a make. Pela iho
la ke ano o na hana mamua, a pela no koi kekahi
poe e hana nei a hiki wale i keia wa ; aka, mai
olelo iho kakom, no ka lole ashu ke knmu o ka
mai mawaena o na kanaka Hawaii. Hiake kumu,
o ka naaupo. Nolaila, e ao ia kakou no na aahu
kupono e komo ai.

NA AAHU O NA KANE.

No ke kanaka kana—e aho no i palule huluhuln,
aole o ka lole pulupulu. O ka mea e aahu ana i
ka palule kalakoa a ahinahina paha, me kona hana
ikaika, a wela paha kona kino iloko o kekahi hale
i piha i kanaka, no ia mea, ua kahe ka hou a pi-
pili aku la ka palule i ka ili, ia manawa, iliki iho
la ka malkani i ke kino, alaila, e loohia ana oia i
ke anu, a o ke kunu mai ka hope. Aole nae pela
ina he palule hnluhnlu kona, no ka mea, o ka lole

huluhulu, he mehana ia i ka wa anu, a he huihui
oluolu hoi i ka wa wela, no ka mea, ua mau ki
pumehana kupono o ke kino.

Aole e manao nui ia ka lole wawae huluhulu,
ina he lole paa, aka, e aho nae ka lole wawae o
ia ano, mamua ae o ke ahinahina. Eia nae ka mea
nui, e holoi pinepine ia ma lole pili mau i ka ili o
ke kanaka ; ina he huluhulu ka lole, e holoi ia i
kela a me keia hebedoma, a ina he pulupulu, oia
ke kalakoa, a o ke ahinahina paha, e holoi ia iloko
o kela a me keia ekolu la.

NA KAMAA.

Mai aahu hapa i na lole o ke ao malamalama.
Mai manao oe, ua hele wale kou man kupuna aole
kamaa, me ka ikaika no-o ko lakou mau kino ;
nolaila, ua hiki no ia oe ke hoohalike me ia i maun
ka maikai o kou ola kino. Ina e hele kohana oe
e like me ka holoholona, alaila, ua pono ke hele
wale aohe kamaa ; aka, o ka uhi ana i ke kino a
waiho wale na lala, aole ia he hana naauao. Ua
like ka ili o kakou me ka huahuakai ; ua paapu i
na puka makalii, kahi i puka mai ai ka hou, a
komo aku ke ea. Ua nui a mahuahua ia mau puka
makalii ma ka ili ona wawae. Maia wahi e komo
ai na mai, ma o ke ea. Nolaila, ina e komo ke
kanaka i ke kuka a me ka lole wawae manoanoa,
a waiho wale i kona mau wawae, me he mea la, ua
kahea oia 1 ka mai e hele mai i onala. E imii
kamaa, ina e loaa, mai noho iloko o ka halepule

me ka waiho wale ia o na wawae, o loaa ia oe i ke
anu malalo ae o na noho. Ina e huihui ke poo, a
mehana na wawae, oia ka mea e pono ai. E aho
no e waiho wale ke poo a hoomalu na wawae me
na kakini paa a me na kamaa. Ua hiki paha i ke-
kahi poe opiopio ke hele wale i ka hana me ke
kamaa ole, aka, e ike ana lakou i ka hopena o ia
mea ke elemakule iho.

NA AAHU O NA WAHINE.

I okoa ke ano o ka lole no ka wahine, no ka
mea, aole oia 1 hele nui mawaho o ka hale e hana
ai ma Hawaii nei. Eia hoi kekahi, me he mea la,

ia maloko o ke kino o ka wahine kekahi mau
mea e hiki ai ke pale aku ike anu, nolaila, ua
aahu oia i na lole lahilahi mamua ae o ko na kane.
O ke kalakoa 2 me na makalena oia na aahu ku-
pono no waho o ke kino ; aku, o ka poe wahine
kino ikaika ole, e aho e komo no lakou i na lole
huluhulu a lole mehana e ae o ia ano.

Aka, o ka rula nui e ao ia nei na wahine Hawaii
e pili ana i ko lakou mau lole aahu, oia keia, e
aahu mau lakou i na lole o loko, a mai haalele i
na lole wawao wahine. Ua olelo na kauka, he
kakaikahi na wahine Hawaili mawaena o ka poe
ilihune a me na wahi kuaaina i komo i na lole
wawae. O ka holoku a me ka muumuu oia wale
no na wahi aahu e uhi mau ia nei ko lakou mau
kino, aole nae i kupono loa. Mai ae oe e ka ma-
kua a o ke kane mare paha, e hele wale kau kai-
kamahine a o kau wahine male paha me ke komo

%

ole i ka muumuu kupono a me ka lole wawae wa-
hine; ina hoi he kanaka malamalama oe, a ua
hoomanao oe i ka noho pono ana o kou ohana, ua
pili ke ola kino a me ia noho ana ma keia mea.
Ina ua nele ka wahine i ka lole wawae ole, ua
waiho wale aku la ia hapa malalo o ia pauku kino.
A e hoomanao oe i keia, o ka noho pono a me ka
noho hewa ana, ua pili no ia i ke ano o ka hoo-
ponopono ana i ke kino, e like me ka mea i hoo-
maopopoia ma ka Mokuna II, malalo o ke poo,
‘“ Na Hale Noho o na Kanaka Hawaii.” O ka
wahine o ka wa kahiko i hele kohana wale iho no,
aole paha oia i hoomalu pono i kona kino iho ; a
o ka wahine o keia wa, ka mea huna wale i kona
kino iho, aole nae i uhi pono ia e like me ka mea
i hai ia ae la maluna, aole paha e hiki ia kakou
ke ae aku ua maemae loa kona mau noonoo e like
me ke kupono i ko keia ao malamalama.

NA LOLE MOE PO.

He mea mau i ka nui o na kanaka Hawaii, ika
wa e moe ai i ka po, ua waiho ia aku na lole komo
a pau a moe wale, me ka uhi nae i ke kino me ke
kapa mamaki (paupan), i ka huluhulu a kihei pili
paha. A ikekahi poe kane a me na wahine hoi,
e moe ana paha iloko o ka rumi hookahi, ua kue
keia ano i ka pono a me ke kulana o ke ola kino
maikai. I palule me ka lole wawae moe po ka
pono no na kane, a i muumuu me ka lole wawae
moe po ko na wahine, he kulana keia e oluolu
maikai ai ke ola kino, ina e moe ana maluna o na

moena, a 1 kahi i mee al kekahi mea mai paha.
Ina e komo na wahine i ka lole moe po, he mea ia
e pale aku ai i ka fiva a me na ano hoomakaleho
kekahi.

Ma na aina malamalama, aohe mahalo ia o na
wahine e na kane, ke waiho wale ia ko lakou mau
kino i mea e nana ia ai, aka, o ke kino o ka wa-
hiné i uhi pono ia, he mea auanei ia e mahalo i’ai.

Nolaila e na makua Hawaii, e paa ika rula, e
aahu na kaikamahine i na lole moe po. A mai
i iho oe, aohe e loaa keia mau lako i kanaka
Hawalii ; oiai, ua loaa wale ia oe na mea ano ole e
ae he nui wale. Ma kekahi mau aina e, mamuli
o ka hooikaika mau i ka hana ke kumu e loaa ai
ke ola i ke kanaka ; aole pela ma Hawaii nei.
Eia kekahi, aole no i koi ia ke kanaka Hawaii e
malama i wahie, a i ahi e hoopumehana ai me ka
lole manoanoa, aole o ia mau lilo ; aka, o ka lole
wale no e uhi ia ai ke kino, i pau ka hilahila.
Nolaila, ina e makemake oukou i ke ola o ka lahui,
e hoaahu ia ka oukou mau wahine a me na kaika-
mahine i na lole kupono no ka po a me ke ao.



" MOKUNA IV.

KA BOOMAEMAE KINO.

Ua oleloia o ka hoomaemae ia ana o ke kino o
ke kanaka, o ka helu alua ia o ka oihana haipule.
He oiaio, o ka malama ana i ka makamae o ke
kino he hana no ia i ku i ke kanaka manao pololei
imua o ke Akua, a imua hoi o ka lehulehu. O ke
kane a o ka wahine paha nona ke kino lepo, ma-
muli o ka molowa a o ka malama ole paha ia ia
iho, aole ia he mea e pono ai ke pule aku i ke
Akua, aole hoi e lawelawe pu ma ka hoomana ana.
Ua maopopo kona kupono ole e launa pu me ka
poe maemae.

O Mose ka mea kaulana ma ka haawi ana i na
Kanawai, ua olelo oia, ‘‘e huli ae o Iehova mai
ka hoomana aku o na kanaka maemae ole ;” a pela
1o hoi e huli ae ai oe mai ke kane a wahine pahai
maemae ole.

O ke kanaka i noho mau i ka lepo, he hupo a he
pegana ia. Nolaila, e hoomaopopo i keia, ma ke
degere o ka hoomaemae ana i na kino o kekahi poe
kanaka, e ike ia ae ai ke kulana o ka malamalama.

Aka, e olelo ananei kekahi, na kupono ole kela
mau manao maluna ae, oiai, o ke kumu o keia
hoike 1 hoomakankau ia’i, oia ke ao ana i na rula
o ke ola kino ; aole hoi i na mea e pili ana i ke
kulana o ka malamalama o na lahui, a o ka hai-
pule paha; no ka mea, ua ikeia kekahi poe ua nui
ka lepo o ke kino a he maikai nae ko lakou ola
kino, a he ano haipule no hoi.

He oiaio no ia, ina ua lepo ke kino mamuli o ka
hana maoli ; aka, ina ua lepo ka ili mamuli o ka
molowa a me ka hoomanao ole i ke ano o ke kino,
me ka haipule no hoi, a ina ua maikaiia lepo ia
kanaka, he mea no ia e pale ia ai ka launa pu ana
o kahi poe me ia. '

O ka ili maemae, he hoailona ia o ka malama-
lama a me ka uhane nona ke Lkulana kiekie, a he
kumu no ia e loaa ai ke ola kino maikai.

He mea pono loa ina o kela a me keia kane,
wahine a keiki Hawaii, e holoi i ke kino me ka
wai maikai, i kela a me keia la. Alaila, ina ua
maemae ka ili, i lole aahu maikai kekahi e pono ai.

O keia holoi pinepine ana i ke kino, he mea no
ia e maka-ala ai; ua oi aku nae ka luhi mahope,
ke paa mau ke kino i ka lepo.

Eia nae kekahi, o ka noho mau o ka lepo i ka
ili, he kumu ia e kokua ai i kekahi mau ano mai, e
laa me ke kakio, i oi ai ka luhi mau o ke kanaka
mameli o ka wauwau ana no ka maneo, mamua o
ka luhi o ke kanaka i ka hoomaemae, ma kona
auau ana a me ka anaanai ana i ka ili. O ka piele
kekahi ma ke poo, a me na ano mai like e ae, he

kumu no ia e wauwau a e anaanai pinepine mau
al. Pela no hoi ke malama ole i na mea mailoko
mai o ke kanaka, he kumu no ia e wauwau ai ka
mainu, a he mea hoopailua ia hoi ke nana ia.
Aole nae o keia mau mai wale no i haiia ae la,
aka, ua hoomaka a ua ulu kekahi mau mai fiva
pilikia mamuli o ka paa mau o ka lepo i ka ili.

Ina he kane a wahine paha i noho mau iloko o
ka lepo, ua hawawa aku la ia i na hana lima ; no-
laila, o na kino maemae, ua ano holomua aku la
ia ma na hana lima, ua mahuahua ka waiwai, a ua
maikai ke ola kino. Eia hoi kekahi mea e noonoo
ai, o ke kanaka i maemae kona kino, ua ane mae-
mae aku la no paha kona mau noonoo, a e kokua
ia no hoi o hai e ia. O ke kanaka hupo, inoino,
a aloha ole o kona puuwai, ua hiki no iaia ke aloha
i ka wahine i ku ole i ka maemae.

Ua imi na kanaka Hawaii i na mea he nui i
manao wale ia, he mau mea e kono aia e loaa -
mai ai ke aloha o hai, oia hoi na laau lapaau o ka
nahelehele o keia pae aina ; a he oiaio, ua kau nui
ka manao o kekahi poe, he ano mana ko ia mau
laau e huki mai ai i ke aloha o hai. Aka, e noo-
noo iho na kane a me na wahine opiopio a pau,
aohe laau hana aloha ma ka honua nei, e ulu ai
ke aloha mawaena o ke kane me ka wahine, eia
wale no, o ka ili maemae, huihui, palupalu a ala
no hoi, i uhiia me na lole aahu kupono a maemae.
E hoomaemae nae i kou kino a puni.

He hana epa ke hoike oe ia oe iho imua o hai
me ka maikai o ka helehelena a me na ashu mai-

kai, oiai, ualepo kouili. O ke kanaka nona ka
ili lepo 1 huna ia malalo o na lole maikai, ua like
oia me ka hale kupapau i pena keokeo ia mawa-
ho. Aole keia he hana maikai, he epa a he poino
nou iho. O ka lepo i huna ia, oia ka mea e hoo-
ulu ia’i namai. O ke kanaka hupo e hele olohe-
lohe ana me kona lepo, malia e mau ana no kona
ola kino maikai a me kona ikaika ; aka, ina e uhi
ia kona lepo me ka lole aahu, alaila, e loaa koke
ana no ia ia kekahi mai ino.

No ka ike pinepine ia o ka piele a me ke kakio
maluna o na kino o kekahi poe kanaka Hawaii, a
me ka nui o na mai ili iwaena o lakou, ua maopo-
po ke kumu, oia no ka huna ia ana o ka lepo o ke
kanaka hupo malalo o ka lole aahu o ke au mala-
malama.

E na Hawaii, e hoomaemae iko oukou mau
ili, e laa me na wali e ae a pau o ko oukou mau
kino ! Alaila, e ula mai auanei he hanauna hou o
na Hawaii e pomaikai ai oukou.

O ka leo keia o ke aloha, e na Hawaii, e kuhi-
kuhi ana ika oukou mau hana naaupo a me na
hana hewa, i mea e ao ia’i oukou, a e noho ai ma
ke ano he lahui malamalama. Ano, e hoolohe i
kekahi mau rula moakaka, e pili ana i ka hoomae-
mae ana i na kino.

Rgra 1%

E holoi i kou kino i ka wa kakahiaka nui, ma-
mua o ka ai ana. Ina pela e hana’i, alaila, he
mea ia e wali pono ai ka ai oloko o ka opu, aka,

ina e auau oe mahope iho o ka ai ana, he mea ia
e pono ole ai ka opu a me ke ola kino.

E holoi i ke kino a puni ; e anaanai i ka ili me
ka lima, alaila, e kawele a maloco me ke kawele.
O keia anaanai anaamaloo, ua oi aku ka pono me
ka maemae o ka ili. Ua manao kekahi poe Ha-
waii, ina e luu iloko o ka wai, a1i ole, e ninini
paha i bakeke wai maluna o ke kino, he auau ia,
a ua lawa iho la, oiai, ua pulu iho la ke kino, a
o ke komo ihola noiai nalole aahu. Xe ano
keia e loaa’i i ke anu me ke kunu.

O ke kanaka e hele mau ana me ka olohelohe,
aole ia he hewa, no ka mea, ¢ maloo ana kona ili
me he holohclona la ; aka, aole pela ke kanaka
naauao, e aahu mau ana oia 1 ka lole, a he make-
make nui oia i ke kawele.

I mai kekahi poe Hawaii, he ilihune, a nolaila,
aole e hiki ke kuai i kawele, ua hiki nae ia lakou
ke kuai i kuka hou, a i holoku nani paha. I aho
no ka nele i ke kuka, a holoku paha, mamua o ke
kawele maemae. Aole no e maemae a e ola pono
ana ka ili, aia a anaanai ikaika ia me ke kawele
maikai a lepo ole. I laa me ka ihu o ke kanaka,
i hiki ole ke holoi pono ia ke ole ka hainaka.

Ina e hoao kekahi e holoi i kona ihu me nalima
wale no, he hapa hupo oia, ina he ili keokeo a ili
ulaula paha. A pelano mena wahi eae o ke
kino.

E hoomanao i keia—e loaa no ke kawele maikai
no ka hapaha dala hookahi, a i kekahi manawa, he

hapawalu wale no,—e like hoi me ke kumukuai o
na apana paka nau liilii.

Ma ka hoomaemae ana i ke kino, e holoi pu me
na wahi huna, ke poo, na niho a me nawawze. E
malama loa i ka hoomaemae ana i na wahi huna,
oia hoi na kaekae wawae a me na wahi e ae o ke
kino e kokoke ana. Ua oleloia, he palaka ka na
Hawaii ma keia mea ; aohe pono o ia.

Ua noonoo nui lakou, o Mose ka mea kaulana ma
ka honua nei, i ka hana ana i na Kanawai, na hoo-
manao no nae oia i ka hoomaemae ana, imea e ola
pono ai ke kino o na kanaka, iloko o na aina me-
hana a me na waonahele wai ole; nolaila, ua
kauoha oia i na Iseraela e okipoepoe ia lakou, no
ka mea, he mea mau ko lakoun akoakoa pu ana me
ke ano pono ole, ke ole e hoomaemae pinepine ia.

Pela no hoi na Hawaii o ka wa kahiko, ua oki-
poepoe ia lakou ; nolaila, he mau hoike keia ma
ke ano nui o na hana mai Asia mai, oiai, ua ikeia
ma Polunesia-Waena. Oiai nae, ua hoopauiakela
hookahe koko o ka wa kahiko, a ua paniia i keia
wa me ka bapetemo oluolu me ka wai ; nolaila,
mai hoohala iki no kekahi la hookahi e na kanaka
Hawaii, me ka hoomaemae ole ia oe iho me ka
wai. Alaila, ua hala ke okipoepoe ia ana me ke
ano e hoomaemae i ke kino o ke kanaka. He mea
mau i na kanaka a pau ma Malae, na kane me na
wahine i ka Loloi ia lakou iho me ka wai, mahope
o ka hana lepo ana, a nolaila, ua ike mau in na
ipu wai ma na lua-liilii ma Malae, ma na moku-
puni o Inia Hikina.

A o0 na wahine, e oi aku hoi ko lakou makaala
ma keia mea ma ka holoi ana i na wahi huna o ke
kino. No ka mea, i kekahi manawa, ua pono no
lakou e lawelawe ma ka halalo ana.

I mea e hoomaemae ai i ke poo, e anaanai ika-
ika me ke kopa ma ka ili poo, a mahope e anaanai
me ke kawele lepo ole, i mehana ke poo.

He mea mau no i na Hawaii ka hamo ana i ka
lauoho me ka aila niu (manoi). He mea maikai
paha keia no ka lanono, ke malama nae i ka hoo-
maemae mau i ka ili o ke poo. A ikahi manawa,
ua ulu maikai ka lancho, me ka hamo nui ia o ke
poo ua lepo me ka aila. Aka, ¢ noonoo a e hoo-
manao i ka hai pono, nolaila, mai kau hou iho i
aila maluna iho o ka aila mna, i hele a hohono,
oiai, ua pilipili ka lauoho, a ua makemake kahi
poe e hookaawale mai ou aku no ka pilau o kou
ili poo.

A no na mea e pili ana i ka holoi i na niho, he
makehewa ke aoia ka hapanui o na kanaka Hawaii
ma ia mea, no ka mea, he poe niho maikai no ko
lakou, aohe kauka hou ana aku i na niho. Alka,
o kekahi poe Hawaii i keia wa, ke hoomaka nei
lakou i na hana naauao ole a na haole, ka mea e
inoinc ai na niho ; oia hoi ka nau paka, ka ai ana
i na berena oolea, na mea ai me na mea inu wela,
na mea awaawa (pickles), viniga a me na mea ko,
a ua like ole Lol me na mea ai koekoe o ka wa
kahiko, oia ka poi me ka ia maka.

O keia mau mea a pau i haiia ae la, he mau
med e popopo aina niho, a he eha no ka hope.

Nolaila, ma keia hope aku, e loaa auanei kekahi
othana kauka huki niho no na Hawaii, e like me
ka holo o ia oihana i kekahi manawa ma Beri-
tania a me Amerika, a me na aina e ae no ia ano.

Ua hiki nae ke pale ia keia mea o ka niho
popo ma ka holoi mauana. Ike alaana ike
kakahiaka, e holoi pono, a mamua hoi o ka moe
oka po. Aole ilawa ka holoi ana me ka lima
wale no, i balaki lima kekahi, a ina aohe ou bala-~
ki, alaila, 1 wahi welu lole, me ona kopa me ka
wai, e anaanai ai, he mea ia e hoomau ia ai ka
maemae o na niho. Fia kekahi, mahope iho o
kela a me keia ai ana, e holoii ka waha me ka
wai, he mea pono ia.

O na Hawaii i ai i ka poi wale no, aole lakou e
makemake anai na mea ohia niho, aka, o ka
poeiai ina bipi vaua a me na mea ai e ae a na
haole, e lawe ana lakou ina mea ohiu, e like
me na haole.

A maanei, e ao ia oukou ma kekahi mea e pili
ana i ka noho ana Keonimana. Mai hana ia mea
imua o ke alo o hai. O ka ohikihiki ana a me ka
wae ana ina niho maemae ole, oiai e kamailio
ana me hai, malia paha he pilau kona nitho—o ka
hana ana pela, he hoailona ia o ka naauao ole a
me ka malamalama ole, oiai he ili keokeo a ulaula
paha.

» Rura 2.

Mai hoaahu oeina lole lepo malunao ka ili
maemae. Mai huna ika palule a muumuu lepo

paha, malalo o ke kuka maikai a muumuu mae-
mae paha, e aho no o kalole maemae ke pili i ka
ili, a o ka lole lepo mawaho. Aka, e maemae na
mea a pau e pono ai. Aole o kakou makemake e
ike i na lole nahachae me ka lepo ma Hawaii nei,
kahi e loaa’i ke ola me ka luhi nui ole, a o kahi
anuanu ole hoi, ¢ hooluhi ai i ke kanaka ma ka
imi ana i ka lole mehana a me ka wahie e hoopu-
mehana ai i ke kino.
Ruma™ =3

Mai moe oe ika po me ka lole i aahu ia ma ia
la. Mai ka ili ae, ua puka ae ka hou, a ua komo
iloko o na lole i aahu ia; a noelaila, ina e moe oe
me kela mau lole o ia la, alaila, e komo hou ana
keia ino iloko o ka ili, a mahope ¢ loaa no ka mai.
Ilole moe po,i hoomaemae mauia. A e like
me ka mea i ao ia ia oukou ma ka Mokuna IIL, e
pili anai ‘ Na Lole Aahu,”—mai moe olohelohe
oe; no ka mea, e loaa auanei ma ia ano kekahi
mai no ka pili o kou kino i ka moena maemae ole,
a e loaa aunanei oe ike anu; a ona wahine, na
hiki ole ia lakou ke noho pono a me ka maikai o
ke ola kino, ina e moe me ka lole moe po ole.

Rpra o4

Mai malama oe i na holoholona a kokoke i kou
kino a iloko paha o kou hale. He rula ano nui
keia, no ka mea, he mea mau i na Hawaii, he la-
una pu lakou me na ilio a me na puaa me he hoa-
pili loa la.  He kue ana ia i ka maemae a me ke
ola kino.

He oiaio no, o ka ilio he makamaka pono no ia
no ke kanaka, ma na aina a pau, aka, ua pono no
ke malama ia ka ilio ma kahi kaawale iloko o ka
pa, aole hoi e like me ke kane a me ka wahine ano
hupo a naau pouli no hoi, ka ae ia o ka ilio e noho
pu iloko o ka hale me kona kahu, a e moe pu hoi
maluna o kahi moe hookahi. Nolaila, ua nui na
ukulele, a ua puapuu mai ka ili o ua hupo nui la.
E aho no e haalele i na lole aahu, ina e moe pu
ana me ka ilio. O ka moe pu ana o ke kanaka
nona ks, ili pahee me ka holoholona huluhula, he
lapuwale ia. Ua kapaia ia poe ma ka Baibala he
¢ hnikau.”

Nolaila, e malama ia ka ilio a me ka puaa ma-
waho o ka hale, ina oe ¢ makemake e kapaia mai
he kanaka ua hoomalamalama ia. Oiai hoi, he
mea ia e hooi aku ai i kou ola kino.

Rura 5.

E malama pololei i na manawa e hele aiika
hale liilii.

He mea ia e hoola ai i ke kino a e oluolu ai hoi,
ke malama ia keia rula.

O ke kakahiaka nui, mahope o ke ala ana ae,
oia ka wa pono loa no keia hana hoopau pilikia.

O kekahi kahunapule kaulana ma Amerika Hui-
puia, ua olelo oia ma ke akea, no kona malama mau
i keia rula ma kela a me keia kakahiaka, ma kona
manao, oia kekahi kumu nui o ka ikaika mau o
kona kino, me ka mikiala a makaala mau o kona
noonoo, a hiki i ka elemakule loa ana.

Ma ka malama pono ana i ka manawa, alaila, he
faea ia e maemae ai ke ola kino a me ka hoopono
ol intua o 1a mea a pau.

E noonoo iki kakou maanei no keia mea o ka
hoopono. Ua hiki 1io i kahi ke malama i nei mea
e hoopau pilikia, ma ke ano e holommua ai kona
dla kino, oiai nae, ma kana hana ana, ua haalele
rae i na rula 0 Ka hoomaemae a me ka licopouno.

E malania like ia keia miau tula, i mdea e maikai
al ke ola kino a me ka noho ana malamalama
kekahi. :

Me ka minamina o ka poe manaclana no ka
holomua o Hawaii, ke ikeia he mau hoailona o ka
fioho ana hupo a me ka malamalama ole. Aka; e
ike ia ana no ia mau hoailona e ka malihini ¢ haka
pono ana, ina e hele ana ma na alanui ‘o keia mau
mokupuni. X ike ana oia he nui na meheu a me
na hoailona o ke ano holoholona o kanaka, aole o
ka noonoo kanaka a me ka hoopono, ka mea hoi e
ake ana e hoomalu a e hoounani i na alahele, e hiki
ai la paha i na anela ke hehi ibo malaila me ka
Liaumia ole.

E na Hawaii ! He makchewa ka hoomaikai ana
mai a ka poe hoomalimali, no ko oukou kulana
kiekie, o ka malamalama a me ko oukou holomua
ma ka haipule a me ka haalele ana i na akua kii,
a ua kukulu i ka Hoomana ana mia o ka Mea
Hemolele a Mana Loa aku ; hie makeliewa ia mau
hoohenehene ana, ina he malihini mai kahi e mai ;
aole e hiki ke hele ia ko oukou mau alahele olu-
olu, ko oukou mau ululaau malumalu, a me na

kahakai kahi e loaa ai na pupu a me na leho, no
ka mea, ua nui na mea ino e haumia ai kona mau
kechina wawae.

E olelo mai adaniei ka poe noonoo, ke ike i na
mea ino o ia ano, me hg mea la, o na akua ino o
Hawaii rei ia wa kahiko, ke mau nei no ko lakou
mana maluna o ounkou.

Nolaila, e na Hawali, e noonoo pono i ka mea i
oleloia, o ka hoomaemae ana ua ano pili loa i ka
haipule. He oiaio o ka maemae, ua hui pu me
ka hoomana oiaio. Aocle e hiki ke manaoia, o ke
kanaka i manaoio i ke Akua Hemolele, he kanaka
haumia i ka lepo a me ka hoopomo ole. O ka
lahui kahiko a ke Akua Mana Loa i wae ai, ua ao
pololeiia ia Iahui ma na mea a pau e pili ana i ka
hoomae ana o ke kino. A he mea pono no oukou
e na Hawaii, e laa me na lahui e ae, e helabelu a
e noonoo 1imna rula ihaawiiaina mamo a Isera-
ela, e pili ana i ka mea e kamailio ia nei, a e loas
1o ma ka Mokuna mahope ae nei,



MOKUNA V.

-

NO KA HOOMAEMAE MAWAIO
0 KA HALE

He mea ku ole paha i ka hoihoi ke noonoo ia, o
ke ano e hooponopono ai i ka lepc i hemo mailoko
ae o ke kino o ke kanaka; aka, he ano pili nui
keia i na mea o ke ola kino, a pela no i manao ai
o Mose, ka mea 1 hoonaauaoia e ke Akua e hana i
mau Kanawai no ka Iseraela, me na rula kupono
no ko lakou ola kino.

Ma ka Mokuna XXIII o Kanawailua, aia
malaila keia mau kanawai i kau ia ai, penei :

““ A e hookaawale oe i kauwahi nou mawaho o
kahi hoomoana, i hele aku ai oe malaila : a i1 wahi
0-0 nou kekahi mea kaua, aikou hoomaha ana
mawaho, e kohi ihe oe me 1ia, a e huli houno e
kanu oe 1 ka mea ¢ puka aku ana mailoko ou.”

He rula ano nui keia, e mau ai ka hoomaemae a
me ke ola kino o na kanaka he eono haneri tausani
1 hoomanao ma ka aina mehana o Kanaana. Ina
aole i malamaia ka mea hoomaemae e like me ia
ma kahi i hoakoakoaia e ka lchulehu kane, wa-

hine a me keiki, aole e liuliu, e lilo ana ia i wahi
pilau ino loa, aole hoi e hiki ke hoomauia ka noho
pono ana me ka maluhia. Ua ike pinepine ia ma
na kaua o ia wa, ua lukuia na koa i hoakoakoaia
ma kahi hookahi mamuli o na mai, no ka malama
ole i ka rula e like me ia i haiia ae la. Me he
mea la, o ka hoomoana ana i na koa maemae ole
he lehulehu, iloko o ka noho’na pilau ino, i make
inamaiioiaka i ko na make ma ka lima o na
enemi, me he mea la, ua kania maluna o lakou ka
hoopai a Mose i olelo ai i kana olelo a0 i na Ise-
raela, penei: ¢ Nolaila, i maemae kou wahi e
hoomoana ai, o ike mai auanei Ia (Iehova) i ka
mea ino iloko ou, a huli ae mai ou aku la.”

Pela io no, i kela a me keia manawa, ua huli ae
ke Akua o ke Ola mai ka maka aku o na kanaka
haumia a maemae ole hoi, ka poe noonoo ole, e
like me na holoholona 1 hoohaumia i ko lakou
wahi e hoomoana ai, na hale noho a me na alanui
ilepo i na kanaka.

A pehea la oukou e na kanaka Hawaii? He
Jahui malama anei oukou i ka hoomaemae ana ?
Ke hoomaemae mau nei anei oukou i kahi e hoo-
moana ai, ma na pa a me naalahele? Auwe! Ua
biki no oukou ke oleloia he palaka a he malama
ole i keia mea. Aole oukou imalama i mea e
kanu ai i na mea pilau, aka, ua waiho ia i mea e
inoino ai ke ea ; a nolaila, ina e hele ae ke Akua
o Iseraela iloko o ko oukou wahi i hoomoana ai, a
ma na alanui a me na kahakai paha, e like me
Kona hele ana ma kahi i hoomoana ai na Hebera

i

ma ka waohahele waoakua o ke Kai Ula, alaila, e
ike ananei Oia ¥ na ino he nui wale, a e huli ae
Oia mai o oukou aku. He oiaio, e huli aku ana
ke Akua i ke ola kino a me ka maemae, e haalele
ia ka poe haumsia, ina paha he pos Europa, poe
Amerika, a poe Hawaii paha.

Aia no onkou ¢ na Hawaii ma ke kulana o na
Iahui maauao a me ka malamalama i ol aku ma-
mua o ko na Iseraela i ka wa i alakai ia ai lakou e
Mose ; a nolaila, e hoomanao ananei oukou i na
olelo ao e pono ai ke ola kino a e pomaikai ai ka
noho ana. Ano, e hoolohe oukou i ka rula me ka
pohihihi ole, me ke ano nwi nae e pili ana i ka
noho ama maemae, i hoopukaia e ka mea kaun
kanawai kaulana ; e laa ina e hele hookahi oe,
aole e loohia i ka haumia ka mea e hele mai ana
mahope ou ma ia alahele hookahi. Ma keiaanoe
hoike ai kou noonoo me ka maemae, ke malama
mau ka lahui Hawaii holookoa, e hoolilo ana i
mea e hooiaio ai i ka malamalama o ka lahui, ma
o na manao o na malihini naauao, mamua ae o na
mea i ikeia ma na halepule a me na kula. Ae
noho pu ana me oukou ka uhane o ka macmae a
me ke ola kino, aole hoi e huli ae mai o oukou aku.

Aka, o keia mau olelo, e manaoia paha ua pili
i ka poe e noho ana ma na wahi kuaaina a me ka
poe e kaahele ana, aole hoi i ka poe e paapu ana
iloko © na kulanakauhale. He olaio no, ma na
wahi i piha na kahua i na hale, ua oolea a paakiki
na alanui a me na pa hale no ka hehi mau ia ¢ na
wawae o kanaka, aole mno ia i like me ka waoakua

ke one, kahi e hiki ai ke hookoia na rula a Mose.
Ina nae i manao ke kanzka ma ia mea, ua hiki no
ke malama i ka rula hoomaemae iloko o ke kulana-
kauhale e like me ka malamaia ana ma ka wao-
akua ; a ua manao ia, i ka wa e noho ana na Ise-
raela ma Terusalema, ua kauia malaila na rula e
pili ana i ka hoomaemae ana a me ke ola kino.

A pela no na Hawaii, ina he maemae lakou i ka
wa e noho ana ma na wahi kuaaina, alaila, e ma-
lama pu lakou i na rula hoomaemae ma na kulana-
kauhale o Honoltlu, Lahaina, Wailuku a me Hilo.
I like me ke kanuia ana o ke ino o ke kanaka ma
kahi kuaaina, pela no ma ke kulanakauhale ; e laa
me ke kanuia ana o ke kino o ke kanaka iloko oka
lepo, ke haalele ka uhane, no ka mea, o ke kino
make Le opala wale no ia.

O ke ano e huna ai a e lawe aku ai i ka lepo o
kanaka ma kahi e ma na kulanakauhale, i mea e
pilikia ole ai ke ola o ka lehulehu, he ninau ano
nui loa no ia.

A ke hoike ia aku nei oukou e mna kanaka
Hawaii, ina i waiho loihi ka lepo o kanaka a o na
holoholona paha ma ke akea, kahi e loaa ai i ka
wela o ka la a me ke kawau o ka ua, alaila, e ulu
apa ma ia lepo ke ea inoino, a me na mea kolo
makalii, na kumu o kekahi mau mai pilikia.

TUa oleloia e na kanaka naauao, ka poe hoiinoo-
noo nui ma keia mea, o ke ea inoino mai ka lepo
mai o kanaka i waiho waleia, oia no ke kumu nui
e ulu mai ai kekahi mai fiva paakiki, ikapaia he
e typhus” fiva, me kekahi mau ano mai make e ae.

0 keia mau ano mai noloko ae o na wahi pela=
pela, a ua oi aku ka pili mau ika poe opiopio ame
ka poe palupalu mamua o ka poe kanaka makua a
poe kino ikaika hoi. Nolaila, ina ua waiho ika
mai fiva kau keikikane a kaikamahine paha i aloha
nui ia, a e uwe ana oia no ia pilikia, e noonoo iho
oe, malia paha ke waiho hamama ala maloko o ia
pahale he lua hana lepo a mea ino e ae paha e
pilau ai. A ina e loaa ia ano ma kou wahi a ma
kahi e kokoke ana paha i kon wahi, he kulana ino
ia e like me ia ; alaila e hoomanao iho oe, no kou
palaka a me kou hoomaemae ole, nolaila ke kumu
o ka mai a i make ai paha o ia kama.

O ka ipu hanawai, he mea liilii ia, aka, ina aole
i holoi pono ia i kela a me keia manawa, e pipili
auanei ke koana mimi i ka ipu, he mea ia e inoino
ai ke ea o ka rumi a e loaa mai 2i ka mai. O ka
makuahine malama pono, ¢ hoomanao mau oia e
hoomaemaeia na ipu hanawai.

Iloko o keia mau makahiki i hala ae nei ua ike
lea ia ma Honolulu ke kau ana o kekahi mau ano
mai i ulu ae mailoko o ka noho’na pelapela ; a ua
olelo nui ia, o ke kumu o ia mai, no ka nui o na
ululaau e pale aku ana i ka malamalama o ka la
mai na hale ae, a no ka hoopulu mau ia o na mea
kanu i ka wai ka mea i mau ai ke kawau ma ke
kulanakauhale a puni. Aka, oia mau mea, aole
oia wale na kumu o na mai ma Honolulu ; ke ike
nei kakou ma ke kaona o Liahaina, ua malu loa 1
na ululaau, e hoopulu mau ia ana e na wai hoo-
kahekahe, nui na loi a me na loko wai a me na



HOOMAEMAE MAWAHO O KA HALE. 07

wahi lepo nenelu, aole nae i ikeia na maifiva a
mai e ae paha o ia ano malaila, a hiki wale iloko
o keia wa. :

Ma ka manao o kekahi poe naauao, o kekahi
kumu nui o na mai fiva ma Honolulu, oia no ke
ino loa o na hale hoomaha, oia na hale liilii, a no
ka nele 1 na mea e hookaawale ai i na mea pilau
mai ke kulanakauhale aku. O na hale liilii o
Honolulu, oia paha na waihona ino e hoopilikia ia
nei ke ola o na kanaka, kekahi mau kumu e ho-
inoino ia ai ke ea iwaena o ka loa & me ka laula o
ke kulanakauhale, iloko o na makahiki he 10, 15,
a 20 paha i kaahope ae. Ua like ia me ka waiho
hoohamama ana i na lua kupapau kahi e hoea mai
ai na ea pilau.

Aka, ke olelo nei kekahi poe, na kakaikahi ka
hoohamama ia ana o na lua kupapau, aia a hala
kekahi mau makahiki kupono ; aka, o na hale
liilii, aole no e hiki ke eli ia i lua hou no kela a
me keia la, a hoopiha ia na lua mua me kalepo.

He oiaio, ua nui ka luhi ke hana ia pela; eia
nae ka mea hiki, e hoomaemaeia ka lua ma ka uhi
mau ana i ka lepo ma kela a me keiala. Ua oi
aku no nae ka luhi a me ka liio o ka manawa i
keia mamua ae o ka waiho wale ia ana me ka mae-
mae ole iloko o na la i hala ae ma Honolulu, aka,
he mea ia e loaa ai ke ola maikai ia oukou me na
keiki, a me na ohua, ke maikai pono ke ea e hanu
ai, e hapai ana i ko oukou inoa no ka maemae o
ka noho ana me ka holomua o ka pomaikai o ka
poe o ke kulanakauhale o Honolulu.

Ua hoopukaia keia olelo ao no na kanaka e noho
nei ma Honolulu; ua pili nae kekahii ka poe e
noho ana ma na wahi kuaaina, e hoomaemae la-
kou ia waho o na hale.

Ma na kulanakauhale nui o na aina e, ua hoo-
maemae ia na hale me na paipu i hoomoeia ma na
alanui, a maloko mai o na mau paipu la, ua kahe
aku na mea ino a me na mea pelapela a pau iloko
o kekali muliwai aike kai paha. Ina ihooko
pono ia keia ano o ka hoomaemae ana, a komo ole
ke ea inoino iloko o na hale, alaila, na pono loa.

Aka, aole noi hooko pono ia ina manawa a pau,
no ka mea, ikekahi hana ana, ualiu ke paipu,
a ua puka ke ea inoino mai ke paipu ae, a komo
iloko o ka rumi moe o ke kanaka ; a ua loaa no i
ke kanaka ka mai no ke ea inoino o ke paipu e
hana hou ia’na ; e laa me ka Hooilina Moi o Ene-
lani i pakele iho neii ka mai fiva, mahope iho o
kona moe ana ma kekahi rumi e kokoke ana i
kekahi paipu o ia ano i naha. A ikekahi manawa
hoi, ua inoino a pilau ka muliwai a i ole o ke awa
paha, no na mea palaho i ninini ia malaila.

O ka hoihoi ana i na mea ino o ke kanaka iloko
o ka lepo, e like me ka rula inoakaka lea a Mose ;
ke olelo nei makou me ke kanalua ole, oia ka mea
i oi aku ka pono a me ka holomua o ke ola kino o
ka lehulehu.

A pehea la e hooko ia’i ia rula e na kanaka Ha-
waii e noho nei ma Honolulu. Ua hiki no ina
poo ohana, na ona a me na mea hoolimalima hale
a pau, ke malama i keia mau rula malalo iho nei :

Ruwa 1.

Mai kali aia a kauohaia maie ka Papa Ola, aka,
e hoopiha koke me kalepo i kela a me keia lua
hanalepo 1 waiho hamama no na makahiki i hala.

Rora 2.

E eliilua hou, aole e emi malalo o ehiku ka-
puai ka hohonu, mai kukului na pohaku, ra ui-
nihapa a papa laau paha ma na aoao, na ka lepo
o na aoao o ka lua e kokna i ka hoopan ana i ka
pilau o na mea e hoolei ia’na iloko.

Rura 3.

T hoomakaukau i pahu barela a i pahu huinaha
paha, i hoopihaia me ka lepo maikai a maloo hoi,
a e waihoia maloko o ka hale liilii i kakuluia ma-
luna o kalua; e hoomakankau i wahi mea ane
kopala, a iolei wahi pili laau, ua hiki noe, i mea
© hoolei 2i i kauwahi lepo maloo iloko o ka lua,
mahope iho o ka hoomaha ana o ke kanaka ma-
laila. Malia paha e manacia ana he ano lubi
keia, ahe wahilile no hoi o ke dala, aka hoi,
mahope o keia luhi a me ka.lilo, e loaa ana ia oe
ka pomaikai, e ka makua Hawaii nona ka ohana.

Rora 4.

E eli i lua hou i kela a me keia makahiki. Ina
ua haiki kou pahale, alaila, ua hiki no ke eli hou
ma kahi o kekabi lua kahiko i uhi mua ia, ke hala
he mau makahiki, aole pilikia malaila, no ka wea,

aa pan ke ino iloko o ka lepo.

Rura 5.

Mai ae oe e waiho wale ia ka lepo o ke kanaka
iloko o ka pa a ma ke alahele paha, ma kahi koko-
ke i ka hale, e like me kou ae ole ana e hoohau-
miaia kou kino a o na kino paha o kou ohana, me
ia mea ino. A ina pela oukou e hoomaemae mau
ai i ko oukou mauw kino iho, na pa a me na hale,
alaila, e maemae ana ko oukou ola kino ; a o ke
Akua Nana mai ke ola kino, e noho auanei Oia
moe oukou, aocle hoi e huli ae mai o oukou aku.

[Ina ua ike oukou e na kanaka Hawaii i kekahi
haole e noho ana ma ko oukou kulanakauhale, i
malama ole i kekahi o keia mau rula, no ka hoo-
maemae ole mawaho o ka hale, mai hoohalike me
ia, mai lawe i kana mau hana palaka i kumu nau
e hoohalike ai ; aka, e hoomanao oe, ua hooko ole
kela haole i na rula o ka noho ana noian a me ke
au malamalama o kahi ana 1 hele mai ai a noho
ma keia Paeaina.]



MOKUNA VI.

NO KA MALAMA ANA I KA
POE MNAL

Aole e pau i ka helu ia na mai a me na poino i
loohia i ke kino kanaka. Aole no e pau ana ka
moolelo a me ka papa kuhikuhi o na mai, oiai ka
manawa he poe lawehala kanaka. I mau loa anana
hemahema a me na kina ma keia a0 ; a e mahua-
hua ana na mai a ano e paha, i kela a me keia
kau. O na kanaka Hawaii o keia wa, ua oi aku
ko lakou ano mai mamua ae o ko na kupuna ; no
ka mea, i keia wa ua ano e loa ka noho ana i ko
ka wa kahiko ; a eia paha kekahi, o keia hanauna
o ke ao malamalama o Kalakaua, ua emi ko lakou
ike i ke ano o na mai i loohia ia lakou, a me na
mea e pale ia aku ai a e hoola ai, malalo o ka ike
ma ia mau mea i ka wa ia Kamehameha ka Lana-
kila.

Aka, o keia ike ole o na Hawaii i ke ano a me
ka hooponopono ana o na mai, aole ia he mea
kamahao, oiai ua ike ole lakou i ka oihana lapaau,
a eia hoi, ua ikeia iho nei, ona kauka haole
naauao o Honoluluy, i ao ia iloko o na buke kauka

4’*

kahiko loa, ua like ole ko lakou mau manao no
ke ano maoli o ka mai flva, a he ano e ka kekahi i
kekahi ma ka lapaau ana o ia fiva.

Nawai la e hooholo; ina ua like ole na manao o
na kauka ?

Aawe ! O na ano pohihihi a me na kina o ke
kino o kanaka, aole no i hoomaopopo loa ia, e ka
poe i oi aku ka naauac. Aole no hoi i akaka lea,
e hoola ana a e hoopakeleia ae ana paha kakou,
mamuli o ke akamai o kekahi, ina paha i loaa io
ka mai ia kakou.

O na rulae pili anai ke ola a me ka hooulu
ana, oia paha ke kauka a kakou e hilinai ai. A
ina i ulia ia e ka mai kekahi kanaka, o ka mea e
pono ai, e hilinai nui i ka hoomaha ana o ke kino,
me ka makaala, aloha a me ka noiau ; oia ka mea
kupono loa e hoola ai i ka mai.

O ka puuwai aloha, me ka noonoo pono a me
ke akahele ma ka lawelawe ana, ua oi aku ka pono
oia mau mea no ke kino mai, mamua o na lapaau
ana a na kauka.

No ia mea ma na aina he nui, no na kau a kau i
hala, o ka malama ana i na mai o ka poe hoopono,
puuwai aloha, na kane me na wahine, ua mahalo
nuiia, a ua manaoia oia ke pookela o na mea o
hoopakele ai a e hooluolu aiina eha kino o ka-
naka.

Aole anei e hiki i na Hawaii ke ao, a e lilo la-
kou iho i poe kahu malama mai, e like me ka poe
ma na aina e i kapaia ka poe ‘“Howada,” a me
na ‘“ Kaikuahine o ke Aloha ?” Ina e hiki io aku

ia manawa, alaila, e emi ana ka mana o na mai
ma keia Paeaina ; e oi aku ana ke ola mamua o
ka make ; a e hoomaka ic ia ana ka hoolana ma-
nao e hoomau aku i ke ola o ka Liahui Hawaii.

Aole nae he nui a pohihihi na mea i ao ia ma
keia oihana, o ke alohai ka hoalauna, oia ke
kumu ao.

Nolaila, e hooloke e na Hawaii i keia mau rula,
aole no he nui, no ka malama ana i ka poe mai.

Bora 1.

E hoomaha i na mai. Inaimau ka maluhia, o
ke ala no ia e loaa ai ke ola. E hookapu i ka poe
kamailio a leo nui wawa, aole e hele ma kahi o ka
mai. O ka mea e kamailio leo nui ma ka rumi o
ka mai, ua hele wale mai no ia e kiai a e hakilo,
aole mamuli o ka manao aloha a kokua paha. Ina
he mai nau i aloha, alaila, e pani oe i ka puka
ke komo aku, i ole e komo mai kekahi poe e kama-
kamailio. O ka leo nahenahe o ke Kahu mai
aloha, oia wale no ka mea pono ika maie hoo-
lohe aku ai.

Eia kekahi, e pale aku i na makika me na nalo.
O ka hamumumu ana a na makika me ka hoona-
ukiuki a na nalo, he mau mea ia e pii ai ka fiva
a mahuahua ka ino. E pale aku ia mau mea a
kapae mawaho, e laa me na kana mahaoi a wa-
laau nui. :

Ina pela e maluhia ai ka mai, alaila, ¢ aneane
hakalia ole ana, a hoi hou mai no ke ola maikai.

E hoomaemae mau ia ka mai. Aia hoi, he mea

Rura 2.

nui ka hoomaemae ana i ke kino, oiai he ola mai-
kai, pela no, a o ka oi akuika wa e nawaliwali
ana no ka mai.

Ina e hiki ole ke hooma-u ia ka mai iloko o ke
kapu wai, no ka palupalu, alaila, e holoi i ke kino
me ka huahuakai a welu lole huluhulu paha, me
ka wai mehana, a e anaanai ika ili a maloo me
kekahi kawele kalakala ole.

O ka hoomaemae ana ike kino a puni, me ka
lomilomi akahele ana me na lima, he meaia e olu-
olu loa ai ka mai. He mea paha keia e hooluhi
ia ai oe e ke kahu o ka mai, aka, he hana ia e
hoopomaikai aiia oe iho, oiai, e hooikaika ana
oe no ke ola o kou hoalauna, i hiki ole ke lawe-
lawe nona iho. O ka hana keia ake aloha io.
He pono no ke olelo ia maanei ina i nawaliwali
loa ka mai a hiki ole ke holoi iaia iho, malia paha
he pilikia ke hoauau iaia a ma na mai o ia ano, e
hooikaika e loaa ke kauka, a ina e loaa ole e ana-
anai i ke kino o ka mea mai me ke kawele maloo
pumehana.

E hookaawale ina male a me na mea keokeo
ma ke alelo, ma na niho me ka waha o ka mea
mai. Ma ia hana ana, e uhi i ka manamanalima
i ka hainaka keokeo. E malama ika lauoho, e
kahi a e hoomaemae i ka ili poo, i ole e maneo.
K anaanai pinepine malalo o na wawae me ke
kawele pulu mua, a mahope me ke kawele maloo.
Ina iloihi ka waiho ana o kekahi mea i ka mai,

ano ia moe loihi ana ua aneane eha a palaho,
alaila, e hamo i kahi eha me ka aila niu hou, a
aila e ae paba o ia ano. Mahope iho o ka holoi
ana i ke kino o ka mai, ina e hamo ia kahi eha
me ka aila nin, aila oliva a aila kukui paha, he
mea e oluolu ai, ai kekahi manawa, e ola ana
kekahi ano fiva mamuli wale no o ia hana ana.

Bona 3

"E hoomau i ke ea maikai a me ka malamalama
o ka la maloko o ka rumi o ka mai. E malama
nae, aole e loaa ika makani, me ke alohi ino o
kala. A no kekahi mau mai aeha paha o ka
maka, e hoopouli loa ia ka rumi. Aka, ma ka
nui o na mai, mai hoopaa loa i na puka makani, e
hoohamama iki, iloaa’ii ka mai ke ea hou a me
ka malamalama kupono o kala. E mnoonoo a e
nana pono i keia mau mea. O ka malamalama a
me ke ea maikai, he mau mea nui keia no ka hoola
ana i ka mai, i oi aku i ko na laau lapaau.

E hookaawale ia mai ka rumi o ka mea maina
mea a pau e inoino ai ke ea. Mahope koke iho o
ka lawelawe ana ika ipu hanawai, e lawe ia aku
a e holoi ponoia. Pelano mena ipu kuha, e
holoi i kela me keia la. Ina e waihoia naipu
o ia ano me ka holoi ole ia, aohe liuliu, na inoino
ke ea o ka rumi. Mai ae i ka mai a i kekahi mea
e ae paha, e kuha iloko o ka opala ma ka paia.
He mea mau ma keia Paeaina ka hana ana pela ;
a uainoino ke ea maloko o na rumi moe no ia
kuha palaka ana malalo 0 na moena.

Ina he umeke ai awaawa ko loko o ka rumi, he
mea ia e inoino koke ai ke ea. I hookaawale loa
ia mai ka rumi aku o ka mea mai; pela no me na
pika wai, na i-a, na hua ai a me na mea e ae a pau
o ke ano popopo a pilau paha. Pela no me na
lole kahiko a paui kau ia ma na paia o ka rumi,
no ka manawa loihi.

E malamaia ka hoomaemae ana i na moena moe
a me na moena hehi wale ia, e like me ka mea o
hiki ai. Ua oleloia e ka poe naauao ma ka oiha-
na hoola kino, o ka haawina kupono no kela me
keia kanaka, no kahi e moe ai, he umi kapuai
kuea. A no ka poe mai, aole e emi mai malalo o
ia mau palena.

Rura 4.

E hanai i ka maii na mea ai hooikaika kino.
Malia paha aole i makemake ia na ano mea aii ai
mau ia e ka poe ola maikai, oiai, ua hiki no iaia
ke ai i na mea ailahilahi ku i ka wa i hoomakau-
kau ia. O ka waiuhou o ka bipi, kao, lio wahine,
a hoki paha, he oi aku ka maikai o ia mau ano
waiu, no na mai nawaliwali, ina paha he opiopio
a elemakule paha.

O ke kane a wahine paha, ina he mai ua nawali-
wali e like me he keiki liilii la, alaila, he kupono
ialamamea ai a ke keiki liilii. O kekahi poe nae,
aole e hiki ia lakou ke inu i ka waiu, he mea ku-
pono ole ikaopu. Ina pela, e hoomakaukau i
kupa moa. Mai manao oe no ke kiekie o ke ku-
mukuai o ka moa, oiai, ua mai kou makuakane,

makuahine, kaikunane, kaikuahine, keiki, a pili-
koko e ae paha, aiole okou hoalauna. Me ke
aloha wale no e hoeueu ai i kou puuwai, a € haa-
wi aku 1 kan mau mea a pau i mea e kokua ai ma
ka hoopakele ana i ke ola makamae.

RuorAt 5.

Mai awiwi oe ma ka hanai ana ika maiina
huaale, ka paakai naha a laau e ae paha. K kali,
a maopopo ka hopena o ke kulana o ka mai, ma
ka holoi ana, a hookomo paha i kekahi mea e ika-
ika ai ke kino, iloko o ka malama akahele ia. E
kokua koke aku i na pilikia a pau o ka mai, ma ka
hooponopono ana i na mea e oluolu ai kahi e moe
iho ai. A ina aohe loaa o ka oluolu, e hele aku
ana i ka pilikia loa, alaila, e kii aku i kauka i ol
aku o ke akamai. Mai kii aku i kahuna hoopuni-
puni a oukou, ka mea nana e palau mai, he ola
ae no ko keia mai ke wehewehe ia ae, a kalakala
ae paha, me ka pikai ana i na aumakua, a pela
aku. He epa wale no keia mau hana. Aka hoi,
ina he kahuna hoopono, nana e hanai i na laau
maikai i ulu ma Hawaii nei, (o ka papa laau oiaio
a Kuauau) e aho paha ia.

Rura 6.

E hooluolu oe i ka mai me na olelo e hoolana
ai i kona manao. He kaumaha a he lana ole ka -
manao o ka mea e waiho ana i ka mai, me ka hopo-
hopo no o ka manao o pilikia aku paha mahope.
O kekahi kumu i kahi manawa, e ulia ai ka pilikia
maoli mamuli o ka puni ana i na olelo pule anaana,

me ka puni wale aku o ka naaun me ka makau
maoli, a kau mai ka li. Aka, oiai e waiho ana ke
kino iloko o ka mai, ua pouli ka uhane, oia ka wa
kupono e hoike aku ai i na manao hooluolu i ku i
ke aloha. O ke aloha, oia ka oi o na kauka mai-
kai ; a no ke kanaka e kulou ana a e kaniuhu ana
no ka pilikia, aia a kokua ia e ke aloha, oia kalaau
oi o ka maikai.

Nolaila, e na Hawaii, e hoeueu i ko oukou mau
puuwai aloha, e oluolu a e kupaa kekahi i kekahi
1 ka wa mai.

RipmaA i

O ke kahu nana e malama i ka mai ma ka rumi,
e hoomau i kona hoomaemae ia iaiho, a e komo
mau i na lole maikai. O ka wahine puuwai aloha
ka mea kupono loa ma keia oihana i kahu mai.
O ka wahine ke kupono, no ka mea, ua hana ke
Akua ia ia ma kona mau ano, he oluolu a he hoola
no kanaka. E hoomaopopo auanei na wahine
Hawaii i keia hoomaikai nui i haawiia ia lakou.
O ka hoopakele ana i ka lahui mai ka mai pilikia
a me ka make, a lanakila, aia no ia ma ko lakou
mau lima.

O ka hapanui o na kanaka Hawaii i make i keia
wa, ua make no lakou no ka malama pono oleia.

O na Hawaii o ka wa kahiko, ua like ko lakou
noho ana me na holoholona, aole lakou i make-
make e malamaia i ka wa mai. Ina iloaa kekahi
mai ia lakou, a hiki ole ke hele i ka lawaia a hana
e ae paka, alaila, hoi aku la lakou i kahi pupupu

hale, a iloko paha o ka ululaau, a noho malie iho
la me he holoholona la, o ke au wale no o ka
manawa ke kauka, a ola wale ae la no me ka ma-
lama oleia me ke kahu ole hoi. Aka, o na kanaka
Hawaii o keia wa, 1 hoonaauaoia, ua palupalu na
kino, a ua hikiwawe ka loaa mau i na mai mamuli
o0 ko lakou noho nui ana iloko o na hale a me ka
aahu ana i na lole, a 1 hoomalamalama ia me ka
nui o ka noiau ma ka launa me ka ike ana aku ina
lahui e ma o ka pono Karistiano ; nolaila, ua oi
aku ke kupono o lakou e malama ma ke ano kahu
no ka wa mai, a i like ole hoi me ka poe oolea o
ka wa kahiko. Ua hookapuia na wahine aole e
hele mai, e ia poe pegana Hawaii o ka wa kahiko ;
aka, o ka Hawaii Karistiano o keia wa, he make-
make loa i na wahine e noho mai a e lawelawe pu
me ka launa pu me ka ohana.

Ano, e paipai ia na wahine e hapai i keia oihana
oi 0 ka hanohano, oia ka lilo ana i kahu malama
ma na rumi o ka poemai. He leo nahenahe ko
na wahine, e hooluolu i na pepeiao o ka poe mai.
Aole pela ka leo o na kane, i hoolimalima ia ma
na halemai.

Aka, o na wahine Hawaii ponoi, e lawelawe ana
ma kahi o ka poe mai ma ke aloha, aole ma ka
uku, e lilo auanei lakou i poe hoola no ka lahui.

Aole anei e ala mai kekahi wahine Hawaii hoo-
kahi, e like me kela wahine kaulana o Beritania,
o Florena Naitinigela ka inoa, i hoolilo oia ia ia
iho i alakai ma ka hoola ana a me ka hoopakele
ana i kona lahui ponoi ?

Ua nui na wahine Hawaii i ao nuiia mana buke
a me na hana akamai iloko o na kula nui, a ua ku
no ia i ke kulana maikai. Aka, he mau mea anei
ia e kokua ai a e hooluolu ai i kekahi mea mai ?
Tia ka oiaio e na Hawaii—o ka ike me ka makau-
kau ke kahu maikai, mai kekahi mai nona ka naau
kaumaha, a puka ae mai ka pilikia, a loaa ka
hauoli o ka naau, oia ka oi loa aku o ka hanonano.

[O kekahi o na rula i hai ia ae la maluna, ua
hoakalka ia ma kahi e ae oloko o keia buke ; aka,
he mau rula ano nui no, nolaila, he mea make-
hewa ole no hoi ke hoike houn ia. ]



MOKUNA VII.

KA HSNAU KEIKI---TOOULU I KA
LAOUL

O kekahi lede hanohano a waiwail loa o nala o
ke au kahiko o Roma, o Conelia kona inoa, i kona
noi ia ana aku e kekahi man malihini kaulana e
lawe maii kana mau momi makamae loa, ua ka-
uoha ae laia e lawe ia mai kana mau keiki imua

_ona, hoikeike aku la ialakou me ka pane ana,
¢ 0 keia ka’u mau momi makamae loa.”

O Roma, ke aupuni oi kelakela o ke au kahiko,

“ua kukulu ia a hookahua ia e na makuahine aloha

oiaio ; a pela no ananei e hiki ai ke olelo ia, ma-
muli o na makuahine aloha a malama pono, i ulu
ai a hoolaupai ia, a i hooikaika ia ai me ka hano-
hano na aupuni o keia au hou, e like la me
Enelani, Farani, Geremania, Amerika Huipuia,
a me kekahi mau aupuni nuie ae he lchulehu
wale. Ua kiai makaala a malama makee keia
mau aupuni i ka lakou mau pulapula, ma ke
ano, oia ka lakon mau momi makamae loa.

A heaha hou ae la ka mea makamae o keia
honua i hiki ke hoohalike ia me ka hua ponoi o
kou koko? O kau keiki he mea ia nana e mala-
ma a hoomau i kou inoa, he hooloihi ana aku i
kou ike ia ana, a he koo no kou aina i na la e hiki
mai ana. Nolaila, ina he manao kou nou iho, a
he aloha i kou aina, alaila, e manao nui i ka loaa
ana o kau keiki a me ka malama pono ana ia mau
pulapula.

O ka lahui Hawaii, ma ka hoomaopopo ana iho i
ka emi mau o ko lakou heluna, he mea pono e
hoolilo i mea nui maluna ae o na mea a pau, ka
puunaue ana i na keiki ma ko lakou mau home.
E makau lakou 1i keia mea he nele i ke keiki, no
ka mea, he kumu hala ole ia e pau ai ke ea o ka
aina.

He weliweli ke kulana hupo a lapuwale o kekahi
mau makuahine Hawaii he lehulehu o na la pouli
o ka wa kahiko, ke kumu hoi nana e alakai ia -
lakou e umi, e lumai ike kai, a e hoopoino ma
kekahi ano e ae i ka lakou mau keiki liilii.

Iloko o nala pegana, ua oi aku ka awahia o
kekahi mau makuahine a makuakane mamua o
na kupuna ino o ke kai me ka aina. Ua oi aku
ko lakou aloha ole mamua o ka mano, i ko lakou
hoolei ana aku i ka hua o ka puhaka imua o keia
i-a weliweli o ke kai, a1 ka uhao ana i ka waha o
ke kamaiki e uwe ac ana me ke kapa, a haalele
iho la mahope me ka leo mauliawa. A boea mai
no inala mohope mai, ika hiki ana mai o ka
naauao, ua hoomau ia aku no na hana ino a hoo-

mainoino o ka wa kahiko, na imi kekahi poe ma-
kushine Hawaii o keia au malamalama i kumu e
make ai ka lakou mau keiki, a ua hooi ia’ku ka
imi ana a loaa ke kumu e hoopau ia'i ka hanai
1 na mamo !

Ua lawe kekahi poeike oho pulu niui mea e
00 ai i ka puao o ke keiki. O kekahi poe hoi ua
imi a loaa kekahi mau ano lau a ai, i mea e ulu
mai ai na kumu e ano e ai oloko a loda ka hopena
he heewale. Ua lehulehu no hoi ka poe ikau
maluna o na lio holo, i kamu e kapae ia'e ai ke
ola ma ka hou ana mai ika opu keiki. A he
lehulehu aku no hoi na meai hanaia i kumu e
hooki ai i ka ulu ana o ka mea i manaoia e kahi
poe, he kumu hoonui luhi me ka lilo.

E maliu mai e na wahine Hawaii! O ke umi
ana o oukou i ka hanu o ke keiki ola, a i ole o ke
kaupale ana paha i ka omaka ana mai iloko o
ka malamalama a me ke ola kekahi, oiai, aia no
iloko o ka puao ; ma ko laua mau ano a i elua, a
ma na aina a pau, he pepeki kanaka ia ! Aka maa-
nei, ua oi pakela aku, he karaima kue aupuni o
ke kulana kiekie loa !!

Aka e manao kakou, o keia karaima nui o ka
pepehi ana i na keiki, no ke au ia i hala. I keia
manawa, ua hoopalupalu ia ka puuwai o na ma-
kuahine Hawaii mamuli o ke ao ana a ke aloha
Karistiano me ka nalo ana o na makua pegana.
I na wahine a me na kaikamahine Hawaii a pau
ka manaolana o Hawaii nei; aina kane a me na
makuakane a pau, eia ka leo uwalo.

E hooi ia ka hoohua ana o na wahine Hawaii
1 na keiki, a e haunoli i ka makee ana ia lakou, me
ka heluna laupai, maluna o ko lakou mau kuli ;
ma ke ano he makana makamae na ke Akua ka
Makua lani mai, ka lakou mau momi laahia loa,
—ka wai mapuna o ka ikaika a me ka hanohano
o ko lakou Moi ; a o ke kahua paa o ko lakou aina
kulaiwi.

Nolaila, he mea pono i na wahine Hawaii a pau,
ame ko lakou mau kahu kiai malubia a pau i
aloha i ke Akua, ko lakou mau home a me ko la-
kou aina hanau, e hoopaanaau ina rula me na
kanawai a pau e pili ana i ka hanau keiki.

Romat e

Ina e hapai kekahi wabine—ua hoomaka ia i
kekahi hana nui maloko o kona kino, a o ka ma-
nawa ia a kona mau makamaka a pau a me ia pu,
e malama pono loa ai i kona ola kino ma na ano a
pau. He mea pono iaia e hoolanalana i kona kino
iho mawaho o ka hale e like me ka hiki, aka, e
pale aku nae i na hooikaika kaumaha loa, o ka oi
loa aku nae o ke kau ana maluna o ka lio. O ka
wahine e holo ana i ka lio me ka noho kiihelei,
me ka maopopo no ua omaka he ola hou maloko
o0 kana puao, ¢ pono e kapa iaia he pepehi kanaka
olaio.

Rura 2

O ka wahine hapai i makemake e loaa na keiki
mohaha maikai, e ai i ka ai maikai, e like me ka
makemuke, a iloko o na manawa kupono.

Roia 3. ,

E hoalnalu maikai ia a kupono na lole o ka
poe wahine hapai keiki. He mea pono ole ke
komo ana i na aaku e likiliki ai a e oluolu pono
ole ai ke kino. Mai ae aku i na bui hauoli ana,
aole hoi o ka hele ana i ka pule, i kumu e komo
al 1 na aahu kupono ole e eha ai ka hua o kona opu.

Rura 4.

T pale ae ka wahine i pa kumu hoohuhu a me
na kumu hoopihoihoi a paun, oiai ka manawa e
hapai ana. E noho oia me ka manao noho malie
me ka pihoihoi ole. Aia ka meanaolana o kona
aina iloko o kona opu.

Rora 5.

Ina e hoomaka ka nalulu ana a kokokei ka
manawa hanau, mai hoopuni i ke kino o ka mea
mai me ke kaula a me na mea e ae e like me ka
hana a kekahi poe, me ka manao kuhihewa i onou
ia ka iewe ilalo, a i hoopaa ia ka hoi hou ana ae
o ka puao iluna. Mamuli o keia mau hana a na
wahine Hawaii i ka manawa hanau, ua lehulehu
na kumu pilikia e make ai. I hoomanao kela a
me keia i lawelawe 1 keia mea he hanau keiki, e
hoomanao, na ka ikaika o ka puao e pale aku i ka
hoi hou ana o ka iewe, a o ka mea kupono loa no
hoi ia nana e pale lva aku iwaho.

Rura 6.

Mai koi aku i kekahi wahine oiai e haakohi
ana, i akahi no a hanau i ke keiki, mamua ae o ka

hemo ana o ka iewe, e ku ka iluna, i kumu e hoo-
hemo ia ai iwaho. He kumu keia e kahe nui ai
ke koko me ka pono ole, a pela nae kekahi poe
Hawaii 1 hana ai.

Tloko o keia manawa, o ka mimiki ikaika o ka
puao i ano nawaliwali, a 0 ka moe malie ana me ka
hooluolu pono ka mea maikai loa, i wahi e hoihoi
ia mai ai ka ikaika, a i mau ai ka nawe ana o na
kumu o ke ola kino. Ua lehulehu wale na wahine
Hawaii i make mamuli o ka paakiki i ke ku iluna
mahope koke iho o ka hanau ana. E moe malie
ka wahine mahope o ka hanau ana, a e hemo ana
1no ka iewe me ke kokua uuku ia aku.

RunA i

Mai haawi iki i na wahine oiai e nahunahu ana
i ka barani a i kekahi ano wai ona e ae paha, me
ka manao he mea hooikaika a e hoohanau koke ai.
He mea ino ia, a he kumu hooloihi i ka hanau ana.

Rura 8.

Mahope iho o ka hanau ana, e ae aku i ka mea
mai e moe malie no kekahi manawa. He kua ke-
kahi poe wahine a hoomaka koke e hele ma ia la
no, a i ka la paha mahope iho o ka hanau ana. O
keia ke ano o ka hana a kahi poe wahine Hawaii
hupo o na manawa i hala a hiki mai i keia wa ;
aka, e hoomanao na wahine Hawaii o keia wa, ua
pau ko lakou kulana pegana a ano holoholona no
hoi. E pono lakou e moe malie me ka hooluolu
no ekolu a eha pahala. He mea hoomaikai ia i

ko lakou ola i na la mahope, a he kupono no ka
malama a hanai ana i keiki hanau hou.

Ruoral 9.

E hooluolu pono ia me ka ea ke keena o ka
wahine hanau keiki, a e hoomalu ia me ka hana-
kuli ole. He mea nui loa ika poe Hawaii ka
hoopuuluulu ana i kahi o ka mea mai ma ke ano
he hoike i ke aloha. He mea maikai no i kahi
manawa ka hoohauoli ana i ka mea mai; aka, o
ka puulu karaka iloko o ka rumi o ka mea mai,
he mea hoepihoihoi ia i ka manao o ka mai, a he
hoinoino i ke ea. O ke kane aloha, ua like me ke
kaunka malama pono, ma na aupuni naauao a pau,
e papa koke ana ia i ka noho ana o ka poe noho
wale aku no iloko o ke keena o ka mea mai. Mai
ae oukou e na makuakane Hawaii, e hookapu ia
oukou tho ma keia mea mamuli o ke aloha a me
ka lokomaikai i hanau ia iloko o oukou.

E hoomanao oukou, ua poniia ka makuakane i
makua malama a i kiai no kekahi pulapula opio-
pio i haawiia mai e ke Akua ka Makua Mana Loa.
O keia kamaiki opio a me kona makuahine nawa-
liwali, ke kaukai mai nei laua no kau mau kiai a
malama aloha ana. Ina e hooko oe i keia a miki-
ala ma ka malama ana me ke aloha o ke kane a
makuakane olaio, alaila, e lilo ananei oe he hoola
no kekahi mau ola makamae, na kumu hoohauoli
hoi a kokua o kou mau la aco—ke koo o kou
aina i na la e hiki mai ana, a o ka hoola hoi o kou

lahui mai ka nalo ana’ku.
»
J



MOKUNA VIH.

" esmasacae

KA MALAMA ANA I NA KEIEL

No na keiki a kanaka, e hooi ia ka mikiala o ks
malama ana i ka pec opiopio mamua ae o ke kiai
ana 1 kekahi poe e ae a pan ma ka henuma nei.
Eia hoi kekahi, ina e hanai pono ia a e malama
pono ia na keiki liilii a kanaka, alaila, na makee
ia ke ola, a me ke ola o ko lakeu nui aku. Ma na
lahui naauae o ka honua nei, koe o Hawaii nei, ua
ola ka hapa nui o na keiki i hanau mai, a ulu ae a
lilo i poe kaneka no ia mau lahui. Aka, auwe oe
e Hawaii | No ka mea, ua make e ka hapa nui o
na keiki ou i hanau mai, oiai, e uuku anano lakou !

Ua maikai ke ea o keia Pae Aina nani, a no-
laila, heaha la ke kumu i make pinepine ai na
keiki liilii ?

Bia : Ua pepehiia lakou mamuli o ka naaupo a
me ka hana hewa.

Ua pepehi o Herode i na keiki hala ole ma
Tudea ; owai la, a mahea hoi, na Herode anei e
pepehi nei i na keiki o Hawaii? E hoolohe a e
noonoo e na kanaka Hawaii! Ke emi nei keia

lahui, no ka mea, iwaena o na keiki hanau, ua oi
aku na keiki i make mamua ae o na mea iola?
Aole hoi no na mai a me na hewa i lawe ia mai e
na haole. Ea, mai kapa ia oukou he lahui pepehi
keiki!

Aole nae oia ka oiaio. O ka nui o na make
mawaena o na keiki, na make mamuli o ka hana
naaupo a na makua. E hoomanao nae hoi, ina e
hoomau ia aku ana ia ano naaupo, oiai, ke hoikeia
nei ka malamalama imua o oukou, alaila, e hoa-
hewa ia oukon no ia karaima.

O kekahi poe makuahine Hawaii, ina i aoia la-
kou no na mea e pono ai no ka malama ana a me
ka hanai ana i na keiki liilii, e pane koke mai
lakou, ‘“He 'ilihune makou, he ilihune loa, a hiki
ole ke imi a loaa mai ai na mea e pono ai nakeiki;”
oiai hoi, ua lako loa i na ano aahu maikai no ko

akou mau kino iho ; e malama ana he lio, he ilio,
he puaa, elua a ekolu paha o ia mau holoholona,
a ke hanai ia mau holoholona me ka uku hoi i na
auhau o ke aupuni me ka hoolaha ole no ka loaa
ole o kahi puka, aka, ke olelo nei no he ilihune,
nolaila, ua hiki ole ke malama pono i ka lakou
mau hapuu ponoi, o ka io a me ia koko hookahi
me lakou, nona hoi ka uhane e ola mau loa aku
ana. I hoohilahilaia na makuahine o ia ano. O
ka mea nana e hoomakaukau no ke ola o ka ilio a
o ka puaa paha, a malama ole 1 kana keiki ponoi,
ua oi aku kona ino mamua o ko ka holoholona !

Ua lana nae ka manao, he kakaikahi loa na

wahine aloha ole ano hupo, e like me iama Hawail

nei i keia wa. He menemene a he aloha ka puu-
wai o na wahine Karistiano o Hawaii nei ke lohe
aku i ka uwe mai o ka lakou mau keiki palupalu.

He pomaikai nui ke hanau ke keiki. O Rahela
kekahi o na makuahine o na kupuna o Iseraela,
uwe oia iloko o kona kaumaha a me ka iini, a i ae
la, ““E haawi mai oe i keiki na'u, o make au.”
He naau makuahine ko Rahela, e makemake ana
1 keiki, 1 hu ae ai ke aloha. Heaha na ano hoo-
pono i ikeia ma ka malama maikai ana a me ka
hanai ana i na keiki? Eiu, o ke aloha, ka hooma-~
nawanui a me ke ahonui, ka manaka ole a me ka
paupauaho ole. A o keia mau mea kai hoikeia e
ke Akua ko kakou Makua iloko o ka lani. A no-
laila, ina e hooko ka makuahine i ina hana i ili
maluna ona me ke aloha a me ka hoomfmnawanul,
alaila, ua hanohano a ua ano kiekie kona kulana.

Nolaila, e hooikaika oukou e na makuahine
Hawaii, a me na makuakane hoi kekahi, e hoo-
maopopo i ka oukou mau hana e pono ai nakeiki,
1 ole e make lakou mamuli o ko oukou naaupo.
E hoomanao i keia mau olelo e pono ai.

RuA 1

O ka mea mua e hana ai i ke keiki hanau hou e
holoi ia me ka wai mehana®; alaila, hoomaloo i
kona kino palupau me kekahi kawele maemae a
lahilahi loa. O kekahi makuahine hana maikai
ka mea kupono nana e lawelawe i keia hana, A
nana no e kaei i ka opu o ke keiki me ke akahele,
Ua hoohemahema na makuahine Hawaii i keia

mea, a he nui na keiki Hawaii i nunui ae me ke
keke no o ka opu 2 oioi aku la ka piko iwaho, no
ka malama ole ia o keia mea. E malama pono ia
ka piko ma ka uhi ana i ka piko me ka welu i
hamo ia me ka aila hipa hou, ai ole ia, me ka
aila puaa hou paha, alaila, a kahei ae me ka apana
lole keokeo hou e hoopuni ana i ke kino me ke
akahele. Pela e hoomau aii ka wehe ana me ka
hana hou ana a maemae i ka piko, ma o ka elua a
ekolu kau ana i ka la hookahi.

Rumas 24

E hanai i ke keiki i na manawa kupono a i maa
mau no hoi. Ua nui na keiki Hawaii i make no
ka nele loa i ka ai, aka, no ka nele maoli i ka a
kupono.

He oiaio, ua nui na makuahine i hanai ole i na
keiki i ka ai kupono, oia hoi ka waiu mailoko ae
o lakou. Me he mea la, ua makaulakou a ua
uluhua ke hanai i ke keiki me ka waiu, he mea
oluolu nae ia i ka makuahine aloha ole. A inai
makemake kekahi makuahine i ke ola o kana keiki
makahiapo, alaila, he mea hauoli nona ka hanai
aku ia ia me na lako kupono he nui i hoomakau-
kau ia e ke Akua mailoko ae o kona kino.

E malama ka wahine hanai keiki i maikai na
mea ana e ai ai, 1 mea e mahuahua ai ka wain. I
keia wa, e loaa no i na kanaka Hawaii, na poe ili-
hune hoi, he nui no nae na ano o na mea ai. 0
ka mea maa i kanaka, oia hoi ka poi a me ka i-a
maka, he mau mea maikai no ia, a ua lawa loa i

ka wa kahiko o keia Pae Aina, ika wa e noho
poeleele ana no keia lahuikanaka ; aka, hoi, e hoo-
manao kakou, he au okoa keia, aole i lawa ia mau
mea, no ka mea, ua hoololiia ke ano o ka noho
ana o na wahine Hawaii, i like ole me na kupuna-
wahine o lakou. Ua makemake lakou nei i kela a
me keia aahu a me na ano mea ai. E ai na ma-
kuahine mea keiki me na bipi hou aole 1 miko, na
ano i-a hou a pau, ka palaoa, uala, ka maia pala,
na ipu ai-maka a me na hua mea ulu e ae i 0o, a
e kapae loa ae i na i-a miko a pau, mai ai.

O ke bola ti inu i hoomomonaia me ke ko, he
mea ia e hoomahuahua ai i ka waiu ; o ke kope,
ua oleloia, he mea ia e nui ole ai o ka waiu.

I waiu no ke keiki, oia ka mea hoomanao nui.
Ina e hoao oe e like me ka hana a kekahi poe,
ma ka hanai ana i ke keiki a nui me ka poi hehee,
a o ka wai o ke ko, a o ka niu paha a mea e ae hoi
o ia ano, mai manaolana oe e ola ana kela keiki a
nui ke kino. i

Ua kokoi ka opu o ke keiki i ka waiu o ka ma-
kuahine, aka, ina aole iloaa koke kela waiu, alaila,
e kii i ka mea kupono malalo iho, oia ka waiu o ka
pipi, a o ke kao, a o ka hipa, a o ka lio wahine
paha. Noloko mai o ka waiu o kela a me keia o
nei mau ano holoholona, e ulu ae ai ke koko a me
na iwi maloko o ke kino o ke keiki. Aole nae
pela me na mea ai o na kanaka makua.

Ke hoomaopopo hou ia aku nei e imi oe me ka
mikiala ma na ano a pau e loaa ai i waiu no ke
keiki akahi a hanau mai. O oe e ka makuakane

Hawall, mal minamina oe i ke dala i mea e hanai
ia ai kau keiki i ka waiu. Ina i nele ka makua-
hine 1 ka waiu, no ka mai, a no kekahi kumu ¢ ae
paha, alaila, e imi koke oe i ka waiu o ka bipi, ke
kao, a waiu ¢ ae paha o kekahi ano holoholona
kupono, i waiu mo ke keiki. E waiho aeina hana
© ae, a e kuai aku oe i kou mau waiwai, i mea e
10aa mai ai ka waiu no ke keiki, oia ka mea e lau-
fea ai a ¢ hoolana ai 1 koeu manae, a 6 kekahi inea
%hoi e hoohauoli ai i na manao o kou lahuikanaka.

He mea pono e huiia ka wai mehana a me ke
kopaa me na ano waiu o na holoholona mai—i
hookahi puna ti i pika i ke ko keckeo a me elua a
ekolu puna nui i piba i ka wai mehana iloko o ke-
kahi kiaha ki liilii, alaila, hui iho me hapalua
kiaha aniani i piba i ka waia.

Ina aole e loaa ia ce ka wain bipi hou, alaila, €
kuai i ka waiu iloko o ke tini, e kuai ia nei ma na
halekuai ; e aho ia mamua o ka nele loa i ka waiu
bipi hou. E hoohui ia i elua puna tii piha i ka
waiu mai ke kini mai me heokahi kiaha wai nuku.

Rowa 3.

F hoaahu ia ke keiki me ka lole kupone e me-
fana mau ai. Ua ike kakou i na mea kanu opio-
pio, he mea pono ke hocmalu ia mai ka ikaika o
%a hahana o ka la, ka makani a me ke kawau.
Aole ikaika ka uly ara o ke kawowe laau ke waiho
wale ia, aka, he mea ia e homimi ai o ka ulu ana
a make i kekahi manawa. A pela no me ke keiki
2 ke kanaka, na like me ke kawowo palupalu, e

hoomaluia i ole e loaa i ke anu, alaila, e ikaika
auanei ka ulu ana a oo, a elemakule.

Mamua ae o ka hanau ana o ke keiki, e hooma-
kaukau e i mau lole komo nona, aole e emi malalo
o eono holoku i humuhumuia me ke kalakoa maka-
lii, kalakala ole ke holoi ia a maloo, i mea e uhi
pono ia ai ke kino palupalu o ke keiki.

T keia wa e loana mo ke kalakoa maikai no ka
12 keneta o ka iwilei, ua lawa ka iwilei hookahi
no ka holoku o ke keiki; nolaila, ina he kanaka
molowa ole i ka hana, e loaa ana ia ia hookahi
dala no ka la, na lawa ia no eono holoku no kana
keiki. E hoolilo ia aku nae na dala i koe ma ka
hana iloko o ka pule hookahi, i mea e kuai ai 1
keia mau lako no ke keiki :

12 Holoku Kalakoa.

12 Muumuu.

12 Kaiepa.

2 Paa Kakini.

1 Iwilei Lole Huluhulu Paina.

Na ka wahine opu keiki a me kona poe maka-
maka e humuhumu a paa 1 keia mau mea mamua
ae o ka wa i hanau ai o ke keiki. Mai poina i ka
Lole Huluhulu Paina, i mea e uhi ia ai ke keiki 1
ka wa e moe ai, a i ka wa paha e¢ lawe ia ai ma-
waho aku o ka hale.

I halii maemae ko ke keiki e moe iho ai, mai
hoomoe iho i ko ke keiki kino palupalu maluna o
ka moena, kahi e moe ai ka lehulehu. Malia paha
ua hoohaumia ia ia moena e kekahi kanaka nona
kekahi mailele palaho. He noonoo ole a he hoo-

hemahema wale oukou e na Hawaii no na mea e
pili ana i keia ano, oia hoi ka moe ana a me ka
noho ana paha ma kahi e moe ai, aikuhinu ia
paha e kekahi kanaka i loohia i kekahi ano mai
ino. Nolaila, o ko oukou makemake nae o ke ola,
a pehea la e ola ai ka oukou mau keiki, ina me
neia na makua e noho haumia ai?

Nolaila, mai waiho wale i ke keiki kino palupalu
me ka noonoo mua ole i ke kupono o ia wahi au
e hoomoe aku ai, o waiho hewa iho oe ma kahi
maemae ole a mai ino paha, au i poina aiikou noo-
noo ana i kinohi. T nana i na olelo e pili ana i
keia ano, ma ka Mokuna ‘No na Mai Lele.”

Rura 4.

E hoomaemae mau ia ke keiki. He mea nui ka
ai a me ka aahu, a pela no hoi me ka hoomaemae
ana. O ka puaa liilii nona ka ili manoanoa, he
ulu a momona no kona kino iloko o ka lepo, aole
nae pela na keiki liilii a kanaka. He ola no ke-
kahi poe keiki iwaena o ka lepo me ka malama
oleia, he omaimai nae ke kino, a he okalakala ka
ili. Ina oe e makemake e ulu ae kau keiki me ke
kino maikai a me ka-ili laumania, alaila, e hoau-
au pinepine, a e hoomaemae mau ia kona lole
aahu. _

Ua manaoia e kekahi poe, o ke kino maikai o ke
kanaka me ka ili laumania kalakala ole, he hoai-
lona no ia o ka ohana alii, aka hoi i keia wa, ua
lako a ua laha nui na mea e pono ai ka nobo ana,
a mamuli o ka lawelawe ana 1 na mea o ia ano, e

5%

loaa no i na kanaka a pau ma Hawaii nei ; nolaila,
e hiki no ke hooponopono ia na keiki a na maka-
ainana, a e ulu nui ana no lakou me na kino mai-
kai a me na ili maemae, e like me ko na alii.

Aole nae makou i paipai ma ka hoomaemae ana
i mea e nani ai ka helehelena, aka, no ke ola kino ;
no ka mea, ina he ola maikai ke kino, alaila, ua
maikai aku la no ka helehelena.

Ina i maemae kekahi keiki, alaila, he keiki nani
aku la no ia.

E hoanau i kau keiki hookahi auau ana i kela a
me keia la, iloko o ka wai mehana kupono.

Malia paha e olelo mai ana kekahi poe makua-
hine Hawaii, aole no e loaa ia lakou ka ipuhao e
hoomahanahana ai i ka wai, a o ka wahie paha, a
o ke kapu wai paha kahi e hoauau ai i ke keiki, a
nolaila, ua hoauau ia ke kino palupalu o ke keiki
iloko o ke kiowai e pili kokoke mai ana, i kaha-
wai a i kahakai paha. O keia ano hana, ua ku
paha i ke kulana ano wahine ahiu la, i maa mau i
ka hele kohana iloko o ke anu, aola nae i kupono
i ke kama a ia wahine Hawaii i hoonaauaoiai keia
au malamalama, a he mea hilahila no hoi ke olelo
ae, o ka makuahine a makuakane Hawaii paha o
mea la, aohe loaa o na lako e pono ai ke hoomae-
mae ai i kana keiki. A nolaila, ina aole e hiki ke
hoauauia ke keiki, e like me ka ka poe naauao,
alaila, no ka molowa aku la ke kumu.

Ina e hoauau ia ke keiki iloko o ka wai pume-
hana, a hookomo ia i na ashu maemae, he kumu
ia e moe oluolu ai.

Ina i moe pono ole ke keiki, malia paha no ka
hoauau ole ia ¢ kona makuahine.

O ka makuahine i manao nui i kana keiki, e
hoauau pinepine ia ia, aole hoi e waiho loihi ia
me ka lepo ; aole oia ‘© minamina a namunamu i
ka luhi, a me ke ala anaika po-e holoiikana
keiki. E nana pono oia i na pelu o ka io o ke
keiki, malalo ae o na poaeae a e na uha, i ole e
poholehole ne ka lepo a no ka lole paha, e malama
ia me ka maemae a e maloo mau na wahi pelu o ka
momona o ke kino.

E malama no ka makuahine i ka hoomaemae
ana i ke poo o kana keiki, e holoi pinepine i ole e
loaa i ka piele, e ikeia nei ma na poo o kekahi
poe keiki Hawaii. A pela ro hoi e hoomaemae ai
i na pepeiao a me na puka ihu o ke keiki, a ma-
mua a¢ o ka hookuu ana e moe i kela a me keia
po, e anai akahele ia ke kine a me na wawae o ke
keiki me ke kawele palupalu, a i ole me kona lima
ponoi iho.

E hoihoi hou ia ana no ka luh1 0 kona makua-
hine malama e like me keia, ma o ke ola a me ka
ohaha maikai o kana hiwahiwa.

BUrA L.

E hookuu aku i ke keiki e moe e like me ka hiki
ia ia.

He mea nui ka moe hooluolu ana o ke keiki no
kona pono, e laa me ka ai.

Ma ka mahina mua o ke keiki, i 16 hora moe
iloko o ka 24 hora ; e hoemi mau nae a hiki iloko

o ka 2 o kona mau makahiki, alaila, i 12 hora iloko
oka24. Ina i emi na hora moe o ke keiki liilii
malalo o ke alakai i hoikeia ae la, alaila, e hoo-
maopopo iho ua mai, no ka pono ole paha o ka
ai, o ka lole, a no ka aahu ole paha. I meaemoe
pono ai ke keiki, e hookapuia ka walaau ma kahi
© moe ana.

Mai ao na makamaka a ona ohana i ke kamailio
me ka leo nui ma kahi e moe ana o ke keiki. He
mea mau a he mea pono ole no hoi ka hoakoakoa
ana ae o na kanaka Hawail ma ka hale o kekahi
mea i loohia i ka mai, a pela no ma kahi o ke
keiki hanau hou, me ke kamakamailio ana. He
mea maikai ka manao ana no ke aloha, aka hoi, e
aho no e kapae ae ia mea, no ka wa pilikia. E
huhu aku oe e ka makuahine aloha iono kau keiki,
i ole e hoalaia mai kona moe maikai ana.

Rura 6.

E pale aku i na uku a me na mea liilii ¢ ae o ia
ano e uluhua ai ke keilsi.

He mea hilahila a he mea aloha ole no hoi, ka
palaka a malama ole o ka makuahine, ina i hoo-
pilikia ia ka malu o kana keiki liilii e na wku papa,
ukw poo, uku lele, makika, nalo, a me na mea e ae o
ia ano. Na ka makuahine makaala e pale aku ia
mau mea. K hoomakaukau i paku makika no ke
keiki, he hapawalu dala wale no ka lilo.

Ua olelo kekahi poe makuahine Hawaii, ua nui
na mea i kuhikuhi ia mai ia lakou, ma ka hooma-
kaukau a me ka hoomaemae ana i na keiki liilii,

1 kupono no na keiki a na haole, aka, o na keiki
Hawaii, wahi a lakou, ua ulu pono no me ka ma-
lama pono cle ia. E hoomanao nae, o ke ano e
hanai ai i na keiki i ka wa kahiko a hupo no hoi,
he mea kupono ole ia ke puana ae i ko keia wa
naauao.

E hoomanao pu iho hoi, i ka wa kahiko, aohe
makika o Hawaii nei, aka, i keia wa, una ikeia keia
mea hoonaukiuki, a me na mea e ae i ano like me
ia, e laa me na pomaikai kekahi.

Nolaila, e na Hawaii, e malama i ka oukou mau
keiki a e noho no hoi oukou ma ke ano malama-
lama o keia au hou, aole ma ke ano o ka wa
kahiko.

E kiai pono i na keiki, me he waiwai nui i oi
ae mamua 0 ha waiwai e ae a pau.

E pale ae i na makika me na uku.

E hookaawale aku i ka poe ihele wale mai o
kuauhau kamakamailio ma kahi e hooluolu ana o
ke keiki.

E hoomoe i ke keiki me ke-akahele.

E hoomaemae mau ia ke kino palupalu o ke
keiki.

E hanai ia me ka waiu o kona makuahine ponoi.

E hoaahuia me ka lole maikai i oi aku ka mai-
kai mamua o kou aahu iho.

E hana oe i keia mau mea, e like hoi me ka
mea i konoia e ke aloha, alaila, e ulu ae ana na
keiki a hoopuni ia oe e like me na lau oliva nani,
1 oleloia ma ka Buke Hemolele.

Alaila, e hoohauoli ia auanei ka makuahine, a e



110 KA MALAMA ANA I NA KEIKI.

kapaia oia he pomaikai, e like me ka hea ia ana o
Mere e ka anela.
Alaila hoi, e hoohanohano ia auanei ia makua-

kane e ka lahui.

A ia manawa no hoi e waiwai ana a e ikaika ana
o Hawaii ke hoomahuahua mau ia kona poe keiki ;
a e ku hou ko Hawaii poo iluna a e mahaloia
iwaena o na lahui e ae o ka honua nei.



MOKUNA IX.

NO KA OMAIMAI LIILIL

Mai palaka oe i na omaimai liilii.

Ina he kunu, a waihoia pela, e hooliloia auanei
ia he ake pau.

Ina he hi, a waihoia pela, e hooliloia auanei ia
he hi koko.

Ina he paa, a loihi, e hooliloia auanei ia he uha-
hemo.

Ina he fiva liilii, a malama ole, e hooliloia aua-
nei ia he fiva ino.

Ina he maun puha liilii ma ke kino, o ka hoomaka
ana no ia o na puha nui.

Ma ka nalulu o ke poo, oia no ka hoomaka ana
mai o ka mai kuhewa.

O ka maneo liilii ma na lima, o ka makamua no
ia, i kekahi manawa, o ka mai lolo.

A o ka maeele liilii, oia ka makamua o ka mai
lepera.

Nolaila, ina he omaimai liilii kou, e nana koke
i kinohi ; pela no oe e makaala aino kau keiki
uuku, ka mua mai no ia o ka mai.

E nana a noonoo i keia mau mea :—

Ina i oi aku ka wela o ke kino mamua ae o ka
mea mau ; pela, ina i oi aku paha ke anu.

Ina i wikiwiki ka pana ana mamua ae o ka mea
mau; a ina i ano lohi paha. O ka pana o ke
kanaka makua kino ola, he kanahiku pana ana
iloko o ka minute hookahi, ke nana me ka wati.
Ua hiki no ka pana o ke keiki i ka haneri i ka
minute hookahi, me ka mai ole no nae.

Ina he ano keokeo a kalakala ke alelo, aole hoi
he ula e like me kona ano mau.

Ina he hi a i ole ia he paa.

Tna he hui ma ke poo, ke kua, a ma ka opu
paha.

Ina ihoole i na mea ai.

Ina i hiaa i ka po.

Ina i ikeia kekahi o keia mau ano ma ke kino o
kekahi kane, wahine a keiki paha, alaila, ua mao-
popo ka hoomaka ana o ke ano e o ke kino, a e
hoea mai ana paha kekahi ano mai pilikia.

Aka nae, oiai paha ua ano omaimai liilii oe, a 0
kau keiki paha, aole no e inu koke i ka laau, a
aole no hoi e kii koke ia ke kauka.

He hiki no ke hoola koke ia ina akahi no a hoo-
maka iho ka mai.

O ka wai maikai, he mea no ia e hoola ai i ka
hapa nui o na ano mai liilii. O ka helu ekahi no
ia 0 na laau lapaau a ke Akua i haawi ai i kanaka,

Ina e inu ia hookahi kiaha wai mehana, he ano
laau maikai no ia no ke ano mai fiva, a hui, akunu
no hoi. He laau ia i oi aku ke kupono no na

keiki, no ka mea, e luai ana a naha aku ka hope.
Ina aole i pau na ano omaimai mamuli o ka inu
ana i ka wai mehana, alaila, i hookahi puna paa-
kai maoli iloko o kekahi kiaha wai mehana, a hoo-
hainu ae. Aohe e nele ka luai a naha no hoi ma-
muli o ia mea, a e pw koke ana ke ano omaimai.

Tna he ano fiva mo ka wela ko ke kino o ke
keiki, a he hiaa no ka loaai ke anu ; alaila, e
lawe oe 1 wahi welu, e aho i wahi apana huluhulu,
ke kawele paha, a i ole no hoi i hainaka, a e ho-o
iloko o ka wai mehana, e pelu ae a uhi pono iho
ma ka umauma, a maluna iho o ia i lole maloo.
Pela no e hana ai, i eha kau ana me ka wai me-
hana iloko o ka hapalua hora, alaila, e oluolu ana-
nei ke keiki a loaa ka moe pono.

T kekahi manawa o ke keiki, he ano fiva, he mea
kupono ¢ hoauau ia iloko o ka wai mehana.

O keia uhi ana nae i ka welu, i puluika wai
mehana a wai koekoe paha, he mea ia e oluolu ai
ke kanaka ua oo, ma ka hoomaka ana ma ka pu-
anai eha, a eha ma ka papalina, a pepeiao pzha.

Pela no na eha palaho, he mea ia e oluolu ai ke
kapili aku i ka welu i pulu i ka wai, ina paha he
wai mehana a wai koekoe paha.

Ina i eha ka maka, alaila, e ninini i wai koekoe
maikai iloko pono o ka maka, a liuliu, o ka olu-
olu no ia.

Ina paha he paa ko ke kanaka i 0o, a o kekahi
keiki paha, alaila, o ka halalo me ka wai mehana
ka mea e hoopau ia ai ia pilikia ; oia wale no ka
laau lapaau kupono ; aka nae, ina i paa loa, alaila,

1 hookahi puna prmkai iloko o hookahi kuata wai
mehana, he mea no ia e hemo ai.

Ina ua moku ka io, a ua kui ia paha, aole ia he
pilikia e manao aku ai i kauka; aka, e kawili i
kahi i eha me ka welu i pului ka wai, aikelaa
me keia manawa, e hookulukulu i wahi wai, i mau
al ka ma-u.

O ka wai, a o ka paakai, he mau mea maikai ia
o lawelawe ai i ka hoomaka ana o na maii kinohi ;
eia hoi kekahi mea maikai ma ka hoomaka ana o
ke kunu a omaimai e ae paha, oia ka mnioi ula. I
hookahi hua nioi oo e ho-o ai iloko o ke kiaha
wai wela ; a e waiho ia pela a lilo i ti nioi, alaila,
i mau puna kopaa, ke inu i keia, aole e liuliu, e
kahe ana ka hou, a o ka pau no’ia o ke kunu. O
kekahi mau ano laau pohihihi ole, a maikai no
hoi, 1 loaa wale i kanaka Hawaii, ua hoakaka
ia maloko o ka Mokuna e pili ana i “*Na Laau
i Ulu ma Hawaii nei.” i

Aia maloko o ka Mokuna e pili ara i ““ Ka
Lapaau Hawaii,” kahi i haiia no kekahi mau laau
lapaau e ae, e loaa no i kela a me keia kanaka.

Eia nae ka mea oi aku o ka pono, i kekahi ma-
nawa ke omaimai iki, ¢ hoomaha, a e kali a liuliu
iki. -

Mai makau wale, pihoihoi a kuko paha ke kau
iho kahi omaimai iki, oiai, no ka makau wale ke-
kzahi kumu e mai ai i kahi manawa, a e mahuahua
1o0a ai no hoi ka mai.

Mai hilinai oukou e na kanaka Hawaii, i kekahi
mea e i ana, Be ola no kou la ea, ke ai ika puaa

hiwa a pukoa paha, a i moa keokeo paha, a i awa,
a ke lilo ala oe no keia mau mea.

Ea, e na Hawalii, e kapae ae i na manao naaupo
¢ like me keia, mai hahai mahope o na kahuna
hoopunipuni.

Aole no hoi keia buke ao e koi ana ia oukou e
hilinai loa i na kauka ‘haole wale no ; aka, e hili-
nai nui ma ko oukou noonoo akahele iho, a me ko
oukou maa i na ano laau lapaau maikai e ulu nei
ma keia pae aina, a ma ia mau mea e lawelawe ai,
ina he wahi omaimai iki ko oukou, a o ka oukou
poe keiki paha.



MOKUNA X.

KELA ME KEIA LAAU LAPAAU.

1—Ka wai how a maikat no hot.

Oia ka helu ekahi a o ke pookela o na laaun la-
paau o ka honua nei. O ka poe e noho kokoke
ana ma kahi o na waikahe a me na loi kalo, e
manao auanei lakou ua nui a ua lawa ia laau.

Aka, oiai, ua nui ka wai, malia paha aole ia he
wai i ku i ka maemae maoli. Hookahi wale no
ano wai i oiaio maoli kona maemae, oia ka mea i
haule mai ke ao mai, he nua. A ina e manao ana
e lawelawe 1 ka wai, ma ke ano he laau no na keiki
liilii, alaila, i wai maemae loa. A no ka mea,
aole paha he loaa ia wai ua i na manawa a pau,
nolaila, e kanana i ka wai o ka loi mai, a o ko
kahawai wai paha, ina paha e hoohui ia ana me ka
laau a ke kauka, a i mea paha e halalo aii ke
keiki. TIna he wai i waiho wale ia iwaho i ke ea a
me ka makani, alaila, he nui na ano lepo makalii
a me na mea kolo liilii e loaa ana iloko o ia wai,
nolaila, e kananaia e pono ai. I kekahi manawa
ua loohia ia na keiki i ke koe ma ka opu; a ua

loaa pinepine na kanaka i ka fiva ino i kapaia he
‘“typheid,” mahope o ka inu ana i ka wai o na
punawai a me na loko e waiho kokoke ana me-na
hale liilii, a 0 na wahi nenelu pilau paha.

I ka wa kahiko o Hawaii nei, i ka wa hoi aohe
holoholona ; oia hoi na lio, bipi a me na hipa,
nana e hehi na waikahe o na mauna ; aohe hoi
e like me ko keia wa, e hoopau ia ai na ululaau
o ka aina, a e waiho popopo aina mea ulu ; ia
manawa ua aneane maemae no ka wai iloko o na
kahawai.

Eia ka oi akn o ka mea maikai e hoomaemae
aiika wai, e kananaia iloko o ke one maikai a
me ka lanahu, i kuiia a okaoka, a ho-oia iloko o
kekahi barela a pahu e ae paha, ihou puka lii-
lii ia malalo. E ninini ia ka wai iloko o keia
mea 1 hoomakaukauia, a e hookulukulu liilii iloko
o ke bola a umeke paha.

O na makua naauao, ka poe hoi i hoomanao 1
ke ola o ko lakou kino, a o ka lakou mau keiki,
ina 1 manao he inoino ka wai, ua malama i ka
mea 1 like me ia i haiia ae la maluna, he one me
ka lanahu, i kapaia he kanana, i mea e hoomae-
mae al 1 ka wai o na loko me na kahawai.

Pela no e na Hawaili, e hoomaemae 1ika wai e
like me na haole, ina i makemake oukou 1i ke ola
o ke kino me ka hooulu ana. O ka baila ana i ka
wal oia kekahi mea maikai ma ka hoomaemae ana
i mea inu.

2—Ka Paakar Muole.

Ma ka manao o kekahi poei maai ka lawe-

lawe ana i na mai, ua nui na manawa he maikai
ina he luai a he hi paha kai makemakeia, ua ku-
pono ka paakai maoli no ia mau mea, e like me ka
paakai naha o na kanaka ; he oiaio no o ka paa-
kai maoli kekahi o na laau lapaau waiwai no ke
kahi mau ano mai. Ina e inu i ke kiaha wai me-
hana me hookahi puna liilii o ka paakai iloko, he
mea no ia e luai maikai ai; pela no ina e halalo
me ka wai mehana me ona paakai iloko, he mea
no ia e hemo koke ai ka paa, me ka oluolu o ka
opu. A ina he hui ma ke kino, a kau aku i wahi
paakai ma kahi eha, he mea ia e oluolu ai ; pela
no me kekahi ano mai e ae, he laau maikai no ka
paakai.

E malama mau ma ka hale i paakai keokeo mai-
kai, aole o ka paakai hauliuli, noloko mai o na
loko paakai, a i ohiia paha ma kahakai.

3.—Na welu lole maemae, me na hunahuna lilina,
no na 10 mokw me na palaho.

He pono no na kela a me keia makuahine Ha-
wail, nona ka noonoo a me ka malama pono, e
waiho aku iloko o kekahi pahui na apana lole
keokeo kahiko, a lilina paha, i holoiia a maikai.

E malama i puolo welu lole maemae maloko o
kou pahu.

Mai nakii i kahi eha me ka welu maemae ole.

Aole loa hoi e nakii ia ke kino o kekahi keiki
liilii me ka apana lole i hoomaemae ole ia. Malia
paha ua pee kekahi mai ino iloko o ia apana lole
paha.

Ina he welu lcle maemae, a he wahi wai mai-
kai, ua lawa no ia no ka hoola ana i ka moku o ka
io, a o ka palaho paha.

Aia a hemo ka welu mai o ka e¢ha palaho ae, e
laa me ka palaho o ka mai kaokao, mai kiola wale
ia welu, e pubi i ke ahi.

4.—1 Mea Huhano.

O ka mea oi aku o ka maikai, i hiki hoi ke hi-
linai nuiia, oia ke paipu hahano paa, i hanaia me
ka metala, oia hoi ka piuta.

A o ka hahano laholio e kuai ia nei ma na hale
kuai o na kauka, he hikiwawae ka hemchemo,
aole hoi i hilinai ia. O ka hahano o ka wa kahi-
ko oia ka ohe, he mea maikai no ia.

Ua hiki no ke hana i ka hahano maikai me ka
opumimi o ka puaa, me ka hulu o ka manu a ohe
liilii paha, 1 ha no ka wai e holo ai.

E malama mau ia ma kou hale, na makaukau
a pau no ka hahano ana.

5.—Kopa.

O ke kopa holoi lole, a me ke ano kopa i kapa
ia ‘¢ Castile Soap.”

O ke kopa maoli, oia kekahi o na laau maikai
no ka wela 1 ke ahi, a me ka moa i ka wai wela :
pela he hoopakele pu no na lawu make.

O ke ¢ Castile Soap,” he oi aku ka maikai, he
hoomaemae i na mai palaho, a eha kahiko paha.

Mai waiho oe i ke kuai ana i ke kopa, aia a
pau loa ke kopa i ka holoi ia i ka lole ma ka hale ;
malis paha, he ano mamao loa mai kou hale aku a

i ka hale kuai ; nolaila, e malama mau 0@ 1 auka
kopa ma ka hale.

6.— Atla Puaa.

Maloko o keia Buke Olelo Ao, ua hoakakaia no
kekahi mau ano e pono ai ka lawelawe ana me ko
aila puaa ; nolaila ua pono ka malama mau ana
ma ka hale i wahi aila.puaai hanaia a moa, a 1
waihoia iloko o kekahi omole waha nui, aiolei
wahi kiniboki i uhi pono ia maluna. Aka, mai
lawelawe oe me ka aila puaa kahiko, a i-i paha.

Eia iho kekahi mau ano e lawelawe ai me ka
aila puaa, i hoakakaia ma ka buke wehewehe no
na laau lapaau a Kauka Holo.

1.—I elua a ekolu paha pelu o ka lole hulu-
hulu, e hoo a pulu i ka aila puaa wela, he mea ia
e pau koke ai ka eha me ka pehu no ke kikoia e
ka nalo meli a mea e ae o ia ano.

2.—Ina ua komo kekahi mea kolo iloko o ka
pepeiao, o ka aila puaa hou, i miko ole i ka paa~
kai, a i hoopumehana ia, oia ka mea maikaie hoo-
hemo ia ai.

3.—Ina e inu he hapaha paina aila puaa me-
hana i kela a me keia kakahiaka, mamua o ka ai
ana, he mea ia e hoohemo ai i ke koe o ka naau,
mai ke poo_a ke kino okoa.

4.—Ina ua pehu ka lima a o ka wawae paha,
alaila e anaanaiia a loihi me ka lima me ka aila
puaa, he mea i kekahi manawa e hooemi aii ka
pehu me ka eha.

5.—0 ka inu ana he hapalua paina aila puaa, i

kela me keia kakahiaka no ekolu la, ua ikeia he
hemo no ka paa ino o ke kanaka, oiai, aohe hemo
me na laauikaika loa a me ka halalo ana.

6.—1Ina he fiva ulaula ko ka ili, e anaanai i ka
ili i kela a me keia la me ka aila puaa, a hala na
la he umi, he mea ia e hoemi ai i ka wela o ka ili,
a me ka eha o ka puu, e pale ae ai i ka opuohao,
a he mea hoi e kaohi ai i ka hoomahuahua ana ia
ano mai, mai ka hoopaa ana i na hunahuna o ka
mai ma ka ili, a i lele ole a komo aku paha iloko
o na waha a me na opu o hai, me ka inoino o ke
koko.

7.—O ka maneo ino i ka wa i loohia ai i ka mai
puha (erysipelas), he emi wale no ke hamo pine-
pine ia me ka aila puaa. Ua like no ka aila hipa
me ka aila puaa ma ke ano he laau e hamo ai.

8.—O ka poe e hana mau ana iloko o na hale
ulana lole huluhulu, kahi‘i hoopulu ia ai ka hulu-
hulu me ka aila puza, mamua ae o ka hanaia ana,
he kakaikahi loa o ia poe i ikeia ua loaa i ka mai
akepau, aka, o ka poe e noho hana ana ma na hale
ulana pulupulu, ua loaa pinepine lakou ia ano
mai.

9.—He ola no ko ke kakio ke hamo nui ia me
ka aila puaa ma kela a me keia la.

10.—O ka poe mai akepau, i kahe nui ka hou i
ka wa e moe ana i ka po, ina e hamo ia ka ili me
ka aila puaa ma kela a me keia po, me ka hoomau
1 ka ashu ana i ka palule hululiulu i ma-uika aila,
he mea ia e hoemi ai a e hoopau ai no hoi i ke
kahe ana o ka hou.

6

11.—O0 ka ina ana i ka aila puaa, o ke pookela
ia 0 na laan lapaau, ina wa moni kekahi i ka laau
make awaawa, he hoohehee ia ka laau make iloko
o ka opu ; he laau no keia e hooluolu ai i ka wela
ino o ka puu, a ina e hoomau ia ka inn ana i ka
aila puaa a piha ka opu, e hoomaneoneo ia ke
kilea me kekabi hulu moa maloko o ka waha, e
luai ia mai no ananei a hemo ka laan make me ka
aila puaa pu.

7.—Na hua Niot Ulavla.

He laau maikai keia no ke kunu, ke anu a me
ka fiva i ka wa akahi a hoomaka. I hoomahana-
hana ia e like me he ti wela la, alaila, kuai a ika-
ika ma kahi o ke kino i loohia i ke anu. I
malama mau ia i mau hua nioi maloo ua kaulai ia,
ma kou hale.

8. —Aila Koli.

He laau naha maikai keia ke manawabua a nahu
mai ka opu. He kupono no hoi i kela me keia
mea hale ke malama i omole o keia ano aila
(castor oil).

9—EKapu Wai Auaw.

I kapu wai auau no na keiki liilii. T loaa no
ke kapu piula no hookahi dala me hapaha. E
malamaia no keiki wale no.

Mai hoauau i na keiki liilii iloko o na loko a
kiowai paha, e holoi ia iloko o na kapu me ka wai
maikai loa.

10.— Kawele.

Aole e emi malalo o eono kawele lilina no ka
ohana, a i hookahi kakini kaiepa no na hapuu
liilii pakahi,

11.—Pia,

I pia ka mea kupono no na wahi 1 anai ia o ka
ili o na keiki liilii,
12.—dila Kulkui, a i ole ia, © Aila Oliva
(Sweet O1l.)

O ka aila hou i loaa ae noloko mai o kekahi
mea ulu, he mea maikai ia e hamo ai i kahi i eha
a hui o ke kino. O ka aila oliva, oia ka laau la=
paau kahiko i manao nui ia e na Iseraela. Na na
kahunapule nui i kauoha ka hoomakaukau ana o
ia ano aila. A ua nui ka poe mai fiva i hoolaia
ma ka hamo ana i ua aila la. O ke kanaka hoo-
pono o Samaria, ua ninini oia i aila ma na wahi
eha o ke kanaka ma kapa o ke alanui. O ka pule
hope loa o ka Ekalesia Katolika, ma ka lawelawe
ana i ka aila oliva, he kumu ia e hoike mai ana,
ua manao nuiia keia aila oliva. E malama mau
oe 1 omole aila oliva ma kou wahi.

13.—Soda Hana Palaoa (Curbonate of Soda.)

O kekahi mea maikai loa keia e kuai ia nei ma
na hale kuai a pau ma keia pae aina, a i hoohana
ia ma ka hana ana i ka palaoa, oia kekahi o na
laau maikai loa 1 ike ia no ka lapaau ana i na wela
i ke ahi a me na wela i ka wai wela. E kauiwelu

maemae i hooma-u ia i ka wai maluna o kahi i
wela, alaila, kau iho i keia laau (carbonate of
soda) maluna iho o ia welu a paa pono kahi i
wela, alaila, kau hou iho no i welu maemae hou
mawaho iho o ka laau. E ike koke ia no auanei
ke ola a me ka pau o ka eha. E loaa no ka omole
laaun o keia ano (carbonate of soda) no ka hapaha
dala wale no. Mai hoohemahema 1 ka malama
i keia mea ma ka hale.



MOKUNA XI.

NA MNAI LELE

O kekahi hapa nui o na mai pilikia iwaena o na
kanaka, e laa ka mai hebera, ka ulalii, ke taifoi
fiva, a ano fiva ino ¢ ae, ua loaa ma o ka noho
huikau ana o kekahi poe kanaka me kekahi poe
kanaka, oia ke kumu o kekahi hapa nui o keia mau
ano mai pilikia i laha ai iwaena o na kanaka
Hawaii, a me na mai e ae kekahi.

O ka poe naauao o na aina e, ua kiai pono lakou
ia lakou iho mai kekahi poe mai ino mai.

O na aupuni naauao, ua kukulu lakou i na hale
mai o kela a me kela ano, i mau wahi e hookapu
aku ai i ka hoolauna ana mai o ka poe kino ola
maikai me ia poe mai ino i hoomalu ia, a o ke
kumu hope o keia hookaawale ia ana i hoomakau-
kau ia ai o ia mau hale mai, i mea e lanakila ole
ai kekahi mai lele ma ka laha ana, oiai, ua hoomalu
loa ia a paa ma ia wahi hookali.

O ka poe naaupo a hupo paha, aole lakou i hoo-
makaukau mua i kekahi mea, ikumu e pale aku
ai i na mai lele, ma o ka hookaawale ana paha i
ka poe mai, mai kahi o ka poe ola aku ; a nolaila,

ua poino kekahi mau laluikanaka i na ano mai
lele a pau, mamuli o ka hemahema i kekahi mau
mea kupono e pale aku ai a e hoemi ai paha.

He mea kaumaha ma ka nana aku i na kanaka
Hawaii, ke kono nei, a ke makemake nei lakou e
loaa i na mai ino, mahope ilo o ko lakou launa
pu ana me ka makau ole me ka poe i loohia ia i
na mai lele.

He mea mau no hoi me na kanaka Hawaii, me
ia maikai no o ko lakou ola kino, he honi pu no
nae lakou me ka poe i loaa i ka mai lepera a me
kekahi ano mai lele okoa e ae.

O ka poe Hawaii, no lakou na ola maikai o ke
kino, moe pu no nae me kekahi poe mai maluna
0 ka moena hookahi, hookahi no kapa a huluhulu
paha e moe ai.

O ka poe kino maikai, ai no lakou i ka ai i
hanaia e ka mea i loohia i kekahi mai lele.

O kekahi wahine Hawaii, ua ikeia e holo ana
ma ka lio ma ke ano noho kiihelei, mahope iho o
ka holo ia ana o ia noho lio e kekahi poe mai le-
pera, a mai kaokao paha, me ka lole wawae ole, a
lole € ae paha e pale ae ai i kona kino.

O kekahi makuahine Hawaii, ua hoomoe no i
kana keiki me ke olohelohe o ke kino maluna o
ka moena, ua moe mua ia nae e kekahi poe mai
ino ; a ma ia moe ana iluna olaila, e loohia aua-
nei i kela keiki ili palupalu na meheu o ia ano mai.

Ua ike pinepine kakou ma Hawaii nei, o ka poe
kino ola maikai a me ka poe mai, ua huipu lakou
maloko o ka rumi hookahi, ua hoopaaia na pukaa

pau, me ko lakou noonoo ole i ko lakou mau kino
jho. Ma keia ano o ka hoolauna ana, ua lilo ia i
kumu e loohia ai i na mai ino, a o ke kino aku ka
luaahi i kekahi manawa.

Eia paha ka mea e kaumaha loa ai ka manao, ua
ikeia kekahi mea kino maikai e launa kino pu ana
me kekahi mea i loaa i ka mai lepera & me na mai
ino e ae; o ka poe kino ola a maikai no hoi ua
noho a kane a wahine me ka poe puupuu a haumia
i na mai ino a mai lele e ae paha.

O ka poe e hana nei ma keia ano hana, na hewa
loa. O ka mea nona ke kino ola i launa aku me
ka mea kino mai, ua like no ia me kona hooma-
unauna ana i kona kino iho; a mamuli o ko laua
launa kino pu ana, e hanau mai ananei na keiki
hala ole, ua loaa i ka mai, mai ka opu ae o ka
makuahine, me ke ola anumeume a make mainoino
no hoi.

Nolaila, he mea pono loa e hoohui oleia ka poe
ola me ka poe mai, me ke kokua pu mai o ke
kanawai.

Ano, he mea maikai loa i na kanaka Hawaii, e
noonoo nui no keia mea, oiai, ua loaa ia lakon ka
ike e like me ka poe naauao o na aina e.

O ka poe kanaka i noonoo ole no ko lakou ola
iho, e pono ke malama ia malalo o na kahu, i like
me ka poe i uhauha wale i ka waiwai. I aho no
nae ka hooponopono ana ia oukou iho, mamuli o
kahi ike a noonoo no hoi i loaa, a e kuka pu, e
like me ke ao ia ana o ka poe noiau, i loaa kekahi
man knmn knpono e kaohi ae laha ole ainamai lele,

E noonoo akahele i na oleloao a Mose, ka mea
kaulana i ka haku kanawai, ana i ao aku aii ka
lahui i waeia e ke Akua, oia na Iseraela.

¢ ka mea e noho ma ka mea a ka mea hilo i
noho ai, (ke kaokao, wahi a Kauka Kalaka, a me
kekahi poe naaunao e ae), e avau oia i ka wai, a e
hatumin a hildii® ke iahiahi fe¥as sk L ATGTn
noho lio a ka mea hilo (a mai lele paha), e holo
ai, e haumia ia.”

T noonoo iho oukou e na wahine Hawaii, ua
papa ia na wahine o ka Iseraela aole e holo ma-
luna o na noho lio i Lolo mua ia e kekahi mea mai
lepera a kaokao paha. A e helvhelu hou iho i na
oleloao o ka Baibala : ¢ A o ka ipu lepo a ka mea
hilo (a mai lele paha) i paa ai, e wawahiia; a o
na ipu laau, e holoi ia i ka wai.” :

Ina pela na oleloao ikaika e pono ai ia lahui
hemolele i waeia, heaha la na oleloao e pono ai
oukou e na kanaka Hawaii, na hanauna a na ku-
puna hupo a hawawa no hoi ?

Nolaila, e na Hawaii, e hoolohe i keia mau rula,
ina ua makemake oukou i ke ola kino a me ka hoo-
ulu lahui. Ina e malama pono oukou i keia man
rula, alaila, he mea ia e pale aku ai i ka laha ana
o na mai lele.

IRorA™ 1%

Mai aloha aku, ma ka lulu lima ana me kekahi
kanaka i ike ia he mai lele kona. Mai honi a apo
aku i kekahi lepera, kanaka kaokao paha, a mea
paha i loaa i ka ma1 hebera, ulalii, a mai lele e ae.

O kekahi o na kaikamahine alii a ka Moiwahine
Vitoria o Beritania, o Alice ka inoa, mamua aku
nei, ua honi ua wahine alii nei i kana keiki ponoi,
i loaa i ka mai lele, a mahope iho, ua loohia oia 1
ua mai nei, a make. TUa loaa no ka mai, mai ka
hanu ae o ka mea mai, a pela no me ke kunu a
kihe paha. Ua pili na mea hunahuna o ka mai
i ke ea, a mailaila e komo ai ma ka waha, ka puu
a me ke akemama o ka mea ola maikai. A o ka
hanu ana o ka mea mai akepau, he mea ia e loo-
hia ai ia mai i ke kanaka kino maikai, ke moe pu
kekahi mau mea ma ka bela hookahi. A inae
moe pu ka poe elemakule me ka poe opiopio ma
kahi hookahi, he kumu no ia e pili ai ka ikaika o
ka poe opiopio i ka poe elemakule.

Mai moe pu ke kupunakane, wahine a moopuna
paha malalo o ke kihei hookahi. Ina ua nui ke
aloha no ka moopuna, aole ma ka moe pu ana e
mahani ae ai ke aloha, aka, e hoomanao no nona,
aole nae e moe pu, oiai, he kumu ia e hoonawali-
wali ai 1 ka mea opiopio.

Pela no ke kane a wahine paha, nona ke kino
maikai, aole pono ia ia ke moe pu ma kahi hoo-
kahi me kona hoa, ina ua loaa ia i ka mai. Aole
ia he mea e akakuu mai ai ka mai. E hookokoke
no, i mea e kokua ai ma ka lawelawe ana aku
paha, aka, aole nae e moe pu iki me ka mea mai.

BULA 2.

Mai lawelawe a aahu paha i ka lole i aahu ia e
ka poe mai. Ma na nupepa o na aina e, ua helu-
(65

helu iho makou i ka moolelo o kekahi kanaka
Rukini ; ua lawe mai oia mai kona aina mai, he
lole aahu no kekahi koa Tureke i make, a nona
hoi kekahi mai lele, a ma o ua lole nei i laha ai
ka mai, mai o a 0 o ka aina o Rukia, a ua make
he mau tausani o ia lahui. Mai lawe a aahu i na
lole o ka poe i make, ke ole i holoi ia a maemae
me ke kopa a me ka wai wela.

E akahele ma ka lawelawe ana a me ka hoopa
ana i kela a me keia mea i hoopa mua ia e kalima
o kekahi mea mai lele.

O ke Kolera, mai hebera, a fiva ino e ae, ua
laha no mai kekahi a i kekahi, a mai kekahi aina
a i kekahi aina aku, ma o na palapuala, a i kekahi
manawa ma o ke kaahele ana o ke dalamai kekahi
pakeke aku a i ko kekahi.

Mai moe maluna o kekahi bela a moena paha,
kahi i moe ia e kekahi mea mai, aia a hoomaemae
mua ia.

Mai hoomoe aku i ke kino olohelohe o ke keiki
liilii maluna o ka moena kahi i moe mua ia e ke
kanaka makua. Malia paha he mai palaho a mai
lele e ae paha ko ia kanaka, i huna ia e kona lole
aahu. O ka wahine noonoo, a hana maikai no
hoi, e halii mua oia i wahi lole maemae ma kahi
e moe iho ai ke keiki kino olohelohe, mahope o
ka hoauau ia ana.

Rura 3.

Mai moe iloko o ke ea hookahi me ko ka poe
mai ea. Mamuli o ka hanu ana o ke kanaka hoo-

kahi iloko o kekahi mau minute wale no, e pau
ana ka maikai o ke ea o ia rumi, ina he 10 kapuai
ka loa, 8 ka laula, a he 7 ke kiekie ; a ina e paniia
ka rumi a paa loa, a hiki ole i ke ea owaho ke
komo mai, alaila, iloko ¢ kekahi mau hora, e make
ana ia kanaka. Aka nae, ua nui na kanaka Ha-
wail e moe ana iloko ¢ na rumi uuku i like me ia
ka nui, a i pani ia a paa ka puka, a eia wale noka
mea 1 pakele ai, o kahi makani uuku i komo mai
ma na wahi hakahaka liilii ¢ na paia a me ka
papahele. Ua ikeia, he lehulehu na kanaka e
moe ana iloko o na rumi o ia ano. A ina he mai
lele ko kekahi iloko o ka rumi o ia ano, ua hanu
pu no lakou a pau ia ea ino o ia mea mai.

Nolaila, e na Hawaii, e alo ae i na rumi moe i
piha i na kanaka, pela me na rumi a pau i akoa-
koa nui ia e na kanaka, ina he wela, ua inoino ke
ea no na hanu he lebulehu. Ua moe ko oukou
poe kupuna iloko o na hale pili, kahi e komo mau
ai no ke ea, no ka paa ole. Eia oukou iloko o na
hale laau ; nolaila, e makaala, a e hooholo pono
i ke ea ma ka hoohamama mau ana ina puka ani-
ani, a wahi e ae paha e komo mai ai ke ea hou.

Rura 4.

E hoomaemae i na lole a pau, na moena a bela
paha, i lawelawe ia a i moe ia paha e kekahi mea
mai lele.

O na lole huluhulu, oiai, he mea i manaoia, ua
pono no ka poe kino ola, i oi ae mamua o ka lilina
a pulapulu paha, aka, na oi aku ka huluhylu, he

ano aahu keia e pili loihi ai na ano o ka mai lele.
Nolaila, e holoi pono ia keia ano aahu me ke kopa
a me ka amonia paha, iloko o ka wai wela, i na
ano huluhulu a pau i lawelawe ia e kekahi mea
iloaa i ka mai lele. A ina ua nuiloa ka lepo o ia
lole, e aho no ke puhi i ke ahi.

O na moena i moe ia e ka mea mai, e holoi ia a
maikai me ke kopa, a i ole, me ka amonia a me ka
wai wela, alaila, e kaulai aku i ka la.

O na moena a paun i moe ia e kanaka, e hoomae-
mae ia a e kaulai iaika la i kela a me keia ma-
nawa. Na ke poo o ka ohana e malama i ka hooko
pono ia o keia rula, ma ke kaulai ana i na moena
i kela a me keia hebedoma ; a i ole ma kela a me
keia la no, ina ache ua.

He mea maopopo paha, ua pee no ka mai a me
ka make iloko o na moena Hawaii, ina i hoholaia
maluna o ka papahele lepo, a ua waiho paha no
kekahi manawa loihi.

Aia no ka mai a me ka make iloko o ka puna-
helu o ke pili o na hale kahiko, a me na moena
kahiko.

A he oiaio no, aia no ka make iloko o ka moena,
kahi i moe loihi ia e ka lepera, kaokao, hebera a
mai fiva paha. E puhi ia kela moena i ke ahi.

Rura 5.

E haalele i na mea ai ihoomakaukau ia e kekahi
mea ua mai ia. Mai na puka makalii o ka ili o
kanaka, i laha mai ai na hunahuna o ka mai, pela
me ka hanu o ka waha. - ‘A ina he mai iloko o ke

koko o ke kanaka, he mea pono ole ia ia e kuiika
ai, a hoomakaukau pahai ka ai a ano hana e ae
paha, o kulu ka hou a komo aku paha kekahi ano
o kona mai. Nolaila, e na kanaka Hawaii, e papa
i na mea lima maemae ole ma ka lawelawe ana i
ka oukou mau mea ai, a i ka p01 paha.

Mai inu i ka wai o ka punawai e waiho kokoke
ana ma kahi o kekahi lua hana lepo. E hele aku
ana ka ma-u o ia lua a mamao malalo o ka honua,
a ua ike pinepine ia ke komo ana iloko o ka wai o
na punawai, a malaila ¢ hoea ae al na kumu o na
mai fiva ino.

O na mai lele i kamaaina i na kanaka Hawaii,
oia keia :

Kaokao,

Mai Hebera,

Mai Ulalii,

Fiva Hoonawaliwali (typhoid),

Fiva Ulaula,

Kunu Kalea,

Ai-pehu (ai-pahaha),

Puupuu,

Mai Lepera.

He mau mai lele ano ino loa e ae no kekahi, oia
ke Kolera, Fiva Lenalena, a me na mai ahulau o
na aina e, me ka lana o ka manao, aole e hooka-
maaina ia ia mau ano mai ma Hawaii nei.

Ua oleloia, o na mai o keia ano, me he mea la,
he oiaio paha, oia kekahi kumu e hoopoino nui
nei i keia lahuikanaka. O kekahi mai hoopilikia
nui keia mawaena o na lahuikanaka a pau. Ua
olelo ae na kanaka naauao nui, he pa 16 hapa-
haneri, a i ole he kanahiku kumamalima paha
miliona o na ohana lahuikanaka ua loohia me ka
mai koko ino, o kela a me keia ano. O ka hiki
ole ke kaohi mai i na manao kuko kekahi kumu
olaio nana i pepehi i ka lahuikanaka ; aka, ua
oleloia no hoi, o na mai i ulu ae mamuli o na
launa kino pono ole ana, ua oi aku ka ikaika o ka
hoopai ia maluna o na lahui i hoonaanaoia mamua
ae o na lahui naaupo i hoonaauao ole ia.

He maalahi ia mau mai i keia mau ano mai ae,
a aia a hiki i ka wa e aahu ai i ka lole a hoonaau-
aoia, alaila, hoea ae la. () na kanaka Hawaii i
hele wale me ka aahu ole i ka wa kahiko, ua olelo
ia, he poe maemae o na lala- kino a maalahi hoi,
mai na puupuu kakio a me na puho o keia mau
ano mai pelapela, a hiki wale na kanaka naauao
iwaena o lakou, me ka rama, na lole me na mai pu.

Ua oleloia ma na moolelo he lehulehu o keia
mau pae moku, no na mea e pili ana i na mai kao-
kao i laha ai iwaena o ka lahui Hawaii, ua lawe ia
mai ka e Kapena Kuke, ka haole i loaa mua ai
keia mau mokupuni, me kona mau alii moku, ame
kona mau luina, a mai ia manawa i launa mua ai
me lakou, ka hoomaka ana o ka laha o ka mai.

Aka, he mea nui ka noonoo nui ana i keia mau
olelo, no ka mea, ke hoao ia nei e kau aku i keia
alina maluna o kela kanaka inoa kaulana i keia
hoohaumia ke kumu mua nana i luku i keia lahui,
i mea nui e ikeia mai ai iwaena o ka noho’naaloha
ana me na aupuni naauao a pau a puni ke ao nei.

E noonoo no oukou iho e na kanaka Hawaii, no
keia mau olelo i hoopuka mau ia e pili ana no
Kapena Kuke, oia ka mea nana i hooulu a hoo-
Jaha mua i na mai kaokao iwaena o ka lahui
Hawaii. Ikawaa Kapena Kuke i hiki mai ai,
aole kanaka Hawaii hookahi i hiki ke kakau a
heluhelu paha, e hoopaa ai i ka moolelo o na mea
i hanaia. Ua maopopo no ia oukou ma na mea a
oukou i ike a i maa no hoi, o ka heluna nui o na
moku o na ano a pau mai na aupuni he lehulehu i
kipa mai ma na awa o ko kakou mau mokupuni,
pela me na moku o kela kapena aloha a hoaaloha
hoi oia o Vanekoua, ua nobo launa ia e na alii
moku i haupu ole a noonoo ole i ke kaohi ana mai
i na makemake hoohaumia o lakou, me ka lu
aku i na mai ino a lakou i lawe mai ai me ka hopo-
hopo ole a noonoo ole, a i hu ae ai paha ma ko
lakou mau kino ae, oiai, ma keia mau mokupuni

keia mau ulia poino i hoea ai mailoko ae oka hoo-
kamakama. He nui loa na moku o keia ano i kipa
mai me keia mai ma nei pae moku mahope koke
iho o ka hiki ana o Kapena Kuke, aka, he manawa
loihi loa mamua aku o ka hoea ana mai o na haole
naauao e noho maanei, e nana a e kakau i molelo
pololei no keia pae aina. A i ke kakau ana o keia
poe haole naauao, ua lawe lakou i na olelo a me
na hoike ana a keia lahuikanaka iloko o ka pouli
i mau kuhikuhi no lakou no na mea e pili ana i
ka manawa o ka hoea mua ana mai o Kapena
Kuke, a ike mua ia ai o Hawaii nei me ka makau-
kau e haku i mau moolelo i ku i ka makemake a
a me ka mahaloia mai ¢ ka poe naauao e hoolohe
mai ana.

Ma na ninau o keia ano, ma ka imi pololei ana
i kahi o ka puka ana a me ka laha ana o kekahi
mai ino maloko o kekahi aina, ¢ pono kakou e
alakaiia e na hoike o ka imi naauao mamua, a aole
hoi ma na kamailio a kuauhau hakuepa ano ole,
malia ua hakuia mamuli o kekahi poe manao ino
wale iho no.

He mea mau no i ka poe naaupo mawaena o na
aina a pau ka imihala ana a kapa aku la na ka
haole,—malia paha aohe kahua o ka oiaio—ke
kumu o kekahi ulia poino i ulu ae ai mawaena o
lakou. Pela no me ka lahui o Enelani i ka hoo-
maka mua ana o na mai koko ino eulupa ia lakou,
ua kapa aku lakou he mai Farani; pela no hoi
me ka lahui Hawaii nei i kapa aku ai i ka mai le-
pera he mai pake, me ke kumu ole nana e hooiaio

mai i keia mea. Aka, o na mai koko ino u pau
aole ia he mai Farani, Enelani a Paniolo paha, e
like me na olelo a kahi poe, mai ia mau wahi i
hoomaka mua mai ai ; aka hoi, ua oleloia e ka poe
ike naauao ua hoomaka mua mawaena o na lahui
ili ulaula 0 Amerika. O Oviedo, Gomera, Guici-
ardini a me kahi poe haku moolelo naauao a kau-
lana e ae o Sepania me Italia, o lakou na kanaka
mua o ke keneturia umikumamaono i lokahi a pau
ma ka olelo ana, o ka mea kaulana nana i ike mua
o Amerika oia o Kolomoba, ua lawe ae oia i keia
mai luku mawaena o kona mau alii moku a me na
luina mai Hispaniola, a i ole mai Santo Domingo
a hiki i Sepania.

Ma ka hoike ana a keia mau olelo, na ke kanaka
naaupo i okomo aku i keia mau ano mai iloko o
ke kanaka naauao. Aka, he meaihooia ia, ua ike
mua ia e ka lehulehu na mai koko ino ma Xuropa,
a ua hoomaka ka hoomakaukau ana o na kanaka
mahope koke iho no o ka huli hoi ana ae o Ko-
lomoba mai kana huakai mua i loaa ai o Amerika.

Eia kekahi, ua oleluia, o ka poe koa pualu o ka
M. H. 1096, nana i hele e kaua me na Mahometa
ma Terusalema, na lakou i lawe ae i keia mai ino
iloko o Europa, i ko lakou hoi ana ae mai ke kaua
mai.

Aka, mai ku iho kakou ka poe i hoomalamalama
ia ma kahi o na ili ulaula o Amerika, me ka manao
iho mai a lakou mai ka hoomaka mua ana o keia
mai, he oiaio no paha, ua like no ke kahiko o keia
mai me ke kahiko o ka hewa o ke kanaka, Ua

hai mai ka Palapala Hemolele, no ka mihi ia ana
o keia mai maloko o kekahi hale alii o kekahi Moi,
iloko o na makahiki he elua tausani a oi i hala ae.

E heluhelu i na olelo a ke kanaka iloko o ka
ehaeha ma ka Halelu xxxviir : ‘¢ Aole maikai ko'u
man iwi.” * * ¥ <« T kaa aekaon mau hewa
malunaior kuu s poo.i. *ik o ¥ i pilaniitn g
mau eha, ua palahe, no ko’u naaupo ana.” * *
o206 u hele anaia spoilealast s *iey & Elny
paapu ko'u mau puhaka i ka wela, aohe wahi ola
iloko o ko'u i0.”

O Lkeia mau olelo, a me na olelo e ae ma ka
Halelu, ua maopopo lea ke ano o keia mai, a ma
kahi o ua kanaka ehaeha la ¢ olelo ana . *“ Aole he
maha o ko’u mau iwi no ko'n hewa,” me he mea
la, ua kau aku ka ehaeha a pau i ike ia i ke kanaka
Hawaii o keia mau la, ka mea hoi e imi ana a kau
iho i na laau lapaau, ¢ pale ae ai i ka ehacha o ka
hopena o kona hewa, a me kona mau lealea lapu-
wale.

Ma ka manao o ka poe noiau, o keia mai ino ka
mea i kuhikuhi ia e ka Palapala Hemolele, aia ma
ka Mokuna xv o Oihanakahuna kahi i oleloia :
(O ke kanaka he mai kahe mailoko aku o kona
io;” *¥ % * < () kela moe keia moe a ka mea
hilo e moe ai maluna iho, e haumia no ia.”

A o ka mai hea ka Teremia e kuhikuhi ai, i kana
olelo ana ma ka Mokuna 2:22, penei na olelo :
““Ina e holoi oe ia oe iho i ka paakai holoi, a
hoonui hoi i ke sopa, ua palahe no kou mau hewa,
imua o’u, wahi a Iehova, ka Haku.” Aole aneihe

mai kaokao keia, no ka mea, ma na pauku mamua
iho, ua kamailio o Ieremia mno ka hookamakama
ana o na Iseraela. A ua olelo hooweliweli ae oia,
e hiki mai auanei ka puha a me na mai ano like e
ae, 1 hiki ole ke hoola ia, na mai hoi o Aigupita.

Pela no hoi, ma ka noonoo ana iho i na ano a
me ka moolelo o keia ano mai, ua hoikeia e ka
poe lapaau naauao loa, he mea loaa wale no na
kumu ino o ka hoomaka ana iloko o ke kanaka,
me ka launa ole me kekahi mea e aku ma ka hana
mau ana i na hana haumia, a me ka hoomau ana i
ke kulana lepo a pelapela o ke kino.

Nolaila, mamuli o ka laha nui ana o keia ano
mai ino hilahila, a puni na aupuni o ke ao nei—
mawaena 0 ka poe pegana a me ka poe i hoona-
auao ia,—a no ka ikeia ana hoi i na manawa okoa,
he lehulehu wale mawaena o na lahuikanaka—a
me ka hoomaopopo ana hoi ia laha nui ana ma-
muli o na kumuhana ino a pelapela—mai imi aku
ke kanaka Hawaii 1 kumu e pale ae ai ia ia iho, a
mai ae aku ia hai e hana pela, me ke kapilipili ana
aku na Kapena Kuke a me kona mau ukali i lawe
mua mai i keia mau mai ino, a me ke emi ana o ka
lahui, oiai, oia no ke kumu o ko Hawaii nei a me
ko na wahi e ae a pau, o ka naaupo, a me ke ka-
ohi ole mai i na lealea haumia o ke kino.

A ma na mea e pili ana i ka inoa maikai o
Kapena Kuke, e hoomanao hou oukou e na kanaka
Hawaii, penei : ma kona moolelo ua haiia keia
mea nui he mea hoi e hookaulana ai i kona inoa ;
oia no kona malama loa i ke ola o na kanaka luina

malalo ilo ona, aia hoi ua puni ka honua iaia me
ka lilo ole o ke kanaka hookahi i make a mai.
Nolaila, he mea hiki ole ke manaoio ia, e ka poe
naauao a noonoo pono hoi, ua ae¢ wale aku a hoo-
palaleha keia kapena noiau, a me kona poe luina
omaimai ole, e hoolaha i kekahi mai luku iwaena
o ka lahui Hawaii.

O na kanaka Hawaii o ka wa kahiko, mamua ae
o ka launa ana me na haole, me he mea la he poe
macmae, ili pahee, puupuu ole, aole me na mai
palaho ino e ikeia neii keia wa. A pela no hoi
ka maemae o ke kino o na kanaka a hiki i keia wa,
ina nae lakou e malama mau ike ano o ka noho
ana, ka hana iloko o ke ea maikai, a me ka hooko
ana i na rula o ke ola kino, e like me ko lakou
poe kupuna.

A ina he oi aku na mai ino o na kanaka o keia
wa, a e make mau ana hoi me he ahulau la a oi
akun mamua o na kupuna iloko o ka hupo, alaila,
o ke kumu o ia, oiai ka Hawaii o keia la e ike ana
i na ano a me na loina o ka mea i kapaia he naau-
a0 a he malamalama, aole nae i hoomaopopo, a
ake aku hoi e hoohana i na kanawai o ke ola kino,
ka mea hoi i pili i ka noho’na naauao.

No na mea e pili ana ike ano mai e kamailio
ia nei, he mea maopopo, e loaa koke ana no paha
ke kanaka o keia la ‘'mamua o na kupuna i hoona-
auao oleia, ina i hooliloia na aahu o ka poe i hoo-
naauao ia, e like me ka mea i oleloia, i mau mea
ubi a huna i na lepo haumia, ina he mea hoohoi-
hoi wale iho no a hoomailo i ke ola kino, ka mea

ai a me kamea inu; aoka nohoma palaualelo
iloko o ka hale, he kumu ia e hoomau a e hoonui
aku ai i ka laha ana o ka mai.

O ka poe hooikaika a eleu ma ka hana mawaho
o ka hale, a he akahele ma na mea a pau, a e ho-
loi ana me ka hoomaemae i kela a me keia la i ko
lakou mau kino iho, aole no paha e kau aku ana
na mai ino maluna o lakou malalo o na kumu a
pau.

O ka hanu ana iloko o ke ea maikai, o ka ai a
me ka inu pakiko ana, o ka anau ana, oia na mea
nui e pale aku aii na mai he nui; a o ka holoi
mau 1 ke kino, oia ka mea nui e pale ai i na mai
palaho. 3

E hoopaanaau iho, ua oleloia e holoi i ke kino a
maemae loa. O ka lele ana aku iloko o ke kio-
wal me ka au wale ana ma o a maanei no kekahi
manawa, a o ka ninini ana paha i na pakeke wai
‘maluna o ke kino, aiole, o ke ku ana malalo o
kekahi waikahe, aole ia he hoomaemae pono i ku
i ke ola kino. t

O kela a me keiai holoii na wahi a pau o ke
kino me ka maemae loa me ke kopa a me ka wai
ina la a pau, ua oleloia, o keia hoomaemae ana,
ua hoohemahema na Hawaii, me ko lakou make-
make nui no nae i ka anau. O ka hoohemabema
ana i na hoomaemae kupono i ke kino mawaena o
na Hawaii o keia mau la, he mea maikai ole ia—
oiai, ua maa mau ko lakou mau kino i ke komo
ana i na aahu, ka mea nana e hoonawaliwali, a
emoole ka loaa ana ina mai ino, aole hoi pela i

ke ati o na kupuna i hele olohelohe wale me ka aahu
ole,

O kekahi o na mea ano nui ma na kanawai o ke
ola kino, oia no ka malama loa ana i ka maemae
o na wahi huna o ke kino. Maloko o na ohana
naauao, na hoomakaia ke ao ana i na'rula e pili
ana i keia mea mai ka manawa kamalii mai. O
ka malama pono ana ina loina o keia haawina
nui o ke ola kino, ua hoolilo ia i hana mawaena o
na oihana hoolaa a kela lahui kaulana i manao
nuiia, o ka Iseraela.

Ua kau iho na Iseraela o ke au kahiko maluna
o lakou i ka oihana okipoepoe i ka ili poi o ka
omaka o ke alo o na kane, aole ma ke ano he ho-
ailona wale iho no ia no ke ano pili i ka oihana
hoomana, aka, 1 mea e kokua aii ka hoomaemae
una i na kino o kane, a me ke pale ana aku i na
hopena mai haumia ;—a ua oleloia no ka lakou mau
mamo, o na au hou mai nei, ke mau nei no ko lakow
hooko ana i ke okipoepoe a me na hoomaemae pono
ana i na wahi huna ; a nolaila, na oi aku ko lakou
maalahi mai na mai ino o ke ano e kamailioia nei
mamua ae o ko na kanaka e ae o ko ke ao nei.

Ua ike lea ia no, ua okipoepoe na Hawaii o ka
wa kahiko, a hiki i keia la, ke hoomauia nei keia
hana e kekahi poe makua Hawaii maluna o ka
lakou poe keiki. A o kekahi kauka haole naauao
ma Hawaii nei, ua okipoepoe ikana keikikane,
no ka mea, ma kona manao ana, o ka hemo ana o
ka ili omaka, he mea ia e pale aku ai i na mea
mai ma keia aina mehana. A ina e malama ole

ia ka lioomaemae ana o na wahi huna, alaila, e
aho no ke okipoepoe ana.

Ua haawi mai ka noho’na Karistiano—-no lcko
mai o ka hoomana Iudaio Karistiano—i ka oi-
hana bapetizo i panihakahaka,—he hoomaemae
ana me ka wai—aole hoi o ka hoeha ana me ka
hookahe koko ana o ke okipoepoe, e hoomaikai
ia ai kakou no ka hoano ia aua’e.

He hiki wale no 1 ka wai ke hoomaemae ia ka-
kou e like me ka ke Akua i hana mai ai ; a me he
mea la, he hana ano hoomana ia.

Nolaila, e nana a e hoomaopopo i keia mau
rula, i mea e pale aku ai i na mai ino.

Ruwra 1.

Mai hoolauna kino mamuli o ka lealea wale no.
TUa haawiia mai keia ano o ke kanaka i mea e loaa
ai ke keiki ; pela no 1 ike ia'i ma o na holoholona
la. He mea hilahila ke ikeia ke kanaka pela, ka
méa noonoo, e haule ana malalo o ke kulana o na
holoholona, e hoopoho ana i kona ikaika ma ka
hoolealea kino, a e hele aku ana i ka mai a me ka
make,

Ryia 2.

E auau kela a me keia kane a waliine paha ma-
loko o ke tabu, pakeke a poi-umeke paha i piha
me ka wal maemae hou, me ke sopa, ihookahi
auau ana i ka la, a he maikai loa nae ielua auaun
ana o ka la, i ke kakahiaka, mahope iho o ke ala
ana ae, a mamua o ka hol ana e moe ma ka po.

E hoomaopopo nae, ua pono ole ka auau ana
me ka wai huihui ina he fiva ; a pela no hoi me
na wahine i kekahi manawa.

RUIAT 3,

Mai hele ino oe e hookapu loa ia. E pale aku
1 na waiona a pau. Aole o na mea wale no i lawe
ia mai e na haole, aka, o na wai awaawa kekahi i
hanaia e kanaka mailoko mai o ke ki, uala, pani-
ni, wai ko, ipu haole a ano e ae. O ka wai ika-
ika, oia ka makua o ke kuko.

Mai ai nui loa i ka puaa momona, a aole hoi e
ai nui i na mea momona o kela a me keia ano. Ke
ulu mai na hiona lapuwale iloko ou, no ka momo-
na mai ia, nana e hoowela i ke koko, a hoonioni
i na makemake. He mea pono ka noho oluolu
ana, 1 maikai ai ke ola kino a loihi na la.

Rura 4.

Mai hiamoe me ke kapa lepo. Mai hiamoe me
ka paa o ka malo a pa’upa’u paha ma ka puhaka.
He hoopaa ana ia a hoowela hoi ia mau wahi, a
lilo i mea hoano e i ka hoomaha ana. K hiamoe
mau me ka lole moe po lilina a keokeo maoli
paha, me ka poholoholo a oluolu no ke kino ; pela
no na kane a me na wahine.

Mai moe olohelohe.

Rura 5.

Mai kaukaii kau lapaau ponoi ana, aika ko
hoalauna paha, ka mea i hapa ka ike ole mamua o
kau, no ka lapaau ana. Ua manao oukou, ka poe

Hawaii, he mau mai hacle na ano mai kaokao.
Nolaila, e pono ¢ kaukai aku i na kauka haole, no
ka lapaau ana a ola pono.

O kekahi poe o oukou, ua maa ina laau haole, a
ua lapaau ia no hoi a ola kekahi mau mai ma ko
lakou mau kino ponoi iho, a me kekahi poe e aku.
Aka, koo nae ka maopopo pono o ka hemo a me
ke ola loa ana mailoko aku o ke kino.

He majkai no na nanaina, ua ola na puha a me
na eha, aka, aia no ka mai iloko o ke koko kahi i
waiho ai, a e hu ae ana mahope aku ma kau wahi
o ke kino, a e hala ols ana ke kau ana aku o ka
mai ino a me ka make maluna o na mamo a oukou.
Ua maopopo no i na kauka haole akamai ka wa e
pau loa ai ka mai mai ke kino aku.

Nolaila, i ka wa o keia mai weliweli e kau aku
ai maluna o oukou, mai na kane a na wahine paha,
e hele koke ina he mea hiki ke kokua ia a me na
aozo ia ana mai ma ka Halemai Moiwahine a
halemai e ae paba. A ina aole e hiki ke hele
ilaila, mai hoonele i ka hele ana aku i kahi o na
kauka haole naauao e noho kokoke ana ma ia
apana a mokupuni paha, e kuka, a e hai aku i na
mea a pau ia lakou. Mai huna i kekahi mau mea,
i loaa ai ke kokua ia a cla oe.

B hoomanao i keia—ua oleloia, o ka mai kao-
kao i hoopalal¢ha ia, o ka pani’na hope o ia oiaka
mai lepera.

Ua kapa na kanaka Hawaii i keia ulia poino nui
o ko lakou lahui he Mai Pake ; aka, aole keia he
mai no ka Pake wale no, a pela wo hoi aole no
na kanaka Hawaili wale no, no ka mea, na kau akn
oia maluna o na lahuikanaka a pau a i na kene-
turia a pau ; a oia ka weli o na Iseraela, ka poe
Helene a me na lahui e ae o ke an kahiko ; e like
me ko keia an mawaena o na Hawaii, Norewal a
me kekahi mau lahui ¢ ae o keia au.

O na kuee aupuni a lahui paba, he mau kumu
alako mau ia i ka poe naaupo, ma ke kuhi ana ake
i kekahi mai ino 1 ike ole ia mamua, mai kekahi
lahui e e kipa mai ana me ko lakon mau mai iho.
Pela ka lahui Enelani i ke keneturia umikumama-
ono, i ko lakou ike mua ana i na hana hoopoino a
na mai kaokao ; na kapa akua lakou o ke Kaokao
Farani, a o ka Mai Farani. Aka, e like me na
mea i hai mua ia ma kekahi wahi o keia mau olelo
20, ma ka hookumu ana o ka mai, aole i ka I"arani
wale no, me ka nele la o Enelani, a oiai ka oiaio

maoli, he poino huliamahi keia i laha iwaena o na
kanhaka e like me ko ka lepera hoopoino &na.

Nolaila, mai olelo ae e na Hawaii, na ka Pake
iJawe mai 1 keia mai he lepera a komo iloko o
keia paemoku ; oiai, ke ike pono nei no kakou, he
kakaikahi loa o ia poe i loaa i keia mai—me he
mea la, aole paha e lona ka Pake hookahi iloko o
kela a me keia haneri Hawaii i loohia i ka lepers

. maloko o keia aupuni.

Ua ikeia ka mai lepera ma ka mokupuni o Timor,
a me na mokupuni o Malaea, kali o na kanaka i
ano like na helehelena me ko Hawaii nei.

O na kauka lapaaa akamai a 1 kamaaina nui hoi
ma ka lapaan ana, sole o lakou manao ua maopopo
loa ke ano o kein mai. Ua kapa aku lakou malalo
0 kekahi maun inoa he lehulehu. Ua olelo lakou
Le ano ike ole ia 0 ka eha, a ua kapa ia ihola o ka
lepera o ka poe o Helene ; aka, aole loa nae iloaa
ia lakou ka hoomaopopo ana i na kumu hoano e
e hana ia ai iluna o ke kino o ke kanaka, e like me
ka ubi paa pu ia o ka ili, ka upehupehu hinubinu
o0 na papalina, na eha palapu maea a punike kiro,
ke kolekole o na io pelapela, a me ka helelei ana o
na iwl popopo, a me na ano mai e as—i kapaia he
mai lepera.

O kekahi keia o na mai kiekie o ke ino ma ke
kino o ke kanaka ; he mai ola ole ina akamai o na
kauka a pau, a he ‘nai hoi nana e hookaawale mai
ia ia iho mai 1 hoshanau a ohana a pau; a he
mai nona ¢ hookaumaha mau ia ai, e like me ko
kavaka uwe ana ma ka aina o Pulesetina i ka poe

a pau e kaalo ae ana ; “‘E hookaawale aku ! Ua
hoinoino ia au! Ua maemae ole au !”

O oukou e na kanaka Hawaii Karistiano, ua
heluhelu paha oukou maloko o ka Baibala, i ke
ano o ka hoopai is ana o kela hookuli nui a hoo-
punipuni hoi me ka lepera, ¢ like la me ko Miri-
ama a me ko Gehazi ; a olai, aole no paha oukou
e ike ana i kekahi ano hoopai o ia ano; aka, e
hooiaio ia me ka maopopo, ma o kona mau hio-
hiona he lehulehu, ho hoopai keia e ukali ana ma-
hope iho o na uhai ino man ana, ma ka manao a
ma na ulia paha o na kanawai o ke ola.

Ina aia na hoailona o ka mai ino iloko o kou
koko, a ua hoopalaleha oe ia mea, me ka paa mau
o na hiona o keia mai ma ke kino, o kou hooma-
kaukau mua ana ia i ke kahua mua e ulw ai ka
mai lepera.

Ina ¢ malama maikai ole ia ke ola kino me ka
hooponopono ole ia, ¢ noho ana iloko o ka hale i
hoomalamalama kupono ole ia, a e hiamoe wale
ana ma kahi kawau, me na moena polopolona a
pelapela no hoi, o kou haawi mua ana aku no ia i
ka poloai i ka mai lepera e kipa mai.

Ina oukou e hookahekuhe mau i ke koko me na
hana ino a ano ubauha, alaila, e manao iho no oe,
e kau mai ana kekahi mai i hoopai no ia mau hana,
a ke kau mai, anoai paha o ka oi loa aku ia o ke
ino me ke kaumaha.

Ina oe e hiamoe pu me ka mea iloaa i ka mai
lepera, aole ia he kumu e maopopo ai kou loaa ia
mai,—aole paha no kahi mau makahiki he lehu-

lehu, aka, e manao iho nae, aia ma ka pili ana o
ka ili a i ka hopena o ka pilikia, aole ia he kumue
Lele kohana wale ai oe me ka pakele.

A ke kau aku ka lepera maluna ou, o ke kau
ana no ia o na hiona o ka make maluna ou; a
oini paha ke paa ala no ka hanu me oe, aka, me
he mea la, aia no oe iloko o kou lua kupapau.

Aole no i hooinio iki ia mai e kekahi kanaka
naauao, he mai hiki ke hoola iaka lepera. Lehu-
lehu wale o na kauka a me kahi poe akamai e ae e
hooikaika nei e lapaau i na palapu o ko lakou mau
hoakanaka, ua lawelawe i ka mai i ka wa i hoo-
maka ae ai, oiai hoi, aole i manaoia he lepera, a
ua ola loa a like me ke kino ola maikai nei keia
mea 1 manao wale ia he lepera.

Aka, ke hoomaka ka io a me ka iwi o ke kanaka .
e helelei mamuli o ka lepera, aole loa e hiki i ke-
kahi kanaka ke hoola aku ia kino kanaka e helelei
ana, e like me ka hiki ole 1 ke akamai o ke kanaka
ke ana i ke ko ana o ka hopena o ka lua kupapau,
mai na kino upehupehu a uli o ka make, a lilo i
kino ola maikai me ke koko maemae.

Nolaila, o ke kahua o keia mau hoolala ana, oia
no ka noonoo ana me ka imi ana i na wahi e hiki
ai ke kaohi ia ka laha ana o keia mai lepera, aole
hoi o ka lspaau ana. A e noonoo mua kakou i
kekahi o na ano a me na kumu e lele nei keia mai
a kau aku maluna o kekahi a i kekahi, a laha loa
iwaena o ka lahui. Ua manao kekahi poe kauka
lapaan naauao o na aina e, i noho ma Hawaii nei,
o ke kumu nui, oia no ke ano o ka o lima ana i na

keiki Hawaii iloko o na makahiki i hala ae nei, i
kumu e pale aku ai i ka mai hepera, a oia kekahi
kumu nui o ka laha ana o keia mai maloko o keia
pae aina.

He mea nui keia ma ka noonoo ana, oia hoi ka
loaa ana o ke kumu pale no kekahi mai, aka, he
ouli nae ia no ka hookaawale pu ana aku i ke ano
o kekahi mai hou aku i oi ae ke ino.

Ua manao nui ia ka loaa ana o keia mea he o
lima mawaena o ka poe naanao he lapaau, a he
pomaikai nui hoi no ka lahui kanaka. Aka, e like
me na pomaikai e ac he lehulehu i hana ino ia, a
i hoomaopopo pono ole ia, malia paha o ka lawe-
lawe hawawa ia o keia kumu pale poino, e lilo ai
auanei kona hopena i ulia no ka popilikia.

E ike oukou, e na Hawaii, o ka o lima ana me
ka pono, e like me ka hoomaopopo ia ana e ke
kauka lapaau Beritania, oia o Kauka Jenner, oia
no ka ohiu ia ana mai o ka palahehe mai kekahi
palapu mai o ka bipi wahine a okomo ia iloko o
ka ili o ke kino o kanaka, i kumu e pale aku ai, a
e hooki ai hoi i ka laha loa ana o ka mai hepera
iwaena o na lahui kanaka a pau.

O ka mai o ka bipi wahine, he ano like no me
ko ke kino kanaka, he ano mama loa nae, a ke hui
ia na mai a i elua, ua lokahi kekahi me kekahi ;
nolaila, ina ua loaa iki Le wahi lihi o ka mai o ka
bipi iloko o ke kino kanaka ma ka o lima ana, ache
hopohopo o ka loaa ana o kona kino i ka mai
hepera. A ke lawe ia mai ka palahehe mai ke
kino mai o ka bipi a i ko ke kanaka, aohe e loaa

ka ili o ia kanaka. Aka, ina eia palabehe i hoo-
komoia, mai kekahi eha mai o kekaki kino kanaka
e aku, aole hoi no ka bipi wahine mai, alaila, he
fumu hopohepo nui ia keia, o ka hoea ana mai o
na mai ino mua i waiho ia iloko o ke kino o ke
kanaka, e laa ka hepera a kaokao paha, e ulu ae
ana no iloko o ke kino ola ma keia ano. He ka-
kaikahi o keia mau ano mai i hoike koke ia maike
ano maoli maluna o ke kino o na kamalii malalo
iho o eonc makahiki. O na keiki malalo. o ia mau
makahiki, ina no he lepera a kaokao paha ko na
makua, me ka maikai no o ke kino a me na hele-
helena, aka, e like me ka pii ana ae o na maka-
hiki, pela no e ulu ai ka mai a hoike ae la ia ia
iho, ka mea hoi i lu mua ia mai na makua a hoea
iloko o na la opiopio o ka lakou mau kama.
Nolaila, € na makuakane a makuahine Hawaii,
e lele ana ka oili a puiwa ka hauli ke hoea a laha
hou ka mai hepera maloko 6 ko oukou mau pae-
moku ; nolaila, he mea pono ia oukou ka hooika-
ika ana e malama pono i ka oukou mau keiki mai
keia mai poino, e like me ko oukou ao mau ia ana
paha mamua & ma na mea paha e pili ana i ka
o lima ana, e like me ia i hoike ia ae la maluna ;
nolaila, e akahele a kupaa ma keia mea, a mai ae
wale aku i kela a me keia e noi mai ana e o lima,
me ka maopopo ole ia oe o ia ano palahehe e o ia
ai ; ina he makamaka haole, kahunapule a kumu-
kula paha, lunakanawai a makai nui paha, e ma-
120 ana e o Lima 1 ka onkon man keiki, mamuli o

ko lakou luna aupuni ana a kiekie paha, mai noho
a ae iki aku ; aka, e hele aku imua o kekahi kauka
lapaau naauao, i hooiaio ia ma kona palapalahoike
hoomaikai no kona akamai, e hai aku ia ia ua
makemake oe e o lima pono ia kau keiki, me ka
palahehe maikai mai ka bipi wehine mai. A ke
hooko pono ia pela, alaila, ¢ maha auanei ka ma-
nao me ka hopohopo ole ke loaa mai ika mai
lepera a kaokao paha, a ano mai ino e ae maluna
o ke kino opio o kau keiki. Aka, o ka o lima ha-
wawa ia ana me na palahehe inoino, oia no kekabi
o na kumu nana e hookuonoono i na mai ino ma-
luna o na kino o na keiki a kanaka.

O na mai kaokao, ua ano pili pu no me ka le-
pera, aka, o ko laua wahi i like ai, aole i hoo-
maopopoia ; hookahi nae mea i maopopo iwaena
o oukou e na kanaka Hawaii, a ola ka lilo ana ona
kino maikai i hanaia a like me ke kino o ke Akua
i mea ino wale mamuli 0 ia mau kumu a i elua, a
1aiia ai ka io a me ka iwi. A ua ike no hoi ou-
kou, ina he kanaka kino ola maikai, a he kanaka
hoi i loaa i ka mai he kaokao, a e huipu ana laua
me ka mea i loaa i ka mai hepera, e loaa koke ana
no ka mea i loaa mua i ka mai kaokao me ka mai
lepera mamua o ka mea mai ole.

Aka, owai la ke kane a wahine paha me ke kino
maikai e ae ana e hoohuipu aku me ka mea i loaa
i ka mai lepera?

Ua oleloia ma kahi mau wahi o keia mau olelo
a0, a he hiki no ke olelo hou ae maanei; o ka hui
ana a launa pu ana o ka mea kino ola me ka mea

kino mai lepera, he kumu ino nui no ia, a e pono
e manao ia aku he karaima nuiia. O ka poee
hele ana o hoolaha ma ka hoolauna ana paha ia
ano mai ino iwaena o kona poe, o ka inoa kupono
e kapa aku ai ia poe he pupule.

A o ka mea e noho pu ana ma ke ano he kane a
wahine paha i loaa 1 ka mai kaokao, ma kekahi o
ia ano mai paha, e manao koke iho oe, o ka lepera
ke pani no kou mau hewa.

He oizio, o ka wawae o kahi poe, ‘e hookahua
ana i kahi o ka poino.”

Eia no hoi kekahi, ma ka noonoo ana i na kumu
o ka lepera, ua ike na kauka naauao kiekie o
Europa ma ko lakou hocmaopopo ana, ua hoea
mai ka hapanui o ka lepera mailoko mai o ka poe
ilihune, 1 ola ai ia poe me na mea ai kupono ole,
a i noho hoi iloko o na wahi kakawau, na hale a
papai paha i nele i na haawina o ka noho’na ma-
Jamalama me na ea kupono ole. A me he meala,
he hiki no ke hoopili ia aku ma ka hoohalike ana
me na kanaka i loohia me ka mai lepera ma Hawaii
nei. .
Ina ua loaa ia kekahi mea kuonoono, i noho me
ka lawa i na pono kino kupono i ka mailepera, ia
hooliolo ia aku la ke kumu, he kamoe mai na ku-
puna mai ; he okomo iloko o ke kino mamuli o ka
o lima a eha e ae paha; ai ole, mai na ano o ke
ola ana, i nele loa 1 ke kulana o ke ola maikai ana.

He mea no nae aole i hooiaio ia : o ke kanaka
kuonoono, i ncho me ka lawa kupono a maikai ma
na mea o ke ola kino, i mnele hoi i na ulia o ka

ke

mai kamoe mai na kupuna mai, i paumaele ole hoi
mamuli o ke komo ana mai o na kumu hoino koko,
a i lanakila mai ka noho’na haumia, e loaa ana no
ia 1 ka mai lepera.

Aka, ua ae laulaha ia, o ka poe ilihune loa, o
ola ana mamuli o na mea ai a me na aahu kupono
ole, a i noho maloko o na wahi pelapela, e ano kau
aku ana.no ka lepera maluna o lakou, ina no aole
i noho iloko o ka haumia a me ka haukae.

A mawaho ae o na kulana kupono ole o ke ola
ana, a noho’na haumia me ka huikau ; he oiaio no
paha, he nui aku no na kumu i nalo mai ka ike ia
ana, nana i hoolala i ka ulu ana a me ke kanu ia
ana mai keia mai lepera. Aka, ma na ouli i ike
ia e pili ana i keia mai, ua kau ia uo hoi na ma-
nao kupono, ma ke ano he mau kumu j o oukou e
na kanaka Hawaii, ina he kane a wahine paha, o
pono e noonoo me ke akahele a e lawe aku me ke
kuio iloko o ka puuwai, ¢ like me ko oukou manao
nui i keia ola ana, a i makau pono hoi i ka weli o
na hiona o ka lepera, e hooikaika e kiai i ko ou-
kou ola ma o keia mau rula malalo iho nei :

RuTa 4.

Mai ae aku i kekahi mea makaukau ole i ka
lapaau ana e o lima ia oe, a i kau keiki paha. I
hele aku i kabi o kekahi kauka lapaau haole i aka-
mai a i maa, a e hilinai ma o ka o lima ana me ka
palahehe maemae a maikai.

RuLa 2.

E hoomaemae i kou koko mai na ano mai ino

ac. Ina paha ua loohia ia oe i ka mai kaokao, a
ke mau la no paha maluna ou, e hele aku i kahi o
kekahi kauka haole akamai, i loaa ai ka lapaau
kupono ia mai ma keia ano kulana mai. I kahi
manawa, ke loohia ia oe me keia ano mai, o oe, a
o kahi hoaaloha paha e kokua mai ana ia oe, ma-
muli o ka ai ana i ka laau i kapaia e na kauka
haole he iodide of potassium, blue stone, a ano laau
e ae i maa i na kanaka Hawaii i ka lapaau ana ia
lakou iho i keia manawa, i loaa ai na ano maikai
o ke kino a me ka oluolu o ke ola ; aka, e ma-
naoio iho oe, e like me ia i olelo mua ia iho nei,
mamuli o ka nele ana o ka mea lapaau i ke akamai
aole e nele ka haalele o ka hapanui i ka lapaau
ana i kou mai, a e haule hope loa ana oe ma ka
hoola loa ana i kou kino, e koe no auanei iloko ou
na maawe mailo o ka mai, nona ka hopena kau-
maha he lepera. Nolaila, e hilinai mamuli o na
kauka haole wale no, ma ke pale ana aku i na mai
kaokao. A ia oe hoi e ka mea maemae iloohia
ole ia i neia mau hiohiona, e hoopaweo loa mai ka
mea i loaa ia kulana, e like me kou hookaawale
ana ia oe iho mai ka lua ahi mai.
y Rura 3.

E pale loa i ka hui ana me ka mea mai lepera.
He oiaio, ke mau nei no ka nune ana mawaena o
na kauka naauao no ka lele a me ka lele ole o keia
mai lepera. Aole io no paha he lele e like me ka
mai hebera a mai puupuu ulalii ; aka, he mai kau
aku no paha i kahi, mamuli o ka launa kino pu
ana, e like me ka mai akepau.

He hiki no i kela a me keia, me na kino ola
maikai, ke noho pu a ai pu me ka mea mai lepera,
a ma na ano mau o ka noho’na o keia ola ana, a
me ka noho pu me ia, aole no ¢ loaa kekahi kumu
e ulu mai ai ka hopohopo no ka lele mai o keia
mai. O keia hui ana o ka mea kino ola a me ka
mea i loaa i ka mai lepera, ua hoea mai no ma
Hawaii nei, ma na ano he nui, me ka hoomaopopo
ole ia o kahi poino o kka mea mai ole; ua hooiaio
ia keia mea o kela kahunapule, oia o Damien, i
minamina ole i kona ola iho no ka pomaikai o ka
poe mai lepera, a mahope wale iho o ka hala ana
o na makahiki ehiku o ka launa pu ana me lakou
ma Kalawao, Molokai; me ke kokua i kela poe
pilikia ma na mea a pau i hiki ia ia ke kokua iloko
o na wa & pau a hiki i ka hooluolu ana o kona
kino ma ka luakupapau, aole nae i loaa iki i keia
mai weliweli ; aka, ke lilo ia halawai pu ana ma o
ke kino a he kino, alaila, ina he mea mai lepera
kekahi, e manao ia no auanei, e hoea ae ana no ke
ewe o keia ano mai iloko o na la mahope ia laua a
1 elua.

E hookaawale ae oe mai kahi o ke kanaka lo-

pera, e like me kou hookaawalo ana ia oe 1ho mai
kekahi lua ahi mai.

RuLA 4.

E ola e like me ka mea i hiki kupono ia oe ke
malama ia oe iho. I aiikela a me kéia manawa
kupono, a e hoomahuahua i na ano mea ai ¢ like

me ka mea e loaa ana ia oe. I manaoia mai aua-

nei paha he mea makehewa keia mau olelo kubi-
kuhi, oiai, he poe maa no na kanaka Hawaii ika
ai nui ; aka, aole nae i maa na kanaka ma ka hoo-
pololei ana i ka manawa no ko lakou wa e ai ai, he
manawa ai wale no ke hiki mai ka pololi. No la-
kou, he ahaaina i kahi Ia, he paakai ko kahi la, a
he neo loa no ko kahi la, a pela iho la ko kanaka
nohona. O ka ai nui loa a o ka hoopololei ole i
ka manawa e ai ai, he mea hoinoino koke ia i ke
keko, a he kumu hooimihala mai i ka opu inala
iho mahope ; nolaila, e ai me ka hoopololei i na
manawa kupono, me ka hoomau aku pela me ka
lawa pono i na la a pau; a e noho malalo o na
mala hale kupono. E pale aku i na wahi pouli-
uli, a ano kakawau no ka hooluolu ana, i lawa ole
me na haawina no ka hoolawa ana i na kukuna o
ka la a me ka pa ana o na ea, e like me kou pale
ana aku i kahi o ka poino. Mai moe me ka aahu
lepo a kawau, a e malama mau i ka macmae o ke
kino.

Bura 9-

E makaala loa i na hiohiona mua o ka lepera.
T ka manawa au e hoomaopopo iho ai i ke ano ike
olo ia o ka eha, a ike ia ka puka ana o kekahi ano
upehupehu paha, he mau ouli mua ia o ka lepera,
e hele koke aku i kahi o ke kauka, a ‘o ae aku e
nana mai oia ia oe. Ma ka hooko koke ana ikeia
mo ke kanalua ole, e hoolilo ana oe ia ia i hoa-
aloha nou. Aole ia e makemake ana e hoike ae
he lepera oe e hoounaia aku ana oe i Kalawao ;

aka, e hooikaika ana kela e hoolaia oe, a e pale
aku 1 neia mau omaka o ka mai, i lilo ole ai oe i
kanaka mai lepera. A mai hoolei wale aku i kau
wahi meheu o kou ola na na kahuna Hawaii hoo-
punipuni e palaueka mai me na puaa hiwa, i-a ula,
a pela aku, me ke kaa o ka pa’u ia oe.

E waiho aku ia oe iho iloko o ka lima o ke
kauka i a0 i na wahi a pau o ke kino kanaka ; e
like me ka mea i ao i na olelo kuhikuhi o kekahi
buke, a nana e hooiaio mai ia oe, ina he kanalua
no keia mai, a mai okoa e ae paha.



MOKUNA XIV.

MEASLES---0IA KA MAL ULALIL

Ma ka boomaopopo ana a Kauka Warren, (he
kauka kaulana ia), penei na ano o keia mai :

I ka hoomaka ana he li nui, a mahope iho he
ula, he nawaliwali, makahiamoe, hu’i ma ke poo,
ke kua a me na wawae ; he mama ka pana ; eha
ka puu a-1 ; makewai, hoopailua ; luai ; kunu pine-
pine, he maloo nae; ulaula ka mimi. O keia
mau hoailona, ua pii aku i ka mahuahua iloko o
na la eha mai ka hoomaka ana. I ka ekolu o na
la, ua ula na maka, eha ke ike i ka malamalama,
a kahe ka waimaka. Ua kahe mai ka hupe ma
ka ihu, a ua kihe pinepine. A ia manawa, va eha
ka ohe makani a me ka umauma, a pela aku.

O ka ulaula o kaili a me ka puupuu liilii, e
puka ana ia ma ka eha o ka la, mamua a mahope
iho paha, me ka wela o kaili a me ka maneo.
He ano mokumoku ka ula o ka ili, a ina e nana ia
me ke aniani hoonui, e ikeia ana he lehulehu na
puupuu ulaula liilii loa, he hapa poepoe ka akoa-
koa pu ana. Ua puka mua ka puupuun ma ka lae
a me ke alo o ka a-i, alaila ma na papalina, a e



160 KA MAI ULALIL

puni ana ka ihu a me ka waha. Ma kaelima ona
la, ua puka ka puppuu ma ke kino a me na lima,
a i kekahi la ae, ma na wawae.

E like me ka pii ana ae o ka wela me na puu-
puy, pela no ka emi ana; ma ka eono o na la, ua
hoomaka ka emi o ia mau ano ma na papalina ;
ma ka ehiku o na la, ua emi ma ke kino a me na
lIala ; a ma ka ewalu o na la, ua emi ma na lima.
Ma ka ehiku o na la, hoomaka ka emi ana o ke
kunu a me ka ha o ka leo ; a mai ka ewalu a i ka
umi paha o na la, hoomaka ka hi, he hoailona ia
ua pau ke ano mai o ka opu. I ka pau loa ana o
ka ula o me ka puupuu, alaila, e nakaka ana ka
ili me he mea inu awa la.

O ks hoomaopopo ana i naano o keia mai,
aole in he mea pohihibi, a kulana ino loa no hoi,
a me ka luku ana mawaena o na kanaka Hawaii i
ka makahiki 1848 ; aole nae paha i ikeia ia mau
ano a pau iloko o ka makahiki 1879. No ka mea,
i keia makahiki iho nei, he ano mama ka mai ula-
lii, a na kialian a malama pono ia na kanaka ; a
nolaila, aole i mahuahua na make ma Hawaii nei.

A ke lana nei ka manao, e hoolohe mau ana na
kanaka Hawaii ina oleloao e pili anai ke ola
kino, a me na do ana 1ipilii na mai lele, o like
me ka mai vlalii ; no ka mea, ua akaka keia mai i
na kauka kaulana a pau, o ke kiai mau a me ka
malama pono ana i ka mai ulalii, oia na mea e ola
maikai ai.

Ua olelo o Kauka Warren : ‘“Ina he muma ka
m i, aole hoi he ano e, alaila, o ka pono wale no

o ka 21 ina mea mama,” e laa me keia mau mea
¢ loaa nei ina kanaka Hawaii, oia ka waiu bipi
me ka raiki; aioleia, ka waio ka niu a me ka
ulu ; aiole ia i poi hehee, a i pauku ko aki; a o
na mea o fnu ai: o ka wai o ka alani, ka lemi a
me ka wi, mo ona wahi kopaa i mea e ono ai. A
o ke ki inu Hawaii, oia ka nehe, he mea ia e olu-
olu ai na mai fiva a pau. He mea maikai no hoi
ke hamo ia ke kino me ka wai mehana me ka hua-
huakai, a i ole ia me ke kawele i hoopulu ia i ka
wai wela, he mau mea ia e hoemi ai i ka fiva.

I ka wa o kau ana keia mai, mai auau i ka wai
huihui, a e malama pono ma kahi lulu aohe ma-
kani, aole no ka wa mai wale no, aka, no kekahi
mau la e like me ka mea kupono mahope iho o ke
ola ana o ka mai.

Ua palupalu ka ili mahope iho o keia mai ana,
nolaila, ua ike pinepine ia, mahope o ke ola loa
ana o ke kino, a ua_lcaa pono ka moe, a naai i ka
al, ua ano nawaliwali nae, ina e malama pono ole.
ia a loaa i ke koekoe me ke anuanu o ka ua, a mo
ka huihui paha o ka po, alaila e hoi hon mai ana
ka mai, a ua nui na poe i make mamuli o ia hoi
hou ana mai o ka mai.

Nolaila, e makaala, a e kiai pono i na mai ula-
1ii, aole o ka wa wale no e mai ana, aka, no keka-
hi manawa loihi mahope o ka pau ana o na hele-
helena mai.

Ina i pau o na puupunu liilii mamua ae o ka wa
kupono, a ua hoi iloko o ke kino, alaila, he pozo
ke hoopuka hou ika puupuu maka ili. Eiuka

mea e puka hou ai—e hookomo i na wawae a hiki
i na kuli, iloko o ke kapu wai wela, a ¢ hamo i na
wawae malalo i ka makeke i hoohehee ia.

I na wa a pan, oiai e kau ana keia mai, e hoo-
mehana i na wawae, koe wale no ka *manawa e
holoi ai i na wawae me ka wai mehana, a e hoo-
maloo hoi, pela no hoi me ke kino, e uhi mau ia
mau ia me kapa mehana.

I kawa e hamoia ana i ka wai mehana, a e hoo-
ma-u ana paha i na wawae i ke kapu wai wela, ia
wa no e haawi ai 1 ka mai i bola ti mehana, i nehe -
a kookoolau paha, (e aho ia) i hoomomonaia me
ke kopaa. E malamai ka maluhia ma kahi
o ka mai, a me ka hooluolu aku 1iaia, aole oia e
lawelawe 1 kekalhi hana, aole hoi e hele ma kahi
o ka makani, a ina he keiki ka mea i mai, alaila,
e kiai mau iala, i loaa ole 1 ke anu.

Eia kekahi—mal ae aku oe 1 na makamaka a
me na hoalauna e pipili aku ma kahi o ka mai e
waiho ana. No ka mea, o ko lakou kamakamailio
a me uwe ana paha, he mea pono ole ia i ka mai,
a me lakon pu kekahi. I hookaawale i1a lakou
ma kahi e, aia a ola loa ka mai,



MOKUNA XV.

NA LAAU MAKE A ME NA MEA
E OLA AL

Tna ua ai kekahi kanaka i ka laau make, mamuli
o ke kuhilewa, a mamuli 0 ka makemake maoli e
make paha, a i loaa koke iaia ko wela a nie ka eha
ma ka puua-i, a ma ka opu, alaila, ua aneane mao-
popo he laan make ano minerala, oia hoi noloko
mai o ka honua.

NA LAAU MAKE MINERATLA.

O keia mau ano laau, ua laweia mailoko mai o
ka honua, e laa ka arasenika, ka mea e lawelawe
nui ia nei no ka hoomake ana i na iole ; ke korast
supelimeti, 1 laweia mailoko ae o ka metala, he
mea e hoomake aiina naonao ; ka okasulika usida,
a me na laau e ae o ia ano, i kohu like ka nanaina
me ka paakai inu, a i kekahi manawa ua inu ia me
ke kuhihewa ia no he paakaiio. Inaiuliakekahi
pilikia o keia ano, a ua pii mai ka wela me ka eha
o ka opu, a ina aohe kauka kokoke ia wahi, e ha-
nai koke i ka laau kupono, alaila, penei e hiki ai
ia oukon ke hoola hou a e kokua i ka poe 1 ale.

T hoohainu i ka wai mehanna, i mea e Iuai ai ;
o ka wai mehana me ka makeke paha, a hoomaneo-
neo aku i ke kilea o ka puana-i me ka hulu manu.
Mai hoohainu hou i ka wai mehana, aia a luai ia
mai na mea hoolualuai mua. E hoohainu i ka
aila puaa i hocheheein, a o ka aila oliva paha, a o
ke keokeo o kekahi mau hua moa (ma kahi o ka
eono a oi ae paha),. a hua manu e ae paha, ai
weaiu bipi paha. O keia mau mea, he mea e pale
aiika ili o ka opu a me na naau, a o hoopau ai i
ka wela a me ke aki o ka laau make.

I paipai mau i ka mai e luai mai’i na mea i inu
mua ia, no ka mea, aole no e manaoia e pau
koke ana ka ikaika o ka laau make mamuli o na
mea i hoohainu ia, aka, e hooluai ia mai ka opu
ae e lanakila ai. O ka wai, he mea ia ¢ hooheheeo
ai i ka laau make, i ole e aki mau ma kahi hoo-
kahi o ka opu a 0 ka naau paha. Nolaila, o ka
aila puaa no kekahi, a aila e ae paha, ke keokeo o
na ano hua a pau, mai ko ka moa, pelehu, kaka, a
manu e ae paha, i hoohuipu ia me ka wai a waiu
paha, he mau mea kupono no keia e hoohehee ia
ai ka laau make, a e kaohi ai i kona ikaika, a e
kokua ai i ka ili o ka opu a me ka naau.

Ina ua hala ka pilikia a e ola ana ka mai, malia
paha e koe iki ana no kekahi eha ma ka opu, no
ka mala i ka laau make. Alaila, e hookapu ia na
mea ai a me na mea inu o ke ano kaumaha. E
hanai i na mea ai mama wale no, no kekahi mau -
la, oia ka wain bipi, raiki, wai niun, poi hehee,
aole o na mea paakai.

NA MEA MAKE MAI LOKO AE O NA MEA
10/

O na mea make iloaa mniloko ae o na lanu
ulu, he oi aku ka ikaika mamua ae o na mea oloko
o ka honua. O ka strychnine, va ikeia ma Hawaii
nei, he mea hoomake ilio, he keu ka hikiwawe o
ka make. Ina ua ai kekahi kanaka 1 kahi apana
uuku o ia mea, e like paha ka nui me ka pupu lei
uuku loa, alaila, be mau minute wale no, a make
loa ia kanaka, a pela no kailio a lio paha.  Aka,
o ka laau make ikaika 16a i oi aku i na mea e ae a
pau, oia ka mea i kapaia he Perusia As'dr. Hoo-
kahi wale no kula o ia mea, ualawa, a e make
ana ke kanaka iloko o kekahi mau sekona.

O ka opiuma, a mo ka wai o ka opiama, i kapa
ia he Laudanama, he mau mea make no ia. Oia
nu laau make mai loko mai o na mea ula 1 lawe ia
mai mai na aina e mai, (a me kekahi mau laau e
ae o0 ia ano ho nui wale) aka, he muu laau make i
ula ma Hawail nei, e lan ms ka akia, a auhuha, i
i hana ia i mea e onini al 1 na i-a e ka poe lawaia.

Ina o inu ke kanaka i kekahi laaa make i loaa
mai loko mai o na mea ula, alaila acle e wela nui
a cha ka opu e like me na mea make minerala,
aka, ho ano lolo a makihiamoe, a i ole 1a he huki.
Tna i ai ka ilio i ke strychnine, alaila he lele ma o
a maanei, aole nui o ka uwe ana ; aka, ina o ka
asenika ka mea e ai ai, he nui ka leo ke uwe, a o
nahunahu ana ia i kona opu no ka nui o ka wela.

Tna i ai kekahi kanaka i ka laau make mea ulu,
alaila o ka mea e ola ai, oia ka mea ¢ like me ka

mea hanai i haiia no ka laau make minerala, i
mea e luai nui mai ai. He pono naei maun laau
e we. O nalaau make mea uvlu, he mea ia e lele-
mu a e manle ai ke kanaka, a i ole ia he pioloke
ka manao ; a nolaila ua haawi na kauka i mea o
hoohoihoi a e hooeueu ai, 1 pau ka pioloke. Aka,
aohe loaa i na kanaka Hawail na wai ikaika,
olai ua papa ia ma ke kanawai. A he loaa no nae
na wea e ae o ia ano, e like me keia :

Ka lehu o ka wahie, hookahi piha o ka poho
lima, e awili pu me hookalii kiaha wai mehana, a
inu aku. He mea keia ¢ kaohi koke iho ai i ka
ikaika o ke strychnine. A ua ike maka ka mea e
kakau nei, he lasa maikai ka penikila, e kuai ia
nel ma na hale kuai.  Hookahi puna nui i piha i
ka penikila, e pai pu me ona wai mehana, hie mea
ia e inu ai a oluolu ka mai. A ina aole e loaa ka
penikila, alaila e hana i mau nioi wela, me he ti
maoli la, a ua like me ka penikila, oiai o ka nioi
kekahi mea iloko o 1a laau.

I kekahi manawa ua haawi na kauka 1 ka laaun
hu, oia ka soda, a me na mea o ia ano, 1mea e
pau ai ka eha o ka laau make; aka, ua aneane
loaa ole aku ia mau laau ma na hale o na kanaka
Hawaii, nolaila e ai i ke kopa holol, ai ole ia o ka
lehu o ka wahie paha, 1 mea e hoopau ai i ka laau
make, no ka mea, aia iloko o ia mau mea elua na
ano o ke soda i olelo 1a.

Ina o kela ano keia ano.o na laau make kai ai
ia e ke kanaka, e hoohainu a nuii ka wai me-
hana, wain bipi, aila puaa, a aila oliva paha, a me

ke keokeo o ma hua moa a manu e ae paha, ao
ka palaoa maka me ka wai, he mea maikai ia.

Ina ua ai kekahi kaue, wahine a keiki paha i
kekahi luau make, alaila, e hana koke 1 msua e
lnai nui mai ai, oia ka mea pui. B hoopiba i ks
cpu ina mea aila a me na mea ano hua moa, 1
mea e luai mai ai, a e hemo ai ka laau make.

NA MEA MAKE O NA HEOLOHOLONA MAL

Aobe nui 0 na mea make o keia ano, a ma na
mokupuni lai o keia moana Pakipika, ua ane nelo
loa paha. Ua nele keia mau aina i ma nahesa
weliweli, nana e nabuz a hoemake hoi 1 na tausani
komaka i kela me keia makahiki, ma Asia, Aferika,
Amerika a me Auseteralin. Aole 1 ike ia maanei
ka furanatula, he nananana nui hulahula, a me ka
al isebi 0, he mea kolo, a o kona wa e nahu ai, o ka
make koke aku la no in. O ke kobore o Inia, aol
e ola ka mea i nahu ia e ia, a na oi akn mamua o
na tansani kanaka 1 make i kela nabesa ma Inia i
ka makahiki hookahi. O ka mnahesa hookahi
(rattlesnake) o Amerika, uva nui na kanaka a me
na holoholona 1 make iaia, ikela me keia maka-
hiki ; a pela no ma Aferika a me Auseteralia, ua
nui na make i na nabesa.

Aka, ua pomaikai oukou na kanaka Hawail i ka
ike ole ia 0 keia mau enemi weliweli ma na ula-
laau a me na kula. Eia wale no na mea eha—o
ka nalo meli, ka nalo kiko, ke kanapi a me ke ko-
pena, he mau men malihini ia, a o ko lakou kiko
ana i ke kanaka, aole no i nui ka eha ma Hawaii

nei, ¢ like ma ko na aina e kahi i laweia mai ai.
O ka laau i kapaia he amonia, oia ka mea e hoo-
pili mai ai no na eha i kiko ia e ia maunalo ; aka,
he laau kamaaina ole keia ma na wahi o na kanaka
Hawaii, nolaila, i laau e loaa koke ai, oia ke kopa
i hanaia a hu'ahu’a, e huipu me ka lehu ahi, a e
kapili aku ma kahi eha ; ua pono no hoi ka lehu
ahi me ka wai ; a i ole ia, o ka lepo hehee noloko
mai o ka loi, he mea ia e oluolu ai ka eha.

Oiai, 1 ka wa 1 hiki mua mai ai o Kapena Kuke
i Hawaii nei, aohe holoholona ino ma na ululaau
a me na kula, aka, ua ikeia ma na kahakai o keia
pae aina, a eia no ia ke noho nei, he pipi iloko o
ke kai, 1 pipili paa loa i ke akoakoa, a ina ¢ hehi
ka wawae o ke kanaka maluna o ia ano pipi, e
moku ana no, a i kekahi manawa, o ka make no
ka hope, o like me ka make ana o Kakina opio
(Robert T. Thurston), i minamina nuiia. O ka
inoa Hawaii o keia ano pipi, he Kaunoa. Ua po-
hihihi paha ke ano maoli o ka mea make iloko o
ke kaunoa. He pono ke holoi koke kahi i moku
mwe ka wai maoli, a e kapili aku i aila puaa, ai
aila oliva paha, a i ole ia ilehu abhi me ke kopa
holoi 1 kawiliia me ka wai mehana.

O KA ANAANA,

Oia ka pule make, ka mea hoi e puni nei na ka-
mnaka Hawaii he nui, he pepehi no i ke kanaka e
like me ko ka laau make. Iloko o keia au mala-
malama o Hawaii nei, e like hoi me ko ia wa
pouli i hala, ua nui ka poe hoopunipuni e i mai

ana he mana ko lakou, ua kapa ia lakou iho he
poe kahuna, a ina i makemake kekahi e make kona
enemi, alaila, e lawe aku i wahi lauoho, a apana
lole paha o ia enemi, a ioleiaiwahi pili mai
kona hale ae, a loaa ia mea, alaila, me ke kahuna
aku ka hoomaka ana me kana mau pule umi,
e kanoha ana i na aumakua a pau, mai ka la hiki
a i ka la kau, ia Uli ma, me na akua e ae he nui.
A ua manaoio kekahi poe, a pela no ka mea o
anaanaia ana, he mea hiki no i ke kahuna ke kau-
oha 1 ka mana o kona akua i mea e hoonawaliwali
ai, a hooloihi aku paha i kona kaa a mai ana, a
mahope e make aku ai.

Eia nae ka oiaio. O ka mea e nawaliwali maoli
ai o ua kanaka nei, a o ka mea e make ai me ka
liuliu ole, oia no kekahi laau i hanai malu ia e
kalhuna. I ke au kahiko, he laau make i kapa ia
he koheoheo i haawi ia e na ’lii i ka poe lawehala
i makemake ia e hoomake, a pela iho la no na ka-~
huna o ka wa kahiko e hana ai i ka poe a lakou i
manao ai e pepehi a make. Aka, o na kahuna o
keia au, ua lawelawe lakou i ka strychnine a me
ka asanika, a laau make e ae o nu aina e, ke loaa
ia mau ano laau a na haole ia lakou.

Nolaila, ke olelo hou nei au, o ka anaana ana a
make o ka pepehi ana no ia me ‘ka laan make ; a
nolaila hoi, ina he mai ko kekahi kanaka Hawaii
mamuli o na ano hana i hoike mua ia ae nei ma-
luna, me ka manaoia iho la ua anaana maoli ia,
alaila, e ia wale no ka mea pono, ¢ kii koke kona

poe i na mea e ola ai ka mea i ale i ka laau make.
3

O ka Iuai ana a pui oia ka mea e pau ai ka mans
o na pule anaana, a o ke kiaha wai mehana, ka
aila puaa, ka aila oliva a me ka wain bipi, a o ke
keokeo o na hua moa a ano manu e ae paha, ina e
inu ia a mahuahua kekaki o keia mau mea, o ka
pau no ia o ka mana o na mau akua hoopunipuni
la, a me na hanva apiki a pan a ia poe kahuna.

KE A0 LAPAAU 0 NA AINA E

O ke ao ana ma keia ano oihana, e like me ka
hoomaopopo ana & me ka lawelawe ana a na kauka
haole e ncho nei ma keia pae aina, ua hoomakaia
ekolu tausani makahiki a ol mamua aku nei ma na
pae aina o Helene. O ka mea nana i hookumu i
ka oihana hoola ma ka lapaau ana, he kanaka nona
ka inoa o Esakalapio. He maun moolelo nae iloko
o na mele o Helene,. e olelo ana ua ao ia ka makua-
kane o ka oihana lapaau, e kekahi o ka poe kama-
hao i kapaia he poe hapa kane a hapa lio, o Chiron
kona inoa.

O Homera, ka mea kaulana ma ka hakumele o
Helene, nana i haku ke mele e pili ana no ka hoo-
uka kaua ma Teroi, ekolu tausani a oi na makahiki
mamua aku nei, ua olelo oia, ua hoola o Makaona,
he kahuna lapaau nui, i ke kino o kekahi kanaka
koa i moku, ma ka hoopili ia ana o kekahi ano
lau lapaau, a na Chiron, ka mea hapa kino kanaka
a hapa kino lio, i haawi mai i ua laau la ia Esa-
kalepio.

Ua akaka no ia kakou, he olelo nane oiaio ole

ko keia ano moolelo no na hapa kanaka a hapa
lio ; ua manao ia nae, he poe kanaka ia ua kau-
lana ma ka hooholo mau ana i na lio ma ka aina
mauna a waonahele o Tesale, (kahi hoi i kaua iho
nei mawaena o na Rukini a me na Tureke) a ma
ko lakou noho mau ana maloko o na ululaau, ua
loaa ia lakou ka ike mau ana i na ano o na lau o
ka nahelehele, i mea e lapaau ai, a o keia ike ka
lakou i ao aku ai i na kanaka e noho ana ma na
aina kahakai, 1 ko lakou wa i hele aku ai e kaua
malaila.

Aka, o ka inoa o Esakalepio, ua hoea mai ia
kakou mai ka wa kahiko mai, oia ke kanaka maka-
mua loa o ka lawelawe ana ma ka oihana lapaau.
No ka nui o kona akamai, ua kapaia he akua, a ua
oleloia, he keiki ka na ke akua o Apolo ka inoa, a
o kana kaikamahine o Hygeia, ke akua wahine o
ke ola kino, ka mea hoi nona ka moolelo ma ka
mokuna mua i hoakakaia ma keia buke.

He mau moolelo wale no keia o ka wa kahiko,
no kekahi lahui kaulana nae, a ua nuil ka noiau
iloko o ka lakou mau olelonane. Ua mahalo la-
kou ia Apolo, oia ke akua o ka oihana kaha kii a
me ka naauao, a malaila, ua kupono ko lakoukapa
ana ia ia, ka makua o ke ao lapaau ana ma o kana
keiki o Esakalepio, a o ke pookela o na mea mai-
kai i puka mailoko ae o ke akua o ka oihana lapa-
au, oia ke akua wahine o Hygeia, nana i malama
i ke ola kino.

O ka lahui noonoo a naauao no hoi o Helene,
nana i haku i keia mau moolelo, ua manao lakou, o

ka hopena keia o ka makemake ia ana mai o ka
oihana lapaau ma ka hoola ana i ke kino ; a o ke
kauka lapaau oiaio, ua Looikaika oia e hoola i
na kanaka ma ke ao ana, a me ke alakai ana i na
mea e ola ai ke kino, oia ka mua, a mahope aku
paha e haawi ai i na laau lapaau.

Oiai, mawaena o na lahui naau haahaa a pau,
aole paha he mea kupaianaha ke kapaia ana o ke-
kahi kanaka akamai kaulana ma ka hoola ana i ka
poe mai, he akua. O ka hoola i na mai, oia ka
hana a ke Akua Oiaio, 1 Kona wa i noho kino ai
ma ka honua nei. O ke kapaia ana o ke kauka
kaulana he akua ma ka aina Helene, ma na maka-
hiki he ekolu tausani mamua aku nei, ua like ia
me ka hoomana ana i na kahuna ma keia paeaina,
iloko o na makahiki he kanahiku wale ae nei no i
hala. Ua oleloia, o Kamehameha ke Akua mua,
oia kekahi kahuna i hooliloia i akua, a i kekahi
wanawa, ua hele ae keia akua alii i kauhale e hoo-
puiwa ai, a lawe ia aku la kekahi mau kanaka
i mea mohai no ke ola a no ka pomaikai paha o
na ’lii.

Iwaena o na lahui naauao a pau, iloko o na kau
a pau, ua manaoia, o kela a me keia mai i loohia
ike kanaka, he hoopai ka ia mai ke akua mai, acle
no ka haki ana o na rula o ke ola kino ; a o ka
luku ana i na holoholona a me ka pepehi una i na
kanaka, ua manaoia he mea e hooluolu ai i na
akua a he mea e kokua ai i ka hoola ana ina
kanaka. O ka hookahe koko, ina paha no ke
kanaka a holoholona paha, ua manaoia iloko o na

kau o ka wa kahiko, oia ka mea nana e hoola i na
mai a me na eha o na ano a pau ; a o keia ke kala
ana i ka hewa iloko o ke koko, a eia no keia ano
ma Hawaii nei a hiki wale 1 keia wa, oiai ua hoo-
naauaoia lakou ma ia ano ; no ka mea, a hiki i
keia la, ke hoomau nei no lakou ma ka hookulu-
kulu ana a me ka hamo ana paha me ke koko o ka
moa kea-loa, he hoailona no ke kina ole, a he mea
ia e hoola ai i na mai a pau.

Ua alakai ia ka lahui Iseraela e manaoio i ka
hookahe ana a me ka pipi ava i keia mea o ke
koko ; aka, ua okoa ko lakou manao ma ia mea
mo ko na lahui o ka wa kahiko a me ko na kanaka
Hawaii ano pegana, no ka mea, aole lakou i pe-
pehi i na kanaka a make i mea e mohai akuai. O
ke koko o ka hipa keokeo kina ole a me na manu
nunu oia kekahi o ka lakou mau laau lapaau ano
nui, a 0o na kaula hemolele na kahuna lapaau i
manao nui ma ia kulana laau. Ua imi lakou i
mea e hoola ai i na kanaka, ma ke ano he hana
laahia na ke Akua, aole hoi ma ke ano imi loaa.
Aka, he mau kahuna lapaau e aeno kekuhi iwaena
o na Iseraela, a ua koi aku lakou i uku no ko la-
kou lawelawe ana. A me he mea la, ua ano kue
ia ka inoa maikai o ia poe kauka lapaau e ka Bai-
bala Hemolele.

Ua oleloia ma Oihanaalii, Mokuna 16, o ka Moj
0 Asia, iloko o kona mau la hope loa, he kanaka
uhauha a hana hewa oia, ua hooki oia 1 ka imi ana
i ko ke Akua pono, na loaa ia ia he mai ma kona
mau wawae, (oia ke ano mai i kapaia i keia wa he

gout ;) aka, ““ikona wa mai, aole ia i imi ia Te-
hova, aka, 1 ka poe kahuna lapaau oia i hoopapau
ai.” A o ka hopena o kona imi avna ina kauka, ua
hoakaka pololei ia mai, wa *“ hiamoe iho la o Asa
me kona poe kupuna.” "

Mamauli o keia moolelo, na hiki paha ia kakouke
manao iho, ina 1akahele a noonoo pono o Asa ma
ke ano o ka noho ana, a i hilinai la paha ike
Akua, a kapae ae la paha i na laan lapaan, ina
paha usa hooloihi ia kona mau la.

Aia no kekahi moolelo i ano like me ia, ma
Mareko, Mokuna 5. He wahine heekoko, he nmi-
kumamalua makahiki o kona hoomanawanui ana
i keia mai pilikia, a iloko o ia manawa loihi, iloke
wale no o ka lapaau mau ia—*‘ A ua nui kona kau-
maha no ia mau kahuna he nui, me ka pau loa e
kona waiwai, aole no i loaa iki ka maha, ua ma-
huahua no ka mai,” a hele ae anaka Mana Kauka
a ke Aloha, nana i haawi mai 1 ke ola me ka uku
ole, ma ka hoopa iki ana mai o na wahine neii
kau wahi lihi o Kona lole aahu, me ka haahaa a
me ka lana o kona manaoio, a o kona cla loa ae la
10 ia.

O na kauka lapaau o na Iseraela, ua loaa paha
ko lakou ike ma ia oihana mai na kauka Aigupita
mai. DUa akaka lea no ia kakou na ano o ka lapa-
au ana a na Aignpita, ma na olelo i kaha ia e like
me na kapa maoli i leaa iho nei maloko o na hale-
kupapau, i hui ia me na lole uhi o na kupapau, 1
kaulai ia a maloo, a i waiho okoa ia ileko o na
hale pobakn, i oi aku mamua ¢ ekolu tausani

makahiki i hala. Ua hoomaloo ia na kino o ka
poe make e na kahuna lapaan o Aigupita, iolee
popopo. Pela no lakou i hana ai me ke kino o
Takoba a me ko Tosepa kana keiki. O keia hana
ana, aole ia he hana aloha wale no ka malama ana
i ke kino make o na makamaka ; aka, ua hooma-
nao kekahi 1 ke ola kino o kalehulehu, ma ka aina
kahua palahalaha a me ke one o Aigupita, kahi
hoi i lana ai o ka wai iloko o kela a me keia maka-
hiki. Mahope o ka haalele ana o na Iseraela ia
Aigupita a noho i ka aina pun o Iudia, aole lakou
i hoomaloo ae i na kino kupapau.

Mahope iho o ka make ana o ke kanaka, ua ili
ka hana maluna o ke kauka Aigupita e hoomakau-
kau a e hoomaloo i ke kino o ka mea i make, oiai
he hana luhi ia me ka hakalia, a nolaila, nua hana
akahele loa ia ka lapaau ia ana, me ke ake ana e
ola ka mai, aole hoi o ka make. A ikeia manawa
hoi, he mea kaumaha loa i na kahuna lapaau ke
koi ia aku lakou e hoomaloo a e kanu aku i na
mea a pau i make iloko o ko lakou mau lima.

He oiaio no paha, iloko o na kauka lapaau o ka
wa kahiko ma Aigupita, Tudia a me na aina e ae,
he poe hoopunipuni kekahi, e olelo ara he mana
nui ko lakou e hoola ai inamai. O ke kauka
oiaio o ia wa, e like me ka mea i olelo mua ia, he
kaula a he luna nui no hoi, oia o Mose, ka mea
nana i kauoha i na Iseraela e malama i na olelo
ao no ke ola kino, me ka hoakaka ole ia lakou 1
kela a me keia laau lapaau nonamai. A ua komo
keia manao noiau e pili ana i ke ao ana no ke ola

kino iloko o ka noonoo ana o ka lahui kaulana o
Helene, i1 ko lakou hoala ana 1 ke akua wahine o
ke ola kino, oia o Hygeia.

O ka poe lokomaikai a me ka noonoo o ka wa i
hala, i ano like me ka poe o keia wa, ua ake nui
lakou e alakai aku i na kanaka ma ka lawelawe
ana ma kekahi mau ano e pale aku aii na mai, me
ka haalele nui ia o na laau lapaau. A o ke kauka
oiaio a naauao, ua makemake oia e alo ae i ka
lawelawe ana me na laau lapaau. Ua paipai oia i
na mea i hele ma ona la, e malama a e hooko
pololei i na kanawai o ke ola kino ; a ua kau rula
oia no na mea ai, na mea inu, me ke ano o ka ma-
Jama ia ana o ka poe mai, e like me ka lawelawe
nahenahe ana a na wahine aloha.

Ua hapai ia ka oihana lapaau e na wahine ma
kekahi aina iloko o na wa i hala, i na wa hoiima-
huahua ai na kaua iwaena o na lahui. Ua haiia
ma na moolelo no ko lakou wiwo ole, a me ko la-
kou kiai ana me ka malama akahele i na manawa
i kau mai ai ka pilikia me ka weliweli nui. He
oiaio no, he wahine ka anela hoopakele ma kekahi
mau kahua kaua o ke ao nei ; a pela io no i keia
wa, e like me ka mea i ike ia ma na kahua kaua
o Karaimia, Amerika a me Farani iloko o na
makahiki i kaahope ae nei.

O ka nui o na laau ilawelawe ia e na kauka
wahine, he mau ano lau no o ka nahelehele, a no-
laila, o ka lawelawe ana me na lau i mea e hoola
ai i ka poe mai, ua kapaia ma ia mau aina, ‘“na
laau lapaau a na luahine.” Aka, okeia inoa hoo-

8%

henehene, na na kauka kane i kapa aku pela, ka
poe i ano makee iho me lakou wale no ka keia
mea he noiau, me ke kapa ana ia lakou iho mai ka
huaolelo Latina mai doceo, e ao—inailaila mai ke
kumu i kapaia ai ma ka olelo Beritania doctors, a
i ka olelo Hawaii hoi kauka lapaau.

Ia wa, oiai, e noho pouli ana no ka hapanui o
na kanaka, aia ma ka lima o na kahuna lapaau
wale no na ano oihana naauao hohonu a me k:
inoa he poe mana, e like hoi me ka mana a me ka
ike i loaa i ko kakou mau kahuna kaulana o Hawaii
nei 1 ka wa kahiko, a 1 keia wa no hoi e kekahi
poe kakaikahi, o ka poe palaueka wale no ka nui.
Ua huna ke kauka i kona akamwai ana i akena ai,
malalo o ka olelo e (Latina), i ike nui ole ia e ka
lehulehu. Ina he wahi wai maoli kai haawi ia no
ka mai, aole anei oia e hoopuka ana ika inoa i
maa i ka mea mai, aka, e kakau ana kela i na kuhi-
kuhi e hana ai i ka laau ma ka olelo ¢ ; i mea o
manao aku ai kakou ka poe naaupo, he laau ano
pohihihi loa, a ke kauka i hoomakaukau ai. TUa
ike no hoi oukou e na kanaka Hawaii, na hoopuka
no ko oukou mau kahuna i kahi manawa i na hua-
olelo kiwalawala i mea e hoopohihihi ai i ko oukou
noonoo i nalo ka lakou la mau hooakamai hoo-
punipuni.

O keia mau hana huna i na olelo, ke hoomau ia
nei no me ka makehewa e na kauka i keia wa ;
oiai ua nalo aku ia au pouliuli ¢ pili ana i ka oi-
hana lapaau. No ka mea, ua wehewehe ia e ka
poc noiau oiaio, iloko o na buke he nui, i mea e

maopopo ai i na kanaka a pau, me na wahi hunaa
pau o ke kino o ke kane a me ka wahine ; o na
mea a paa ¢ pili ana i ka hooulu, a me kela a me
keia ano mai i loohia i ke kanaka.

I keia wa, va hana na kauka oiaio me ka noiau
a me ka pololei me kanaka. No ka mea, oiai o
ka nui o na kauka o ka wa kahiko, he poe epa;
ua nui no hoi na kauka i keia wa, ua hapa ke ao ia
ana, a he poe hoopunipuni no hoi kekahi, a na ia
poe paha e hoopilikia nei i na mai; aka hoi, ua
nui na kauka kaulana i ikeia i keia wa ma ka honua
nei, na lakou e hoola pono nei i na mai, a ua hoo-
pomaikai ia na lahui e lakou.

Aia hoi, o kela kauka kaulana o Beritania, o
Jenner ka inoa, nana i huli a loaa ma ka papaa o
ka ili o ka pipi, he laan e kaohi ai i kela mai luku
o ka punpuu liilii (small-pox). A he kauka Beri-
tania iho no, oia o Hervey, ka mea nana i hoo-
maopopo a hoakaka mua mai ka hooholo ia ana o
ke koko iloko o ke kanaka; a nolaila, una ike ia
i kela a i keia wa ke ano maoli o ka mai uuluhaku
o ke koko, na fiva, a me kela ano keia ano mai, a
ua hiki no ke lapaau ia ma ke ano naauao me ke
kuhibewa ole ia.

Ua nui no hoi na mea hou i huli ia a loaa e na
kauks kaulana ma ka oihana kauka oki, a no ia
mea, o ke oki ana i ke kino o ke kanaka, he mea
menemene a he ku no hoi i ka manaonao, a 1 keia
wa hou, me ka hanai ana i ka laau hoohiamoe
(l;olorofonm), ua hiki ke hooko ia ia mau oki ana
me ka eha ole o ka mai. A ua hiki ke oki ja ka

wawae a o0 ka lima paha o ke kanaka, me ka ike
ole o ua kanaka la. A o ka lwuina palahehe o ka
mai puha, a me ka nui wai o ka opu ohao, ua hiki
ke hookaawale ia mailoko ae o ke kino, me na me-
kini e hana ia nei, me ke oki ole a hoomainoino
ole i ka io. A mamuli o ka ohenana, i hoomakau-
kau ia e kekahi kauka Geremania, ua hiki no ke
nana ia oloko o ka maka o ke kanaka, a e hoomao-
popo lea ia na ano ina he mai ; a he hiki pu no ke
hoomaopopo lea ia na mea huna o ke kino o ke
kanaka, na mea hoi i ike ole ia me ka makamaoli.

Aka, ma na mea e pili ana i ka hanau keiki, ua
hala loa ka oihana kauka imua i keia wa ; nolaila,
ua kiekie ka ike o na kauka e kokua aii na ma-
kuahine iloko o ko lakou manawa e haakohi ai.

A nolaila, oiai aole i pau loa na hemahema o ka
oihana kauka, ma ke koho wale ana i kekahi mau
mai he nui ; aka nae, ua oi nui ka holo imua o
keia poe mamua o na kauka o ka wa kahiko, a ina
e lapaau pono ia na mai e na kauka akamai maoli,
aole ¢ nele ka lanakila o ke ola mamua o ka make.
O ke kauka naanao 2 hoopono, ua kupaa no ia i
ka mea mai e like me ka makamaka oiaio a koa
kypaa, e haawi ana i kona ola no hai. O ke
kauka maikai, ke kahea ia e hele 1 kahi o ka mai,
he ninaninau a hoomaopopo pono mai na mea nui
a me na mea liilii e pili ana i ka mai, i maopopo
ai na laau kupono e haawi ai. '

He mea pono e loaa kekahi kauka kaulana no
oukou e na kanaka Hawaii, i kanaka i piha i ka
makemake no kana oihana a me ke aloha i kona

hoalauna, kohu makuakane e kiai ana i na mai o
kana keiki i aloha nuiia ; nana i kue a hookahuli
1 na manao kuhihewa o ka oihana anaana ; nana e
alakai ia oukou a pau ma na rula kupono o ke ola
kino, me ka nana ole i kona uku iho ; aka, me he
mea la, he elele ia 1 hoouna ia mai e hoopomaikai
1 na kanaka pilikia ma keia pae moku nani ; ka
mea i hoolilo i kona hooikaika a me kona iini mau
no ke ola o ka lahui holookoa ; a oiai aole paha i
hooko loa ia kona manaolana, e loaa no nae ia ia
ka haawina o ke aponoia, mahaloia, a me ka hoo-
maikaiia mai e ka poe manao lokomaikai, a e lilo
ai ka oihana lapaau i mea nui a hanohano no hoi.



MOKUNA XVIL

NA LAAU LAPAAU O HAWAIINEL

Ma keia buke ao, ua manaocia e hoike aku he
mea maikai na ano a pau i ike ia he mea e pono
ai ke ola kino a me ka hooulu ana i ka lahui
Hawaii.

O ka mea nana i kakau i keia mau olelo ao, aole
ola e paipai e lawelawe me na laau lapaau a na
kauka haole wale no ; aka, ua makemake oia e
kuhikuhi a e hapai i na ano laau lapaau i ikeia a i
lawelaweia e na kahuna Hawaii hoopono, oia hoi
na laau lapaaui ulu ma keia mau pae aina, koe
nae na hana epa o na hana i kapaia he anaana, a
me na hana apiki e ae o ia ano.

I mea e paio aku ai me na mai o kona lahui, ua
noke wale ke kahuna Hawaii e huli i na laau lapa-
au ma na kula, iloko o na ululaau a me na mauna
o keia pae aina. Ua loaa no a ua lawelawe ia me
ka holopono kekahi poe lehulehu mai na mea ulu
o kona aina, e laa na mea ¢ hiki ai ke hoohemo i
ka mimi ; na mea ¢ hoonaha ai i na manawahua o
ka opu ; na mea hookahe hou ; na mea hoemi eha ;
a pela aku.

He mea oiaio no nae, aole i hoomaopopoia e na
kahuna Hawaii he mau rula paa e lawelawe ia ai o
ka lakou mau laau lapaau. He mau laau na akaka
no ka mai wela, ka mai anu, ka hui o ka iwi, ame
ke nahu o ka opu, a me kekahi mau mai e ae he
nui 1 ikeia iwaena o ka lahui Hawaii ; i hoomao-
popo ole ia hoi ¢ na kauka haole.

O ke kahuna Hawaii o keia wa, ua loaa kona
ike 1 na laau lapaau o Hawaii nei mai na kupuna
mai. Ke hoomau nei oia i ka lakou mau ano o ka
lawelawe ana, aole hoi i ao iki ia me ka oithana
lapaau o na aina e mai. He mea pono no nae ina
e huli na kauka o na aina e me ka imi a hoomao-
popo i ka waiwai io o na laau lapaau ponoi o keia
pae aina, a malia paha he waiwai io a he kupono
no hoi no na lahui a pau.

Eia aku mahope nei na hoakaka ana no kekahi
mau laau lapaau, i lawelawe ia e na kahuna
Hawaii.

NO KA HOOHEMO I NA LEPO PAA.

Ina he mai uuluhaku o ke koko, o ka paa o ka
lepo, a me na ano paa e ae o ke kino, ua loaa i na
kahuna kahiko he laau kupono loa ma ka hoonaha
ana, oia ke kowali; pela no ke pohuehue a me na
laau kolo e ae 0 ia ano. A o ka pua o ka ilima a
me ko ka hau, he mea no ia e naha ai. O kaili o
ka wiliwili i kw’i pu ia me ke kowali, he meano ia
¢ kahe nui ai o ka mimi.

NO KA HOOPAA I KE KOKO.
Ina he pilikia i ulia ma kekahi moku o ka io, e

kui a walii na lau o ke aweoweo, a e kapili ma
kahi o ka eha, he mea ia e hoopaa ai i ke kahe
ana o ke koko. O ka hoohainu ana i ka apu awa,
oia kekahi laau a kahuna no ka mai uha hemo a
me ke koko, a ua ola no ia mai mamuli o ia la-
paau ia ana.

NO KA HOEMI ANA T KA IKIKI A ME

KA EHA.

No ke kapalili ino, a me na ano ikiki e ae i loo-
hia mamuli o ka nawaliwali o ke kino, ua lawe ke
kahuna i ka uhi. Ua wa’u ia ka uhi maka a huiia
me ka wai, he hapaha paona o ka uhi i wa’'u ia me
hookahi kuata wai. Ina e inuia i hookahi o keia,
alaila, o ka maha no ia o ka mai.

O keia hoomaopopo ana no ke ano laau he uhi,
ua loaa paha i na kanaka Hawaii mai na kupuna
Malaea mai ; oiai ua kahiko loa ka ike ia ana o ia
ano laau o ka uhi e na lahui o na mokupuni o
Asia, a ua aneane like loa ka inoa he uhi ma ka
moana Pakipika a me ka moana Inia, oia hoi keia_
uhi hookahi ma Hawaii nei a me Polunesia, a o ka
uhi a ufi ma na mokupuni Malaea, a hikiloa i
Madagasaka.

O ka hua o ke kaiee a me ko ka ilihee, aole nae
1 hoomaopopo ka mea e kakau nei, ua olelo wale ia
no ua lawelaweia keia mau mea e na kanaka
‘Hawaii, i mea e hoemi ai i ka ikiki a me ka eha.

NA MEA HOOKAHE HOU.

Ua hoomaopopo pono ke kahuna Hawaii o ka :
wa kahiko he mea nui e pili anai ke ola king

ke kahe maikai ana o ka hou ma na puka makalii
o ka ili, i mea e hooluolu ai i ke kino, i ka wa e
eha ai no ka uluhaku a me ka fiva i loaa mamuli o
ke anu, a no ia mea, ua hana oia i mea auau mahu
akamai oia hoi

KA PUHOLOHOLO.

Ua hoomakaukauia keia auau mahu o ka wa
kahiko, ma ka hana ana a enaena kekahi mau
pohaku iloko o kekahi luai eliia e like me ka
hana ana o na imu ai. Aia a wela na pohaku, a
hookaawaleia ke ahi a me ka wahie, alaila e hoo-
lei i mau lau pulu o ke kowali, a ikeia wa paha
he puahiahi maluna ae o na pohaku wela, e hoolei
ai ia mau lau, alaila e hoonoho ia ka mai maluna
ponoi o ka mahu e pii ae ana, ua uhi ia kona kino
me ke kapa e hoopaa pono ai kona kino me ka
mahu e pii ae ana mai na lau mai. A puka mai
mai keia auau mahu ana, ua kahe nui ka hou o ka
mai, alaila, una uhi koke ia kona kino i ke kapa
nui i maloo ai ka hou.

O na kahuna o keia wa, ua lawelawe lakou me
ka ipu-hao, i mea e hoauan mahu ai.

T kekahi manawa penei e hoauau mahu ai : Ua
uhi ia ke kino, a o kau wahi e ae paha me na la-,
a i kekahi manawa me na lala a me na lau o ke
kowali, alaila, ua kapili ia aku ma na pohaku wela
a pii ka mahu.

NA LAAU NO KA PUAO, A ME KO KA
HOOIPO.

QOiai aole i manao nuiia ke ola o na kama e na

Hawaii kahiko, aka, ua ike na kahuna i kekahi
mau laau lapaau no na eha ¢ ka wa hanau keiki,
a 0 kekahi mea e oluolu ai, oia na lau a me na
pua o ka wiliwili. Aole oia wale, o ka ihi ma-
kole kekahi, no na mai wahine. Ina ua haule ka
puao, alaila, e hanaia ka puholoholo me ka lau o
ka pohuehue, a o ka awa i kekahi manawa, i kui
ia a wali. O keia mai, ua ike pinepineia iwaend
o na wahine Hawaii i keia wa ; oiai ua oleloia, he
kakaikahi ia mai iwaena o na wahine o Malae, oia
lahui hookahi koko me ko na Hawaii, a o ke kumu
o ko lakou la nele ana ia mai, no ka holoi pine-
pine i na wahi huna, be mea nuiia e pili ana i ke
ola kino, i malama pono ole 1a e na wahine Ha-
wail. 2

Eia kekahi mea manaonao i haiia no na kahuna
kahiko ; na akamai loa lakou i ka oihana omilo-
milo, ma ka lawelawe ana me na laau lapaau, e
iaa me ka omilo ; aka, e make ko lakou ike ma ia
mea, me lakou a mau loa.

- Ua lawelawe no hoi lakou me na laau, a e kuko
ai kekahi i kekahi ; a o na kahuna o keia wa, ua
olelo lakou me ka haanui, he laau ko ka mai alo-
ha, e laa me na mea i oleloia e na kauka hoopuni-
puni o na aina e. Inaeai ikau wahi o ka wili-
wili, ka popolo a o ka omilo paha, a me kekahi
mau lau e ae paha, e lilo auanei ia i mea e wela
ai ke koko ma na wahi huna o ke kanaka ; aole
nae he mana nui e like me ka mea i kaena ia e na
kahuna Hawaii, me ka haanui wale aku no hoi
paha kelkahi.

KA LAAU NO NA PUHA.

No na mai puuhaku o kela a me keia ano, na
olelo ia e na kahuna Hawaii, o ke aa o ke ki ka
laau e ola ai. A o nalala a me na lau o ke ko-
wali, e owiliia ai ka lima a wawae paha i eha, he
mea ia e hoemi ai i ka pehu, a he mea no hoi e
ola ai ka iwi hai. Ua lawe nuiia ka wai keokeo
o ke aakoko, i mea e hoomaemae ai i na mai pala-
ho, ka mea inoino a kahiko hoi. He laau ko na
Hawaii e hoola ai i keia ano mai, oia na hua o ke
kukui a me na lau o ke kowali, a ua kapiliia aku
i kahi palahu. Ua ike ka mea e kakau nei ika
waiwai o keia ano lapaau. He kanaka ma Lanai,
he kanaha paha ona mau makahiki, o Naliikipi ka
inoa, ua pehu ino me ka palaho kona wawae. O
keia kanaka ua manao nuiia a mahaloia e Naha-
olelua, ke Kiaaina o Maui, a me ka Moi Kame-
hameha V., a mamuli o ka laua kauoha ana ua
lapaauia o Naliikipi e na kauka haole. I ka hiki
ana ae o ka Moi Kamehameha V., ma Lahaina,
iloko o ka M. H. 1868, ua laweia ua kanaka nei
maluna o ka moku Kamaile, alawe loa ia aku i
Honolulu, e lapaau ai na kauka ikona wawae.
Ua hooholo lakou, e okiia kona wawae i mea e
pakele ai kona ola ; aka, aole iae o Naliikipi ia
mea, a ua hoopiii ka Moi me ka uwe, o ae aku
iaia e hoi hou ma Lanai, aole hoi i hanaia kona
wawae. A ikona hoi ana, ua hoomaka ia ka
lawelawe ana ma ke ano he noiau me ka moakaka.
O ka palaho ino o ka wawae, mai ke kuli a hiki
loa aku i na manamana wawae, ua holoi maikaiia

me na welu lole maemae, me ka wai mehana a me
ke kopa ¢“Castile.” A pau i ka holoi ponoia, ua
kapili ia aku ke kowali a me ke kukui i o]elo mua
ia aenei, a hala kekahi manawa, ua ola loa ua wa-
wae nei. A hiki loa i keia makahiki 1880, ke ola
nei kela kanaka, oiai ua maoioi ka io a me ka ili
o kona wawae, he mau hoike ana no ia no ka pa-
laho a me ka popo weliweli ihala, aka, ua hiki
pono no iaia ke hele wawae, a ua maikai kona ola
kino.

NA MEA LAPAAU NO NA MAI O KA ILI.

Na mai o kela a me keia ano ma ka ili, ua la-
welawe nui na kahuna Hawaii i ke aa o ka awa a
me ka ili o kona lala. No ka ohana laau nioi ka
awa, ua lawelawe ia'e na lahui o Asia, imeae
hoohiamoe ai a i mea e ono ai ka ai.  Ua like ia
me ka nioi betela, ikapaia ¢ ka siri,” e ka poe
Malae. Ua naunauia ka lau o ka betela, i hui pu
ia me ka hua o ka areka, a me kau wahi puna
uuku, e na miliona he nui o na kanaka o Asia a
me Malae, a oia ke pookela o ko lakou mea e ho-
oluolu ai. O ko lakou mea e maha ai a e maa-
lahi ai ma kahi o ka baka ; a ua manao nuiia no
hoi ka betele no kona mau ano laau lapaau e hoo-
paa aii ke kahe ana o ke koko, a no na fiva ke-
kahi. O ka awa nioi o Polunesia, he mau ano
like kona me ko ka betela, oia hoi ka pipili, awa-
awa a papaa ; a ke manao nei ka mea kakau,
ina e naunau ia ka lau o ka awa me ko ka hua o
ka areka, a me kau wahi puna, he mea iai make-

make loa ia e na kanaka o Polunesia, no ke
onaona o ke ala, a he mea no hoi e hooluolu ai ; e
laa me ka betela kaulana o Asia, e aho ia mamua
o ka baka pilau a hoonawaliwali. Ma ke ano imi
ola, nolaila ilawelawe ai na miliona o na lahui
ulaula i keia mau laau nioi elua, ma ke ano he
mau laau lapaaun, he mea hooluolu kino, a he mea
hoopau eha. Aka, ualoaa i ka awa ka inoa ino,
e like me na mea maikai e ae he nui, no ka lawe-
lawe ole ia. Ua inuia a oi aku mamua o ka mea
kupono. He mea maikai ina e huli akaheleia
kona mau ano e kekahi poe kauka akamai ; aole
i mea e ahu ai kona waiwai ma ke ano he
laau lapaau Hawaii, aka, i mea e ikeia ai kona ku-
pono e lilo ai i laau lapaau no na lahui a pau o
ke ao nei.

HOMEPATIKA.

Me he mea la, na hoomaopopo mua na kahuna
kahiko o Hawaii nei i na ano lapaau homepatika,
(oia hoi na kauka kulu wai liilii) ma ka lawelawe
ana i ka laau nana i hoola i ka mai i makemake
i ke ola. Ua maopopo keia ma ko lakou lapaau
ana me ke kauilaokalani, i kapaia i kekahi mana-
wa ka laau nioi. O keia laau kaulana, wahi a
kekahi poe, e loaa wale ana no ma Lanai a me
Molokai ; ua oleloia ma na kaao he laau make, o
like me kela laau weliweli o Iava, oia ka upus
pohon ; ina ka e moe kekahi kanaka a holoholona
paha malalo iho o ka malu o ia laau, o kona make
no ia, no ka mea, aia no ke akua Kalaipahoa ma-

loko o ke kumu ame na lala oka laau kahii
nolio ai.

Ua maopopo ia kakou, o keia olelo, he mea
make ke ea o ke kaunilaokalani, e haanui wale iho
no ia na na kahunapule a me na kahuna anaana.
Aka, ke hoomaopopo nei kakou, o ka wai o ka ili
laau, a me na lau oia laau, he awaawa anolaau
make no, a ina e inu ia he mau kulu wale no, he
mea ia e hoinoino koke aiia loko, a lilo i fiva ilo-
ko o ke aakoko o ke kanaka kino oolea ; aia hoi,
o na lan o kela laau i hui pu ia me na pua o ka
hala, oia ka laau lapaau 1 manao nuiia e na Ha-
wail no na fiva.

O ka puboloholo a me na lau o ke kowali, oia
kekahi ano e lapaau ai i na fiva. A i keia wa no,
ua lawelawe na kahuna Hawaii me ka nioi maoli a
me na lau o ka laau nuholani (pale fiva) 1 mea e
hoola ai i na fiva.

KA LAPAAU ANA I NA MAKA.

Iwaena o na kahuna o ka wa kahiko, aole i ike
ia he poe i waeia no ka lapaau ana i na maka wale
no, aka, ua hoomanao lakou i na mea e hoola ai i
na mai o ka maka, a ua oleloia, wua hoola ia e la-
kou ka poe mai maka ulaula me ka wai o ka
lala pohuchue, ka laau hihi nani no hoi i ike ia
ma na kahakai o keia paeaina.

O ka hua o ka popolo kekahi i oleloia he mea
maikai no ka eha o ka maka.

KA LOMILOMI.
O keia hana kaulana iwaena o na Hawaii, aole

16 ka hoolealea wale no e like me ka olelo a ke~
kahi poe haole kakau buke, aka, he ano lapaau no
ia a na kahuna Hawaii, 1 imi ia iloko oka manawa
kahiko loa, eiai he hou wale iho nei no ka eihana
hoonaueune kino a ka poe Suedena, e kaulana net
ma na aina haole. O keia anaanali ana a me ka
" Jomilomi ana me na lima, uwa ike nui ia iwaera O
na’lii, ka poe mea aialo ke lebulehu, u ua hana iz
i mea e hooluolu ai i ke kino mahope o ka hooika-~
ika ana ma kekahi hana. Ina i maloeloe ke lii,
hiolani kohana iho la ma ka moena, a na kana
poe wahine akamai e lomilomi, e anaanai, ae
kaomi me na lima ma kona kino a me na lala
aole e liulin, wa biamoe loa aku la oia. Aka, ua
lawelawe ke kahuna me ka lomilomii mea e lapaau
ai, a i mea hoi e hoomaspopo ai kekahi i ke ano a
me kahi e waiho ana ka mai. Aole i lawa i konas
manao, e laa me ke kauka haole, ma ka haha ana
i ka pana o ka lima ¢ maocpopo ai ke ano oka mai,
aka, va haha a ua hoao ke kahuna Hawaii me na
poho a me na kuekue o ka lima, ma na uha a me
ha olona o ke kino a pau ; ma ka lomi ikaika ana
ma ke kua, ua hoomaopopo oia ua maikai na ami
a pau o ka iwi kua ; ma ka haba akahele ia ana
me ke akamai ua hoomaopopo pono oia i na ano
a me ke kulana o ka waiho ana o kela a me keia
wahi oloko o ke kino ; alaila ua hehi oia me kona
mau wawae me ke kaumaha okoa o kona kino,
maluna iho o ke kua o ke kanaka e moe ana ilalo
ke alo, oiai o emi ana ke kua o ia kanaka no ke
kaumaha, a mahope nae ua oluolu loa kona kino a

puni mamuli o keia hehi ia ana, me he mea la he
ola hou ka i loaa ia ia.

I keia wa, ua aneane haalele ia ka lomilomi ma
kona ano he lapaau no na mai. Ua hala ka nui
ona’lii, ka poe mnana e kena aku i na kauwa e
lomilomi mai.

Nolaila, ke ikeia nei, ua nui na oihana maikai e
Iapaau ai i1 ka wa kahiko, ua hala a nalowale i keia
wa. A heaha ka ike a me ka hana a ke kanaka
Hawaii i keia wa e pili ana i ke ola o kona kino ?

Kia—ua ai i ka huaale, a i1 ka paakai naka paha,
a i ole ia, ua kii ia na kahuna wahahee, no lakou
na ike pookela ma ka anaana me ke kilokilo e ola
al ka mai, aole me na laau lapaau he lehulehu a
waiwai no hoi, i loaa wale ma na kula, na ululaau,
na awawa a me na mauna o kona aina hanau.

Ina o ke kahuna Hawaii e hoolilo ia i kona
- noonoo ma ka ohi ana a me ka hoomakaukau ana
i na laau lapaau he nui i ikea e kona poe kupuna,
a 1 loaa hoi iaia ka moolelo o ia mau mea, e aho
no ia, a e hoolilo auanei ia hana i mea e hoopo-
maikai ai 1 kona lahui, ma ka hoao ana i na laau
lapaau he nui wale i kupono no na ano mai o na
kanaka Hawaii ; a he mea hoi e hoolana ai i ka
manao o ka poe noonoo o na aina e mai, he wai-
wai io no ko loko o na laau lapaau o Hawaii nei.

Me ka minamina nae, ke hai ia aku nei ka oiaio,
he ake nui wale no ke kahuna Hawaii e kapaia
oia he kilokilo a he mea wanana. Pela no me na
kanaka hoopunipuni, haanui o na kau i hala kahi-
ko ma na aina e i hoomalamalamaia.

A i keia wa hoi, ke makemake nei kekahi poe e
uhi ia ka oihana lapaau iloko o ka pouli a me ka
pohihihi.

O ka hoola ana i kekahi kanaka mai me ka laau
i ulu wale ae, a me ka wai maoli paha, a mea mo=
akaka lea e ae paha, he hana ia e hiki ai ke hoo-
maopopo ia e na mea a pau, a nolaila, aole no e
kaulana ana ka inoa o ke kanaka nana i lawelawe
mua ia mau mea. A no ia mea, o ka poe nana i
hapai i ka oihana lapaau no na mai o na kino
o kanaka, oiai, ua hopohopo a ua palupalu ka noo-
noo o ka poe mai, ua hoopuni ia ka ia poe oithana
i na mea a paua e pohihihi ai ; a i keia wa malama-
lama, a me ka manawalea o ke ao nei, oiai e hele
ana ka poe pono ma o a maanei e hoopomaikai ai
i ka lehulehu ; eia no na kauka o keia wa ke mau
nei no ko lakou huna ana i na mea lapaau i maa i
na mea a pau, oia no ka wai, ke kopa a me ka paa~
kai, me ke kapaia aku i na inoa maa ole i ka lehu-
lehu; a pela no i huna ai na kauka iloko o na
huaolelo kahiko, i ike kakaikahi ia, i na ano laau
e pono ai ke lapaau aku i na mai o kanaka, a ua
hiki ole ke heluhelu ia, aia wale no o ka poe i ao
maoli ia ma ia ano olelo.

Aia hoi, ua like na kauka o na aina e me na
kahuna Hawaii, ma ko lakou akena ana he akamai
a he noiau lakou, e ake ana e humai ka oibana
lapaau i ike ole ia e ka lehulehu kanaka. :

O ka hapa uuku wale no o na laau lapaau i ike
ia a i lawelawe ia ma Hawail nei, ka i hoike ia
maloko o keia mokuna. Aka, o ka manao nui o

3,

ka mea kakau, e hoala ia ka noonoo ana a me ka
hoomaopopo lea ia no ia mau laau lapaau. Ua
lana ka manao, e helu pono ia a e hoakaka ia na
ano o ia mau laau a pau, e kekahi kauka o na
aina e, nona ka naaunao a me ka hoomanawanui, i
kokua ia ma ia hana e na kahuna Hawaii hoopono
a me ke aloha lahui.

Iloko o na laau lapaau o Hawaii nei, e ike ia
ana he mau kumumanao waiwail io a mo ka iini, &
kakau ai ka peni a ke kanaka lapaau imi ike, ina
hoi he kanaka ia i makemake a i lana kona manao
no ka pomaikai a me ka holomua o ka lahui
Hawaii.



MOKUNA XVIIT.

NA HOOLEALEA 0KA WA
K AHIKO.

Seoteca,

Ma ka hoohiolo aha i na mana alii iloko o keia
pae aina; i loohia ai ka lahui holookoa i ka poino
hut

O ka mana o nalii maluna o na katnaka, ua like
ia me ke kaula i hipuupuuia, i ole e helelei. Ua
pili ia ano i ke kanaka Hawaii niai kahiko mai,
mailoko mai o na ano kulana o Asia. Oiaihe kau-
maha i kekahi manawa, he ano ochana no, me ka
makuakane ke poo ; a i ka hoopauia ana mamuli
o ka hoonaueue a na haole, ua like ia me ka hoo-
kaawale ana i ke keiki mai kona makua ponoi, a
haawi aku i ka makua hanai, wahi a ka Hawaii.
Aole no hoi i maikai ka uli ana ae o ke kino o ke
keiki Hawaii malalo o na ao ana aka makua
haole.

O na lahui ano like me na Hawaii, oia no na
lahui o Tava, Sumatara, Celebes, na mokupuni o
Pilipi, a me na ili ulaula e ae o na mokupunio
Inia, ua mahuahua a ua ulunui lakou malalo 0
ka noho’na alii o ka wa kahiko, oiai, ua hoopone-
ponoia ke aupuni e ka poe o Europa. Ke mala-

ma pei ia mau lahui i na ano o ka noho ana kahi-
ko, me ka pakui ana aku no hoi i kekahi mau
mea hou. Ma na mokupuni o Malae ke hoomau
ia nei no na hana hoolealea o ka wa kahiko. A
he oiaio no hoi, mamuli o na mele a me na hana
hoolealea kahiko e hoomauia’ku ai ka hoomanao
ana a me ka iini o ka lahui.

Ma ka hookapu ana, a me ka hoopau ana paha
i na hana hookeolea kahiko a na kanaka Hawaii,
ua paipai ikaika ia ko lakou lahui a me ke ola o
na mamo.

He mat hoolealea keia i pili ike ola o ka la-
hui, (ke kapaeia nae na mea haumia) oia hoi ka
heenalu, lele kawa, ka lehei a au i ka moana, ke
kuikui, ka ulu maika, ka pahechee, ka holua,
ka hakoakoa, ka loulou, ke kulakulai, a me na
hana hoolealea a hooikaika kino mo hoi he nui
wale, he mau mea keia 1 hooloihi aii ke ola o na
kanaka Hawaii o ka wa kahiko.

A heaha la na mea e pani ai ika hakahaka o
keia man hoolealea ana a na kanaka Hawaii ?

E hoomanao ae kakou i ke koa Hawaii o ke au
kahiko. He mau hooiaio ana ka kakou 1 ike no
kona ikaika, kona ud a nohea na helehelena ; he
kilakila hoi ke kulana ma ke kahua kaua. He
mea nana i hoowahawaha ka palekaua, ke halawai
aku me na hoa paio. Ika wa a kona mau maka
onohi uila e ike aiika oi o ka maka o ka ihe, o
ka wa koke mno ia e makaukau ai e pale emo-
ole aku a hala ae la ia. A ina he lehulchu loa
na omaka ihe oi e oniuia mai ana i kona umauma,

e hala ana no ia mau hoopoleiia ana mai e na lima
ika ka a akamai i like me kona. O ke koa e like
me Toane Ti i make, i kamaaina hoi i ka lehulehu
e ola nei ; he hoa paioia ioi akuiko na ukali
wiwo ole o Homer ma na kula o Troy ; a o Ka-
mehameha he hiki iaia ke pale ae ina maka ihe
eono 1 o 1a’ku 1aia i ka wa hookahi, 1 kohu like me
Achilles a hoea lanakila mai la.

A ano, auhea ke koa Hawaii? Ka oniu maa o
ka puali? Ka poe ihe kupaa o na ’Lii? Ka ma-
malahoa akamai? Ka hulumanu ukali oiaio ? A
me na hana akamai a koa o ke kaua ma na waa ?
Auhea lakou? Auhea ke koa wiwo ole? Ua hala
aku lakou, a e loaa ana ia oukou ma ia mau wahi,
ka loio kolohe, ke kahuna hoopunipuni, ke ka-
hunapule hookamani, a ‘me ka lopa palaunalelo i
hoonaauao 1a.

Aole i pane ia keia I kumu hoomakeaka a hoo-
naukiuki ia oukou e na kanaka Hawaii ; aka, ua
pane ia keia iloko o ka manao aloha me ke kani-
uhu ole ; a me ka manaolana no hoi e omaka ae ia
mau huaolelo iloko o ke koena o ka lahuii na
wahi hiona o ia au kahiko ma na ano kanakama-
kua a me ka manaopaa ; a e hiki no ke hookoia
kekahi mau hana o keia, ma ka hookumu hou ana
e like me ka hiki o na hana hoohauoli ma ia wa
kahiko.

Aole no i manaoia e hoomaamaa oukou e lilo i
mau koa no ke au i hala. Aka, e ae aku 1 na opio
o ka aina e hoomau aku i ka heenalu, ke kui hoo-
ikaika, ka hoopaheeheo poli, ka maika me ka hoo-

leilei ulu, ka hakoko, ke kukini a me na lelele, a
me na hoohauoli hooikaika he nui wale aku, a ma
“ia mea e hoonuiia’i ka hoomaikaiia o ke ola, ulu
na manaolana aina, a ke omamalu mai na pilikia
i ka Moi Hawaii, e manaolana ae no ia, e like me
na la o ka Na-i Aupuni, e loaa iaia he mau kino
ikaika me na puuwai wiwo ole e paio no ka pono
o ke aupuni, a e lawe haaheo ae i na mahalo a ko
ke ao nei, nc ke kulana kilakila o ke kanakama-
kua a ojaio o Hawaii,



MOKUNA XIX.

NA HALEMAI NO NA KANAKA
HAWAIL

O ka lahunikanaka e koi ana a nui na kauka la-
paau a me na halemai he lehulehu i kumu e hoo-
pakele ia ai ko lakou ola, acle no e pakele ana
mamuli 0 ia mau mea ; a eia kekahi—o ka lahui e
ola wale ana no mamuli o ka lapaaw mau ia ana,
he makehewa no ke hoola ia.

Aole no mamuli o ka lapaau ia ana a me ke ku-
kulu ia ana o na halemai e hoomau ia ai ke ola o
ka lahui Hawaii ; oiai nae, o na kokua ana a na
kauka, he mau hana no ia e hoomanao nui ia ai.

O na kanaka pomnoi o keia pae aina, ika wai
hiki mua mai ai na haole, he lahui naau palupalu,
hikiwawe ka huhu, he ano kamalii no hoi, a he
puni wale, a he huli wale no i na haole ke pelo ia
mai ; nolaila, wa haalele ia na ano kahiko, a hopu
i na ano how, me ka hoopalaleha loaina ano
kahiko ; a no ia mea, mai ia manawa mail a hiki i
keia wa, ua ae wale aku lakou a habhai mamuli o
na alakai a na haole.

Ua hoopuniia a ua hahai ia na kanaka Hawaii
me na ao wale ia, me ka hooponopono ana a me
ka milimili ia ana e na haole, ma na ano haipule,
hooponopono aupuni, hoonaanao a me ka noho
launa ana ; a nolaila, nua nalowale ke ano kuoo
kahiko, a he aneane hiki ole i ke kanaka Hawaii
ke ku okoa ae nona iho, me ka malama ia ia iho,
iloko o keia au hou. :

E like me ka nalowale ana o na mana o na'lii,
pela no na kahuna. O ka hoomana ana ia Uli, o
ka mana ihiihi o Iuna a me lalo, ka pono a me ka
hewa, na pau ia mau mea i keia wa. O ka pule ia
Kane, oia hoi ka Ja-ne mana loa o Asia ka makua,
he makehewa ka hoopukaia. Aole i hoolohe ia
ka uwe ana ia Ku. He mea waiwai ole ka pipi
ana i ke koko o ka manu kea. Ua nalo aku la ka
whane mana o Kuauau, ka mea kaulana ma ka
hoola a me ka hoomake ma Hawaii nei. Aohe
leo mana o Hawaii nei i1 koe. A o na mamo a
Umi a me Keawe, ua pio ka manaolana, a ua moe
aku a make wale iho no.

Aka, o oukou e na kanaka Hawaii o keia wa, he
poe haole oukou ma ke ano o ka noho ana. A
oiai, ache keokeo o ko oukou ili e like me kekahi
poe, aole nae o oukou na hooilina o na pomaikai
pookela o na kupuna o oukou, e like me ka poe
kanaka i hele mai mai Europa a i Amerika paha.
A ciai e malama ana i na ano maikai i koe o ka
wa kahiko, e lawe mai a malama oukou i na mea e
pili ana i ka hoomalamalama o na aina haole, na
mea hoi e pili ana i ke kiai ana 1 ke ola kino,

A 0 keia makaala i ke ola o ke kino, ma ka la-
paau a me ka malama ana i na rula, e noonoo nui
iho oukou, aole hoi e hoopalaka e like me mamua
aku nei. Nolaila, e pono paha i mau halemai hou,
me na hale paha kekahi e haawi aiina laau la-
paau, ma kela a me keia wahi o keia mau pae
moku.

Ua akaka he pono a he pomaikai nui io ko ka
Halemai Moiwahine ma ka hoola ana i ka poe
pilikia a pau no keia lahui, oiai nae, ua kanalua
no kekahi poe i kinohi, a ua hoohalahala paha no
ke ano o ka lawelawe ia ana e na kauka, a he ma-
kau kuhihewa wale iho no hoi ko kekahi poe. A
he mea kupono loa paha ke kukulu ia i mau hale
hou o ia ano ma na wahi i akoakoa nui ai na
kanaka.

Aole nae he pono e kukuluia keia mau halemai
hou ma ka hoolilo ana i na dala mai ka waihona
aupuni wale no, aka, he mea pono e kokua nui ia
me na dala a ka poe waiwai mawaho ae o ke au-
puni. O ka poe nona na mahiko, a poe e ae i
hoolimalima nui i na poe paakana, ua pono ia la-
kou ke kokua pu mai ma keia mea. O ke ola a
me ka make o ka poe kumakahiki, aia maloko o
ko lakou lima. A o ka poe pi a makee dala no
na kokua manawalea o keia ano, aole e nele ke
koi ia mai o lakou i panihakahaka no ke koko oko
lakou mau hoalauna i hala i ka make iloko o na
hale haiki i kupono ole no ke ola ana, a i make
paha no ka malama pono ole ia, a no ka hana ino
ia paha. E hoomanao mau na ona mahiko naauao

9%

no ke ano o ka noho ana o ko lakou poe paahana, i
hoomaemae ia a maikai ko lakou mau hale noho, a
pela me ka lakou mau mea ai, a e hoohanaia e like
me ka mea kupono iwaena o ka haku me ke kauwa
hana. A e kokua no hoi oia i ke kukulu ana i
wahi halemai e lawa kupono ai no kona wahi
apana ; kahi e lawelawe ia ai na laau lapaau
o Hawaii nei i ike ia he ola pono, a me na laau
lapaau a na haole naauao no hoi kekahi.

O na halemai o ia ano, e hoolilo ia i mau kula
ao no ka oihana hoola kino ; a i mea hoi e hiki ai
i na kanaka kino ola ke alaka.l ika poe pilikia ma
ia mau ano halemai.



MOKUNA XX.

KELA A ME KEIA MEA.

KA HOOKUMU ANA I NA MAI MA
POLUNESIA.

O ka manao nui mawaena o na mokuaina o Po-
Yunesia, e pili ana i ka hookumu ana o na mai, oia
ka mea i hoakakaia ma ka buke a Turnbull, i
kapa ia ¢ Ka Holo Kaapuni i ka Honua,” M. H.
1816, e olelo ana ma ka aoao 326, penel :

<t He manao paa ko lakou, (na kanaka o Tahiti,
oia hoi na Bolabola), ua hiki pololei mai na mai
luku 2 me na mai e ae mai luna ae o na moku.
Ke olelo paakiki nei lakou, na Kapena Kuke i
lawe mai i ka mai fiva a me ka lia, ke kuapuu, ka
alaala, ka mea i puka ma ka a-i, umauma, ka hena,
& me ka poaeaelima. A na Vanekouva i lawe mai
i ka mai hikoko, ka mai nana i luku i kekahi lehu-
lehu iloko o kekahi mau mahina pokole. Uaolelo
lakou na Kapena Bligh i lawe mai i ka mai a-i
alaala ; aole nae i maopopo iau ka moku nana i
lawe mai i ka mai wawaehao a me ka mai kuhewa !

Malia paha una olelo ia na na haole i lawe mai, e
like me na kuapuu a me kekahi mau mai e ae.”

Aia ma ka aoao 3806, na olelo hou ua kapenala :

‘“He keu ka pouli o ka maau o keia poe hupo
(na Bolabola), nolaila, ua hoomaopopo ole lakou
i ke kumu o keia poino (ke umi keiki) ma ka lakou
mau hana iho, aka, ke olelo nei nae lakou me ke
kanalua ole, ua loohia keia poino ia lakou mamuli
o ka launa ana me na kanaka o Europa.”

E heluhelu pu i na olelo mamua ae me ka mo-
kuna nona ke poo “ Ka Mai Kaokao” ma keia
buke, ma na aoac 134 a me 133, a ke noonoo iho
me ke akahele, ua pololei ole ia olelo ia ana e na
kanaka Hawaii, a pela hoi me na Bolabola e ka-
pilipili kuhihewa nei ; oiai, ua hookumu ia na mai
he nui ma o na aina e mai, aka, ua hoomaka ia a
ua hooulu ia ma o ka noho’na haumia o na kanaka
ponoi o kela a me keia aina, a me ka ike ole a
malama ole i na rula o ko lakou mau kino iho.

NO KE UMI KEIKI.

O ka hui eehia o na Bolabola, i kapaiaka Areoi,
nana i hapai nui i ka oihana umi keiki—na kaika-
mahine ka nui, i loaa mamuli o ka moe aku moe
mai ; o ia hui ka hoopai weliweli i kau iho maluna
o ka lehulehu o ia mokupuni maikai. He lahui
pepehi keiki na Bolabola o ia wa, a ua pono no
ka lilo ana o ko lakou noho’na kuokoa. He oiaio
no, ua pepehi a ua umi keiki no kekahi poe kanaka
Hawaii, a ke mau nei no ia ano hana lokoino a
ia poe ; aole nae lakou i hoohui ia lakou iho i mea
¢ hapai ai i ka oihana moekolohe a me ke umi

keiki. He aloha no na puuwai Hawaii i ka uwe
mai o na keiki ; a i keia wa, ke mahuahua iki nei
no na hanau keiki o na wahine Hawaii, ke malama
a ke ao ia nei na keiki 1 ka nohona naauao, na
hana pookela hoi e kokua ai i ka hoomau ana i ke
kulana kuokoa o ke aupuni, a e hoolilo ia ai keia
lahui ma ke kulana mua iwaena o na lahui e ae o
Polunesia.

KE KANU ANA O NA KINO KUPAPAU.

Ke hoomau nei no kekahi poe kanaka Hawaii,
i ke kanu ana i na kino kupapau malalo o ka papa
hele o ka hale kahi e noho ana ka poe ola; ai
kekahi manawa malalo pono iho no o kahi e moe
ai, ilokq o ka lua papau ; he hana pono ole ia, no
ka wa pouli wale no ia. Malia paha na keia mau
hana ano ole i hooulu ae 1 na mai lele, a kupono
oleike ola kino. A oiai he makau wale lakou
i na uhane o ka poe i make, nolaila, he mea hupo
loa keia hoopili ana mai o lakou i na kino kupa-
pau. O ke kino make ka mea e maka’u ai, aole o ka
uhane. X kanu i ke kino make a hohonu iloko o
ka lepo, aole e emi malalo o elima kapuai, a ma
kahi kaawale hoi mai ka hale aku, alaila e ale ana
ka lepo i na mai a pau, oiai oia ka makua ka mea
nana e hoomaemae. Aka, ina e malama oe i ke
kino kupapau makahi e kokoke loa anaia oe, alaila,
aohe e liuliu, a waiho a make pu aku ana oe me ia
iloko o ka lepo.

Mai kanu e oe i ke kino kupapau, aia a loaa ka
palapala hooiaio mai kekahi kauka lapaau mai.
He maka’'n nae ke kahuna anaana nana i hanai i

na laau make, o ninau hoohuahualauia kana mau
hana. Ua nui na make emoole ma Hawaii nei, a
ua kanu koke iano hoi me kaike ole ia o na
kumu i make ai, a me ka hoike ole ia i ke akea.
He mea makamae loa ke ola o kela a me keia
kane, wahine a keiki, ina hLe kanaka Hawaii a
haole paha, a o ke aupuni hoopono a ano makua
hoi, ina he manao nuii ka pomaikai o ka lehu-
lehu mamua ae o ka hooponpono ana i na oihana,
alaila, e kiai makaala ia ke ola maikai o kela a me
keia o kona poe kanaka, a hiki i ka manawae
waiho ia ’ku ai ke kino make iloko o ka lui kupa-
pau.
KA HOOKAMAKAMA.

O ka hoohaumia ana i na wahine, o ka oi ia o
na hana walohia i ikeia ma ke ao nei, ma ka hoo-
macpopo ana a ke kanaka noonoo maikai. A o
ka mea oi loa aku o ka hilahila, o ka ike ana aku
i na kanaka o na aina malamalama mai, e komo
kino ana iloko o keia hana e hoohaahaa ia’i ke ku-
lana o na wahine o Hawaii nei a me na mokupuni
o Polunesia. Maloko o na moolelo a na kapena
manuwa 0 kela a me keia aupuni, ua hoikeia na
hihia o keia ano.  Ua hana na aliimoku a me na
luina i ka hewa, me na kaikamahine mnaau palu-
palu o keia mau mokupuni, me he mea la he opa-
la, i hoonoaia na lakou e kolohe a e hana ino. Ua
olelo o Vanekouva, buke 1, aoao 116, penei: “ O
na wahine i kipa mai, a i oluolu e hoolauna mai
me makou, no ke kapu i kauia mauka o ka aina,
nolaila, uwa au mai lakou a hiki i ka moku.” A

»

ma ka buke 3, acao 9, ua olelo oia penei : ¢ Ma
keia hora aumoe o ka po, ua nui na makamaka a
makou i ike mua ai, o na wahine, ikipa mai i ke
ku mua ana o na moku, aole lakou i hoohakalia,”
a pela no, ma ka hoike ana i ko lakou aloha no
Vanekouva a me kona poe Iluina. A heaha la ia
mea he aloha, oial, ke hai mai nel oia, ua noho
na kaikamahine maluna o ka moku a ao ka po?

Ua olelo o Kotzebue, (he kapena Rukini) buke
3, aoao 328, penei : ““ Ua hoopuniia na moku e
na wahine mai ke kakahiaka a ika napoo ana o
ka la. O ko makou poe luina ua noho lakou ma-
uka o ka aina he mau la okoa, a ua hui pu me na
wahine a na kanaka, aole nae o lakou lili.”

O kekahi kapena moku Amerika, o Percival
ka inoa ; 1 kona ku ana ma Lahaina, ua koi ika-
ika aku oia i na luna aupuni, e haawi mai i mau
wahine na na aliimoku a me na Iuina o kona mo-
ku. TUa hoike mai o Manini no ka hookamakama
maluna o na moku Farani a me ke Paniolo.

Pela no 1 hana hewa ai na kanaka o kela a me
keia lahui malamalama ma na mokupuni o keia
moana. A nolaila, mai olelo mai kekahi, ua oi
aku ke kanaka Hawaii ma na hana hoohaumia, no
ka mea, aole ia he oiaio. Ua hoomaluia ke kino
o na wahine malalo o na rula o ka wa kahiko.
Oiai, ua aneane like na kane mwe na holoholona,
ma ka launa ana me na wahine ; aka, ua hoomalu
lakou i na kaikamahine puupaa a oo ; a ua hoo-
kapuia na wahine, oiai i na manawa o na mai wa-
hine ; aka, mawaena o na lahui malamalama, ua

hana koloheia ke keiki iloko o ka puao, a ua komo
hewa ia ka wahine i kona manawas kupono e hoo-
malu loa ai ia ia iho.

E na kane Hawaii, e hooikaika oukou e hoo-
pakele ae i ka oukou poe wahine, ina he wahi
manaolana iki kahi o oukou no ke ola o ka lahui.
Eia no kckahi kanawai o keia aupuni, e papa ana
ina wahine opio a me na kaikamahine, aole e
haalele i ko lakou mau apana iho, me ka loaa ole
o ko lakou mau palapala hookuu. Aka nae, aole
i malama ia keia kanawai a kakou e noho nei,
laa me kekahi mau kanawai e ae, no ka nele i ka
roe kupono nana e hooko.  Ua haawi wale ia na
palapala hookuu, me ka ninau pono ole ia mamua,
a ua lilo keia kanawai imea e hihia ai a e hana
ino ai i ke kaikamahine ina ua holo mai oia ma
Honolulu nei me ka nele i ka palapala ae holo. A
i keia wa, me he mea la, aohe he kanawai o ia ano.
Ina nae i'hooko pololei ia, he kanawai maikai no,
i mea e kaohi i ka holoholo wale ana ma o a maa-
nei, me ke kupaa ole ma kahi hookahi. E imi
oukou e na makuakane Hawaii, i mea e hooko
pono ia ai ke kanawai o keia ano me ka naauao a
me ka pololei, a i mea hoi e hoomau ia ai ka noho
ana maluhia iwaena o keia lahui.

NA MAI O NA WAHINE.

Ua olelo kekahi mea kaulana i ke kakau buke
ma Farani, ‘“he poe omaimai mau na wahine.”
He mea oiaio ia mawaena o na lahui i kiekie ka
noho’na malamalama ; aole nae pela na lahui e

noho ana ma ke ano a ke Akuaihanaaiike
kanaka, e mikiala, a e hele nui mawaho i ke akea.
Ua hana mai ke Akua i ke kino o ka wahine i like
ai kona mikiala me ko ke kane, nolaila, ina e hoo-
molowa a noho wale ka wahine, ua emi no kona
kulana ola kino malalo o ko ke kane. O ka wahine
molowa a noho wale iho no, he wahine omaimai
aku la ia. Ina e moo wale ana ka wahine maluna
o0 ka moena a po ka la, kekahi ia o na kumu e hoo-
lilo ai i kona naau e kuko no ke kolohe i ka po.
Ina oe e makemake e hoomauia na helehelena
maikai o ka wahine opiopio, alaila, e hoolilo ia
kona manawa a pau ma kekahi mau ano hana ku-
pono. Ina paha oia e waele i kekahi mala ipu a
mala uala paha, aole ia he mea e kina a e poino ai
paha ke kino o ia kaikamabine u-i. Aka, ika wa
e noho hoopau manawa wale ana ma na hale inu
kope o na pake, a iloko paha o ka halekuai o ke-
kahi haole hoopono ole, ina paha no ka hora
hookah: wale no ka hoonanea ana, he hoohema-
hema ana no ia e poino ai ua kaikamahine la.

Ua oi aku ka ikaika o ke pale ana o na wahine i
ke anu a me ka hoololi ana mai ka wela a i ke anu
mamua ae o na kane, a ua oi aku ko lakou hoo-
manawanui i ka hana a me ka hoalo i nameaai ; a
nolaila, me he mea la, e emi ana ko lakou omai-
mai malalo o ko na kane. He manawa hoomaha
a hooluolu ka i haawi ia no lakou, oia hoi ko lakou
wa ¢ hoomaemae mau ai ia lakou iho iloko o kela
a me keia mahina, i kapaia he mai-wahine, aole
nae he mai maoli. Aka, ua oleloiu ¢ na kahuna

Hawaii, aole e loua i ka wahine puupaa keia ano
hoomaemae ma kela a me keia mahina, aia a launa
kino mua me na kane. He wahahee keia o na
kahuna o ka wa kahiko i haku ai, a na lakou i ao
ae 1 kanaka, aia a naha ke kaikamahine, alaila,
hoomaka mai ke kau ana o ka mai-wahine, oia ka
hanawai. He keu keia o ka olelo wahahee a me
ke ake hoino, na hooipoipo kolohe i hanaia ma-
muli o keia olelo oiaio ole i ka wa kahiko o keia
pae aina ! No ka mea, he mea maopopo, e loaa
ana no i ke kaikamahine puupaa kekahi manawa e
mai-wahine ai me ka launa mua ole mamua me
kekahi kane.

No ke aha la i loaa ai i na wahine Hawaii na
mai puao, oia na mai i loaa pinepine ai na wahine
o na aina e, ka poe kiekie hoi o ke kulana o ka
noho ana malamalama ; oiai, o na kupuna o na
kanaka Hawaii, aole lakou he poe kino palupalu.
Ua maa i ko oukou poe makua ka lele ana i na
kawa kiekie, he kanalima a ho haneri paha kapuai
ke kiekie, me ka luu Loi iloko o ke kai kupikipikio,
e auau ai iloko o ia hohonu a hala ka manawa
loihi. No ko lakou kino paa a konekonea maikai,
pela i hiki ai ke aunau e like me ia, aole no hoi
he omaimai o na wahine ia wa, e like me ka mea
e kamailio nui ia nei ma na buke a na kauka
haole ; a hiki mai i keia wa, ke ikeia nei ka
hopena o ka rama, ka noho molowa wale ana me
ka hana ole, a me ka aahu ana o na wahine Hawaii
i na mea hoowehiwehi o ke kino.

I mare na kaikamahine Hawaii me na kane i

ka wa e 0o pono ai. A e haalele na kanaka Hawail
i kela manao lapuwale, aia ka a naha mua ke kai-
kamahine, alaila, kupono ka ke mare ike kane.
Eia ka pono, e hoomau ia ka noho maemae ana
o na kaikamahine Hawaii, a me ka.malama ana o
na makuahine i na rula kupono o ke ola kino,
alaila, aole e loaa kekahi kumu e kamailio aino
na omaimai wahine ma Hawaii nei.

KA LIKE OLE O KA HELUNA O NA KANE
ME NA WAHINE.

Ua kamailio no ka mea nana e kakau nei i keia
buke, no keia kumumanao, maloko o ka nupepa
““ Nuhou ” i ka M. H. 1874, a ma na wahi akea e
ae no hoi kekahi, a ua oi aku ka pono i keia wa e
hooaiai hou ia keia mea.

Ua oi aku ka nui o na kane mamua o na wahine
ma keia Paeaina i keia wa, ua kokoke i ka 15,000
ka nui o na wahine, iwaena o ka heluna nui o ka
lehulehu he 62,000 paha. A o ka hapa nui o keia
poe kane no ka Aina Pua mai no lakou, a ua like
paha ko lakou heluna nui me 13,000, a o ka nui
nae o ko lakou mau wahine ma Hawaii nei he
300 wale no. A o keia poe kane Pake, pehea la
e loaa ai ia lakou na kokoolua wahine ?

He ninau ano nui keia e noonoo ia’i e kela a me
keia poo o ke aupuni i ka pono a me ka pomaikai
o ka lahui Hawaii.

O ke kahu o ka Ekalesia o Wainee ma Liahaina,
ka i1 kamailio iki no keia ninau maloko o kekahi
halawai mamua aku nei. Ua hoahewa oia i kona

.

poe kanaka, a i na makuahine Hawaii e noho mai
ana iloko o ke anaina, no ke karaima o ke kuai
maoli ana aku o lakou i na poe kaikamahine i na
Pake. TUa olelo aeia, ‘“Ua lohe au i kekahi o
oukou e na makuahine, e i aku ana i kana kaika-
mahine opio, oiai laua ma ke alaloa, e hele ae
ana he wahi Pake nona kekahi hale inu kope :—
Ea ! aia ka meaono ; oia’la kau mea e haawi ai i
kou kino haumia ole, e ukali oe iaia. A mamuli
o ke koi a ka makuahine, ua hahai aku la ke kai-
mahine i ka Pake a komo iloko o kona hale, a o
ka haumia no ia. O na hale inu kope o na Pake,
oia ke kahua e houluulu ai na koena uuku i koe o
na kaikamahine puupaa o Hawaii nei.

Ko ae aku nei ka mea e kakau nei me ka oluolu,
o ka Pake mikiala i ka hana, he kane mare kupo-
no ia na ka wahine Hawaii ; a i kekahi manawa,
he kakaikahi nae, i hanau ia mai he poe keiki mai-
kai. Aka, aole nae he nui o ia poe i loaa na
hua maikai mawaena o na Pake a me na Hawaii,
T kahi manawa i hala hope aenei, ua hoolimalima
iho la ka mea e kakau nei he mau Pake limahana
he 14, no ka manawa loihi. He 12 o lakou i noho
pu me na wahine Hawaii ; ‘a o kekahi o lakou ua
ol mamua o hookahi wahine ; o ka nui o na wa-
hine he 20, i noho pu me keia poe Pake, (una make
kekahi poe o lakou) he poe wahine mare a he poe
moe mau, aka, a hiki wale i keia la, hookahi wale
no keiki mai loko mai o lakou a pau e ola nei i
keia manawa. Haule no ka manaolana !
No na mea e pili ana no keia mea, he pono loa

-

ko loaa mai na hooiaio a ka poe hoclimalima paa
hana a pau o keia Pae aina, e pili ana i na Pake,
na Pukiki, na Lelewa a me ka pue a pau o na aina
e ae, i mea e maopopo lea aiia kakou a me na
poo aupuni, no keia kumu ka mea e poino ai ka
lehulehu, oia hoi ka like ole o ka heluna o nakane
a me na wahine.

I MAU HALE E MALAMA TA AT NA KEIKI
KAMEHAT

He mea kupono keia e noonoo nui ia’i e ke au-
puni Hawaii. Aia ma na aupuni malamalama a
pau o ka honua nei, he mau hale o keia ano. O
ka manao aloha iloko o ke kanaka o ka mea ia
nana i paipai no ke kukulu ana i keia mau hale
ma na aina e ; akahoi, ma keia Pae aina, ua pono
i ke aupuni ke hapai i keia hana ana i home no na
keiki i malama oleia a i haalele wale ia paha e na
makua lokoino.

He mau keiki anei i haalele wale ia i keia wa -
ma Hawali nei? Ke mau nei anei ke umi keiki
iwaena o ka lahui Hawaii ? Me ka hookamani ole
ke hai aku nei au, pela no ka oiaio. Aohe nae
he mahuahua e like me ka wa kahiko ; aka, na
maopopo no, eia iwaena o keia lahuii keia wa,
kekahi poe e malama nei i ka oihana umi a pepe-
hi keiki. ‘

Ua ike ka mea e kakau nei, ekolu keiki 1 haa-
lele wale ia ma ILanai, a ua lohe no hoi oia i ka
olelo a kekahi mau wahine, i ko lakou manawa e
kokoke aku ana e make, ua ae lakou e pepehi ia

na keiki, a ua umiia na keiki i ka wa iloko o ka
puao. A ina kakou e lohe ana ina olelo hoike &
na kahunapule a pau a me na kanka lapaau, e pili
ana i keia mea, alaila, e loaa no ia kakou ka huina
hoike nui a weliweli hoi, nana e hoomaopopo lea,
he mea pono ka hoomakaukau anai meéa e hoopa-
kele ai i ke ola o na keiki liilii ma keia Pae aina.

He oiaio no, ua nui na makuahine i aloha ole i
ka lakou mau keiki, a haawi lakou na hai e hanai.
He nui na wahine opio, e ake ana e huna a e hoo-
pio loa ike ola o ke keiki, no ka maka’u, no ka
hilahila, a no ka naaupo paha. A nolaila, ina e
hoomaopopo lakou, i ka malama maikai ia o keia
mau keiki iloko o keia home oluolu, a i hanaiia
e na kahu makaukau ; alaila, e ulu ae ana paha na
manao maikai iloko o lakou e hoola i ke kamailki,
a he oi aku no hoi ia 0 ka pono mamua o ka pepe-
hi ana iho. Ua makemake nui kakou e hooulu i
ka lahui ; nolaila, e lawe ke aupuni i na keiki a o
malama me ka hoihoi o ka manao.

Ua manaoia ¢ oluolu ana na poe wahine loko-
maikai i kapaia ‘* Na Kaikuahine o ke aloha,” e
hapai i keia hana a e hiipoi i na keiki kamechai,
oiai o ka lakou hana ma kekahi mau aina malama-
lama, o ke kokua i na keiki i haalele wale ia.

E i mai ana paha kekahi poe, he mea keia e ho-
emi ai i ka noho pono ana o kekahi poe. Pela io
no paha. Aka, he mea paba ia e pono iki ai ka
poe manao kolohe ; a he mea no hoi paha ia e ulu
nui ai ke aloha iloko o na kanaka Hawaii a kaohi
mai i ka pepehi ana i na keiki, aole hoi e holo-

amoku na hana hoomainoino oia ano, a he mea no
hoiia e kokua ai i ka Hooulu Lahui.

HOOULU LAHUIL

O na huaolelo maluna aenei, oia na huaolelo
kaulana o ke an ia Kalakaua ka Moi.

Fna ma ia hooulu ana, na manaoia o ka hooulu
waiwai, alaila, ua hookoia ia mea e manac ia nei j
aka nae, ina o ka hooulu i ka lahuikanaka ka mea
i manaoia, alaila, aole no i hookoia ka manao o ke
*Lii ka Moi, ka makia hoi o kona aupuni.

He oiaio no, ma ka helu ana i na kanaka i ka
M. H. 1878, ua oi iki ae ka nui o na kanaka ma-
mua o ka heluna o ka M. H. 1872 ; aka hoi, o ke
kumu o ia oi ana, no ka poe i hele mai mai na
aina e mai. Ke mau nei no ke emi ana o keia
lahui Hawaii ponoi. Aole nae no ka hapai ole o
na wahine ; aole no ka nawaliwali o nakane ; aole
no ke omaimai a me ke ano nawaliwali o kalahui ;
aole no ka molowa a me ka makaukau ole ; aole
10 hoi no ke kolohe a me ka hookamakama o na
haole, na pake, a lahui e ae paha ; aole no kekahi
o keia mau kumu, a o na huina paha a pau oia
mau kamu, aole nolaila i haule nui ai ka lahui
Hawaii, ka lahui nona ponoi keia pae aina a mo
ke aupuni. Ma ka helu ia ana ona keiki liilii,
aia aku la malaila ka haule nui.

Ua hai mua ia aku no keia kauoha paa ia oukou
mamua, a ke hai hou ia aku nei no, me ka hoo-
maopopo pono : Ina e hookele pono ia kela a me
keia hapai ana o na wahine Hawaii ; ina imalama

maikai ia ka hanai ia ana o kela a me keia keiki i
hanau pono ia mai e na makuahine Hawaii ; alaila,
e hoomahuahua io ia no auanei ka heluna o ka la-
hui Hawaii, a o kela mau huaolelo kaulana a ko
kakou Moi aloha e hooko io ia no.

I kiai ia na keiki liilii me ka mikiala, a e kanleo
ia ka olelo mai o a 0, o ka helu akahi hoi o na
hana i ili mai maluna o ke Aupuni Hawaii nei, oia
hoi keia—¢ I malama pono ia ke ola o ka Lahui

1”

Hawaii !



MOKUNA XXI.

KA MAI HEPELA.

O keia mai fiva lele a pukapuka, he oi aku ke
kupono ke kapaia he Mai Pake mamua o ke kapa
ia ana he Mai Hepela ; no ka mea, mamuli o ka
moolelo o keia mai i loaa ae mai na kanaka lapaau
noeau loa, ua hoomaka mua keia mai ma Kina.

Aole keia mai e kau ana maluna o ke kino ma-
muli o ka hoohemahema, e like la me ka lumatika,
ka opuohao, ka hi, a me kekahi mau ano mai e ae,
a i ole ia, mamuli paha o kekahi ulia o keia ola
ana ; aka, he mai keia e lele ana mai kekahi kino
kanaka aku a i kekahi kino kanaka. K loaa ana
no ke kanaka ola maikai e like me ka loaa ana o
ke kanaka omaimai. :

O ka lele ana o kela mai, ua hoomaka ia no ia
mai kekahi wahi omaka uuku loa, e like la paha
me ka makalii o kekahi ano mea ulu hua liilii, 1
hiki ai ke lawe hele ia mai ka lole aku o kahi mea
iloaa ole i ua mai nei a komo aku la i kahi o ke-
kahi poe e aku, i kohu like me na hipa e lawe hele
ana 1 na anoarll(()) i pipili i ko lakou mau hulu a

helelei aku la ma kela a me keia aina mamao e
aku, a malaila e hoomaka hou aku ai ka ulu ana.
He hiki no hoi i kekahi kanaka i loaa ole i ka mai
hepela ke lawe mai ia ano mai mal na aina € ma o
kona huluhulu, a hookomo mai a laha iwaena ona
kanaka o keia pae aina a aina e aku paha. No-
laila, he mea kupono e hooi ia na kumu pale me
ka makaala loa ma ka hooikaika ana e kaupale aku
i ka hoolaha ana mai i keia ano mal weliweli ma-
mua o0 na ano mai e ae. 2

T ka wa e komo ai ka anoano o keia mai iloko o
ke kino o ke kanaka, aole e ike koke ia ana kona
mau hiohiona no kekahi mau la he lehulehu, iano
like no hoi me na anoano i kanu iailoko o ka lepo,
aia a hala he mau la, alaila, ike ia kona omaka
ana ae. Iloko oia manawa, e mau ana no ka mai-
kai o ke ola ana o ka mea 1 kau ia aku i ka mai.
I ka umikumamalua o na la mahope iho o ke kau
ana o ka mai, alaila, hoomaka mai ka fiva ; a i ka
umikumamaha mai o na la, alaila, puka mai ka
puupuu. Mamuli o ka ikaika o ka fiva, e hoano e
ia ana ka noonoo i kahi wa. Aole i loaa iki ka
laau nana e hoola a e hooluolu i keia ano mai,
aohe mea hiki nana e keakea maii kona mau loina.
O ka mea wale no i manao nui ia, oia ke kahu
malama mai maikai a me na mea ai kupono no ka
hoonoono ana a me ka hooikaika ana akui ke kino
o ka mea mai. Me ka malama makaala ana me
ke aloha, e kakaikahi ai ka poe e make ana mai ka
heluna mahuahua o ka poeiola. Ma na aina e,
he ekolu wale no make iloko o kela a me keia

haneri kanaka i loaa i ka mai hepela; aka, ua oi
aku nae ka poe i make iloko o kela a me keia ha-
neri poe mai ma o kakou nei; a me he mealai
ka nana aku, o ke kumu o keia ano e loa, no ka
nele i na kahu malama mai kupono a no ke ano
maikai ole o ka o, e mahani wale ae ai la paha ka
mai a ola, mamua o ka holoamoku ana i1 ka make.

O ka mea iloko o ka ehaeha o ka mai, he mea
pono e malama ia oia me ke akahele. E makaala
loa ia ka hoomakaukau mau ana ina mea ai ku-
pono no ka hoomau ana i ka ikaika o ke kino. E
pale loa ia ka anau ana iloko o ka wai huihui. E
malama loa ma ka hoolawa kaulike ana i ke ea
mawaena o ka mehana a me ka oluolu kupono no
ka mea mai ; a e pale loa ae mai ka noho ana
ma kahi e pa kololio ana ka makani anuanu.

Aohe laau i loaa he waiwai iki kekahi no ka
hoola ana i keia ano mai, aka, he haawi ia nae ka-
aila naha (aila koli) i ka mea mai i kahi manawa,
imea e hooluolu ai i ke kino. Mamuli o ke kiai
makaala ana a me ka malama aloha ana a ke kahu
malama mai e hoemi ia mai ai ka heluna o ka poe
make mai ka poe i puka pono me ka maalahi mai
ka huina nui i loohia i ka mai hepela. Ua lehu-
lehu na mai hepela i make ma keia pae aina, ma-
muli o ka hoohemahema, ka malama pono ole i ka
wa i loaa ai, a me ka nele i na mea ai kupono no
ka hooikaika ana i ke kino.

Nolaila, e na kanaka Hawaii, e kupaa me ka
makaala ma ke kiai a me ka malama ana i ko ou-
kou mau oiwi ponoi, a i ko oukou mau hoalauna

paha i loohia ia i ka mai hepela ; a e manaoio iho,
aia mamuli o ko oukou hoomanawanui ana me ka
oiaio a me ka malama aloha ana e hoopakele ia ai
ko oukou mau ola.

E hoomanao no hoi, na ahona iki ke pale ana
aku i ka mai mamua o ka lapaau ana aku ; a ina ua
maikai ka o ia ana mail na la opiopio, a e o hou ia
i hookahi a elua paha manawa hou mahope aku,
he kumu pale hala ole ia no ka hoomahani ana i
ka ikaika hahana o ke kau ana iho o ka mai hepela
maluna o ke kino a pakele ke ola.

